
Bhikshatanakavyam by Utprekshavallabhakavi

ಉತ್ಪ್ರೇಕ್ಷಾವಲ್ಲಭಕವಿವಿರಚಿತಂ ಭಿಕ್ಷಾಟನಕಾವ್ಯಂ

ಪ್ರಥಮಾ ಪದ್ಧತಿಃ . ಕಾವ್ಯಮುಖಂ
ಕಲ್ಯಾಣಮಾಹವತು ವಃ ಶಿವಯೋಸ್ತದೇಕಂ
ಗಾತ್ರಂ ಯದೀಯಮಸಿತಚ್ಛವಿ ಕಂಠಮೂಲಂ .

ವಾಮೇತರೇಽಪಿ ಕುರುತೇ ಸಿತಭಾಸಿ ಭಾಗೇ
ಪ್ರಾರಬ್ಧಶೈಲತನಯಾಪರಿಣಾಮಶಂಕಾಂ .. 1..

ಕಾರ್ಶ್ಯಂ ಕ್ಷಿಣೋತು ಭವತಾಂ ಪರಮೇಶ್ವರಸ್ಯ
ಭಿಕ್ಷಾಟನಂ ತದನುಸಂಹಿತದೇಹಿಶಬ್ದಂ .

ಯನ್ಮಾನಿನಾಮಪಿ ವಿಧೇರ್ವಿಪರೀತಭಾವೇ
ಯಾಚ್ಞೋಕ್ತಿದೈನ್ಯಸಹಮೇವ ಮನಶ್ಚಕಾರ .. 2..

ಸದ್ಯಸ್ತುಷಾರಗಿರಿಜೌಷಧಿಸೇವಯೈವ
ಯಃ ಸ್ವೋಪಯುಕ್ತಗರಲಂ ಶಮಯಾಂಚಕಾರ .

ಅನ್ಯೈರಶಕ್ಯಶಮನಾಜ್ಜನನಾಮಯಾದ್ವಃ
ಪಾಯಾದಪಾಯನಿಲಯಾದಯಮಾದಿವೈದ್ಯಃ .. 3..
ನಿತ್ಯಂ ಕರೋತು ಭಗವಾನ್ಸ ಕರೀಂದ್ರವಕ್ತ್ರಃ
ಪ್ರಾರಭ್ಯಮಾಣಶುಭಕರ್ಮವಿಘಾತಲೋಪಂ .

ದೋಷಾನುಷಂಗರಹಿತಃ ಸ ಶಿವೋಽಪಿಯಸ್ಯ
ಭೃಂಗೇಷು ಗಂಡತಲಚುಂಬಿಷು ಸಾಭ್ಯಸೂಯಃ .. 4..
ವಾಲ್ಮೀಕಿರಸ್ತು ವಿಜಯೀ ಪ್ರಥಮಃ ಕವೀನಾಂ
ತಸ್ಯಾನುಸಾರಸರಲಃ ಸ ಚ ಕಾಲಿದಾಸಃ .
ಅನ್ಯೇ ಭವಂತು ಜಯಿನಃ ಕವಯೋಽಥ ಮಾ ವಾ
ಏಷಾಂ ಕೃತಃ ಕೃತಿಷು ನೈವ ಮಯಾವಗಾಹಃ .. 5..
ಸಂತ್ಯೇವ ಸೂಕ್ತಿರಸಿಕಾ ಬಹವೋ ಮನುಷ್ಯಾಃ
ಸ್ವರ್ಗೌಕಸೋ ನವಸುಧಾರಸನಿರ್ವೃತಾಶ್ಚ .
ತೌ ದುರ್ಲಭೌ ಕವಿವಚಃಸ್ಖಲಿತಸ್ಯ ಸೋಢಾ
ಮರ್ತ್ಯೇಷು ಸಾಗರಗರಸ್ಯ ಚಯಃ ಸುರೇಷು .. 6..
ಭೂಯಾನಸತ್ಕವಿಜನೋ ಜಗತೀತಿ ಖೇದಾ-

ನ್ಮೌನಗ್ರಹಃ ಸುಕವಿಭಿರ್ನ ಕದಾಪಿ ಕಾರ್ಯಃ .
ಕಾಕೈ ರಸಸ್ಯ ನಿನಿದೈರ್ನಿಚಿತೇಽಪಿ ಲೋಕೇ
ಕಿಂ ಕೋಕಿಲಾ ವಿದಯತೇ ನಹಿ ಕೂಜಿತಾನಿ .. 7..

ದುರ್ದಾಂತದುರ್ಜನಚಿತೇ ಭುವನೇ ನರಾಣಾಂ
ಪ್ರಾಯೋ ವರಂ ವಿಕಲತೈವ ಕಲೋಪಪತ್ತೇಃ .
ರಾಹುಗ್ರಹೇಣ ನ ಕದಾಪಿ ಕಲಾವಿಹೀನಃ
ಪೂರ್ಣಸ್ತು ಹಂತ ಪರಿಭೂಯತ ಏವ ಚಂದ್ರಃ .. 8..
ಏಕೇನ ಸೂಕ್ತಿಮಣಿನಾ ಹೃದಯಂಗಮೇನ
ಪ್ರಾಜ್ಞಸ್ಯ ಸತ್ಕವಿಪದಂ ಕುರವಿ(?)ಪ್ರಯಾತಿ .

ವಕ್ಷೋಗತೇನ ಮಣಿನೇವ ಪರಸ್ಯ ಪುಂಸೋ
ರತ್ನಾಕರತ್ವಗಣನಾ ಲವಣಾರ್ಣವಸ್ಯ .. 9..
ನಾಪೇಕ್ಷತೇ ಮಹದಪಿ ಪ್ರಥಮಾನದೋಷಂ
ನಿರ್ದೋಷಮಲ್ಪಮಪಿ ನಂದತಿ ವಸ್ತು ಲೋಕಃ .
ಮೂರ್ಧ್ನಾ ಬಿಭರ್ತಿ ಕೃಶಮಪ್ಯನಿಶಂ ಸುಧಾಂಶುಂ
ಶಂಭುಃ ಕಲಂಕರ(ಸ)ಹಿತಂ ನ ತು ಪೂರ್ಣಬಿಂಬಂ .. 10..

ಸರ್ವೇ ಖಲಾಸ್ತಿಲಕಯಂತು ಚಿರಾಯ ಪೃಥ್ವೀಂ
ಸತ್ಸಂಭವೋ ಬಹು ಮತಃ ಸುಜನೇಷು ಹೇತುಃ .
ಘೋರೇಷು ಘರ್ಮದಿವಸೇಷ್ವತಿಲಂಘಿತೇಷು
ಛಾಯಾದ್ರುಮಾನ್ಮೃಗಯತೇ ನಹಿ ಕೋಽಪಿ ಮರ್ತ್ಯಃ .. 11..
ಸಂತಃ ಕ್ಷತಾನಿ ಜನಯಂತು ಯಥೇಷ್ಟಮಸ್ಯಾ-
ಮಾಭಾತಿ ತೈರಧಿಕಮೇವ ಸರಸ್ವತೀ ಮೇ .
ದಂತಕ್ಷತಂ ಪ್ರಿಯತಮೈರುಪಭೋಗಕಾಲೇ
ಕಿಂ ಮಂಡನಾಯ ನ ಭವೇದ್ವರಸುಂದರೀಣಾಂ .. 12..

ಸಂತ್ಯೇವ ಕೇಽಪ್ಯಮಿತವಾಙ್ಮಯದುರ್ವಿದಗ್ಧಾ-
ಸ್ತೇಷಾಂ ಪುರಃ ಸುಕವಿಭಿಃ ಸ್ವಗಿರಃ ಪ್ರಕಾಶ್ಯಾಃ .
ತೇಜಸ್ಯತಿ ಪ್ರವಿತತೇ ಸತಿ ತಿಗ್ಮರಶ್ಮೇ-
ರ್ಮುಂಚಂತಿ ಕೇಚಿದುಪಲಾ ನಿಜಮಲ್ಪತೇಜಃ .. 13..
ಭೂತ್ವಾ ಚಿರೇಣ ಗಮಿತಾಃ ಕತಿ ನಾಮ ಸಂತಃ
ಪೃಥ್ವೀಶ್ವರಾಶ್ಚ ಕತಿ ನಾಮ ತಥೇತರೇಽಪಿ .

ಅದ್ಯಾಪಿ ಕೀರ್ತಿವಪುಷಾ ಕವಯಃ ಪೃಥಿವ್ಯಾಂ
ಜೀವಂತಿ ತೇಷ್ವಭಿಹಿತಸ್ತುತಯೋಽಥವಾ ತೈಃ .. 14..
ಮಾಮಾ ಪರತ್ರ ವಿಷಯೇ ವಿಷಮೇಕ್ಷಣೇ ಮೇ

ತಸ್ಮಿನ್ಸದಾ ಭವತು ಹೀನಗುಣಾಪಿ ವಾಣೀ .
ಯೋಮೂರ್ಧ್ನಿ ಮುಗ್ಧಹೃದಯೋ ಜನಗರ್ಹಣೀಯಾಂ
ಧತ್ತೇ ಸುಧಾಂಶುಕಲಯೈವ ಸಹಾಸ್ಥಿಮಾಲಾಂ .. 15..

ಆಕರ್ಣಯಂತು ಮಮ ಸೂಕ್ತಿವೇದಃ ಪ್ರಬಂಧಂ
ತೈರ್ನಂದ್ಯತಾಂ ಪುನರಯಂ ಖಲು ನಿಂದ್ಯತಾಂ ವಾ .

ಆಕರ್ಣಗೋಚರತಯೈವ ಭವೇದ್ಗರೀಯಾ-
ನಸ್ಮಾಕಮಸ್ತು ಸಫಲೋ ರಚನಾಪ್ರಯಾಸಃ .. 16..
ವೃತ್ತಂ ವಸಂತತಿಲಕಂ ವಿಷಯಸ್ಯ ಜೀವ-

ಭಿಕ್ಷಾಟನಂ ಕವಿರಸೌ ಶಿವಭಕ್ತದಾಸಃ .
ಶೃಂಗಾರ ಏವ ಹಿ ರಸಸ್ತದಿಹ ಪ್ರಬಂಧೇ
ಶ್ರದ್ಧಾ ನ ಕಸ್ಯ ಯದಿ ಸೂಕ್ತಿವಿನೋದಶೀಲಃ .. 17..
ಇತ್ಯುತ್ಪ್ರೇಕ್ಷಾವಲ್ಲಭಕೃತೌ ಭಿಕ್ಷಾಟನಕಾವ್ಯೇ ಕಾವ್ಯಮುಖಪದ್ಧತಿಃ ಪ್ರಥಮಾ .

ದ್ವಿತೀಯಾ ಪದ್ಧತಿಃ .ಮಂಡಣಂ
ಭಿಕ್ಷಾಟನೇನ ಪುರುಹೂತಪುರಾಂಗನಾನಾ-
ಮಾಕಸ್ಮಿಕೋತ್ಸವವಿಧಾಯಿನಿ ಭೂತನಾಥೇ .
ತಾಸಾಮನಂಗಶರಜರ್ಜರಮಾನಸಾನಾಂ
ನಾನಾವಿಧಾನಿ ಚರಿತಾನಿ ವಯಂ ವದಾಮಃ .. 1..
ರಥ್ಯಾಗತಸ್ಯ ಗಿರಿಶಸ್ಯ ವಿಲೋಕನಾಯ
ನಿರ್ಗಂತುಕಾಮಮನಸೋ(?)ವನಿತಾಗೃಹೇಭ್ಯಃ .
ನೈಜಾಭಿರೂಪ್ಯಗುಣದರ್ಶಿತಪೌನರುಕ್ತ್ಯ-
ಮಾಚಾರ ಇತ್ಯಭಿಮತಂ ಪರಿಕರ್ಮ ಚಕ್ರುಃ .. 2..
ಚಂದ್ರಸ್ಯ ಸಂಚಿತಕಲಸ್ಯ ಶರತ್ಪ್ರಸಾದೋ
ಗಂಧದ್ವಿಪಸ್ಯ ಚ ಪುನರ್ಮದಿರೋಪಯೋಗಃ .
ಪ್ರಾಗೇವಯೌವನಪರಿಷ್ಕರಣೇ ಶರೀರೇ
ಭೂರೋಽಪಿ ಭೂಷಣವಿಧಿಃ ಪ್ರಮದಾಜನಸ್ಯ .. 3..
ಲಾಕ್ಷಾನ್ನಿಯ(ಮಸ್)ತುಮವಲಂಬಿತಮಾತ್ರ ಏವ
ಸಖ್ಯಾ ಕರೇಣ ತರುಣಾಂಬುಜಕೋಮಲೇನ .

ಈಶಾಂತಿಕವ್ರಜವಿಘ್ನಭುವಾ ರುಷೇವ
ಕಸ್ಯಾಶ್ಚಿದಗ್ರದಮಾಶು ಬಭೂವ ರಕ್ತಂ .. 4..

ಕಸ್ಯಾಶ್ಚಿದಗ್ರಪದಮಾಶು ಸಖೀ ವಿಧಾಯ
ಲಾಕ್ಷಾಕ್ರ(ಕ್ತ)ಮೇಕಮಾರಗ್ರಹಣೇ ಪ್ರಸಕ್ತೇ .

ಆರಂಜಿತೇತರವಿವೇಕಮಪಾರಯಂತೀ
ಕರ್ತುಂ ಮುಹೂರ್ತಮನಯೋಃ ಸ್ತಿಮಿತಾವತಸ್ಥೇ .. 5..
ಕಸ್ಯಾಶ್ಚಿತಾ(ದಾ)ಯತದೃಶಶ್ಚರಣಾರವಿಂದೇ
ನೈಪಥ್ಯಕರ್ಮನಿಪುಣೇನ ಸಖೀಜನೇನ .

ಆಮುಕ್ತಮೇವ ಮಣಿನೂಪುರಮುನ್ಮದಸ್ಯ
ಮುಕ್ತಕ್ಷಣೇನ ನಿಗಲೋ ಮದನದ್ವಿಪಸ್ಯ .. 6..
ಕಾಚಿದ್ಗತಿತ್ವರಣಲುಪ್ತಮತಿಶ್ಚಕಾರ
ಚೂಡಾಮಣಿಂ ಚರಣ ಏವ ಚಕೋರದೃಷ್ಟಿಃ .
ಯಃ ಸ್ಥಾಪಯತ್ಯಸಮ ಏವ ಪದೇ ಸ್ವಮೂರ್ಧ್ನಾ
ಸಂಭಾವ್ಯಮಸ್ಯ ಕಿಮಹೋ ನ ಜನಸ್ಯ ಹಾಸ್ಯಂ .. 7..

ಉದ್ದಾಮದಾಮಕರಚಾಪವಿಕಲ್ಪಮೌಷ್ಟಿಂ
ಪುಂವರ್ಗಚಿತ್ತಮೃಗವಂಚನಮಾರ್ಗರಜ್ಜುಂ .

ಕಾಂಚೀ ಮದೀಯವಲಯಾನ್ನ ಬಹಿಃ ಪುಮರ್ಥ
ಇತ್ಯೂಚಿ(ಚು)ಷೀ ಕಲರವೇಣ ಬಬಂಧ ಕಾಚಿತ್ .. 8..

ತಾಂ ದಿವ್ಯಸಿಂಧುಪುಲಿನಾಕೃತಿಭಾಜಿ ಕಾಚಿ-

ತ್ಕಾಂಚೀಂ ನಿತಂಬಫಲಕೇ ಕಲಯಾಂಚಕಾರ .

ಉತ್ತೀರ್ಣಭೀಮಜನನಾಂಬುಧಯೋಽಪಿ ಮುಕ್ತಾ
ಯಾಮಾಶ್ರಿತಾ ಜಘನಸಂಗಮಕೌತುಕೇನ .. 9..

ಮುಕ್ತೇರಪಿ ಪ್ರಿಯತಮಾಜಘನೋಪಭೋಗಃ
ಶ್ರೇಯಾನ್ನ ಮೃಗ್ಯಮಿಹ ವಸ್ತುನಿ ನಃ ಪ್ರಮಾಣಂ .

ತತ್ಪಶ್ಯತಾಯತದೃಶಾ ರಶನಾಕಲಾಪೇ
ಮುಕ್ತಾ ಅಪಿ ಸ್ವಯಮಹೋ ಪುನರೇವ ಬದ್ಧಾಃ .. 10..
ಪೀನಸ್ತನದ್ವಿತಯಧಾರಣಕರ್ಶಿತಸ್ಯ
ಮಧ್ಯಸ್ಯ ಮಂಡನವಿಧೀನ್ನ ಚಕಾರ ಕಾಚಿತ್ .

ನಿಃಶಂಕಮನ್ಯಭರನಿರ್ವಹಣೈಕಜಾತಾ-
ತ್ಕಾರ್ಶ್ಯಾತ್ಪರಂ ನ ಖಲು ಭೂಷಣಮಸ್ತಿ ಕಿಂಚಿತ್ .. 11..

ಹಾರೇಣ ಚ ಸ್ತನಯುಗಂ ಪರಿಭೂಷ್ಯ ಪೀನ-
ಮತ್ಯಾಯತಂ ಚ ಜಘನಂ ರಶನಾಗುಣೇನ .

ಮಧ್ಯಸ್ತು ಹಂತ ನ ಕಯಾಪಿ ವಿಭೂಷಿತೋಽಭೂ-

ದ್ರಿಕ್ತಿಃ ಸತಾಂ ಹಿ ರವಿನೈವ ಹಿ ಮಾನನೀಯಃ .. 12..
ಪಂಕೋದ್ಭವತ್ವಪರಿವಾದಭಯಾನ್ಮೃಗಾಕ್ಷ್ಯಾ
ಜಾತಂ ಸರೋಜಯುಗಲಂ ಕುಚವೇಶಧಾರೀ .

ಶಕ್ಯಂ ನ ಧಾತೃವಿಹಿತಂ ಪರಿಹರ್ತುಮಸ್ಯ
ಭೂಯೋಽಪಿಯೇನ ಘನಚಂದನಪಂಕಲೇಪಃ .. 13..
ತಸ್ಮಾನಿ(ದತ್ತಾನಿ)ಶಂಖವಲಯಾನಿ ಕರೇ ಕಯಾಚಿ-

ತ್ತಾನೀಂದುಖಂಡಘಟಿತಾನಿ ಮಮೈಷ ತರ್ಕಃ .
ಯಸ್ಯಾ ನಿಸರ್ಗಮೃದುಪಾಣಿಸರೋಜಮೇಷಾ-
ಮಾಮೋಚನೇಝಟಿತಿಯನ್ಮುಕುಲೀಬಭೂವ .. 14..

ಏಕಾವಲೀಕಲಿತಮೌಕ್ತಿಕಕೈತವೇನ
ಕಸ್ಯಾಶ್ಚಿದುನ್ನತಪಯೋಧರಯುಗ್ಮಸೇವಾಂ .

ಚಕ್ರುರ್ಮನಾಂಸಿಯಮಿನಾಮತಿನಿರ್ಮಲಾನಿ
ಕಂದರ್ಪಮುಕ್ತಶರಪಾತಕೃತಾಂತರಾಣಿ .. 15..

ದಾಸ್ಯಾಮಿ ಹಾರಹರಿಚಂದನಕುಂಕುಮಾನಿ
ದಾಕ್ಷ್ಯಂ ಯದಾ ಹರವಶೀಕರಣಂ ತದಾ ತೇ .
ಇತ್ಯಾತ್ಮನಃ ಸ್ತನಮುಪಾಂಶು ನಿಗದ್ಯ ಕಾಚಿ-

ತ್ಸರ್ವೇತರಾಂಗಪರಿಕರ್ಮವಿಧಿಂ ಚಕಾರ .. 16..

ನೂನಂ ವಿದಗ್ಧಜನಕೃತ್ಯಮತರ್ಕ್ಯಪಾಕಂ
ಲಾಕ್ಷಾರಸಪ್ರಣಯಿನಾ ವನಿತಾಜನೇನ .

ಕಸ್ಯಾಶ್ಚಿದೋಷ್ಠಪುಟ ಏವ ಕೃತಃ ಸಮಸ್ತಂ
ಯೂನಾಂ ಮನಃ ಸಪದಿ ಲಂಭಿತರಾಗಮಾಸೀತ್ .. 17..

ಕಾಚಿತ್ಸ್ವಕೀಯದಶನಾನಿ ವಿಶೋಧಯಂತೀ
ಬಿಂಬಾಧರೋಷ್ಠರುಚಿಸಂಗಮಪಾಟಲಾನಿ .

ಆದರ್ಶ ಏವ ಪರಿವಾರಜನೋಪನೀತೇ
ದೃಷ್ಟ್ವಾ ನ ಜಾತ್ವಪಿ ಪುನರ್ವಿರರಾಮ ರಾಮಾ .. 18..

ಪ್ರಾಗೇವಮೋಹನಮಥಾಂಜನಯೋಜನೇನ
ಚಕ್ರೇ ತಥಾ ಮೃಗದೃಶೋ ನಯನಂ ಸಖೀಭಿಃ .
ಪಶ್ಯನ್ಯಥಾ ಯುವಜನೋ ಗಲಮೀಶ್ವರಸ್ಯ
ನಿಃಶೇಷಲುಪ್ತಗರಲಂ ಗಣಯೇದಶೇಷಃ .. 19..
ಸಾಮ್ಯೇ ಮಿಥಃ ಸ್ಥಿತವತೋಽಭ್ಯುಪನೇ(?)ನರಾಣಾಂ
ವೈಷಮ್ಯಬುದ್ಧಿರುಭಯೋಃ ಸಮದರ್ಶನೇನ .

ಇತ್ಯಾಕಲಯ್ಯ ಕಿಲ ಕಾಪಿ ವಿಲೋಚನಾಂತೇ
ಕರ್ಣದ್ವಯೇ ಗಲಿತಮುತ್ಪಲಮಾತತಾನ .. 20..

ನಾಮಾರ್ದ್ರಚಂದನರಸೇನ ಸಖೀಲಲಾಟೇ
ಲೇಖಾಂ ಮದಾಲಸದೃಶೋ ವಿದಧೇ ವಿದಗ್ಧಾ .

ಯಾಂ ವೀಕ್ಷ್ಯ ಶಂಭುರಪಿ ಮುಗ್ಧಜಟಾಶಶಾಂಕೇ
ಶಂಕಾಕುಲೀಕೃತಮನಾಃ ಸ್ವಕರಂ ಚಕಾರ .. 21..

ಮಾ ಜಾತು ರಾಹುಪರಿಭೂತಿರತರ್ಕ್ಯಯೋಗಾ-
ನ್ಮಾ ಭೂತ್ಕ್ಷಯಃ ಕಿಮಪಿಮಾ ಚ ಕಲಂಕಯೋಗಃ .
ಕಸ್ಯಾಶ್ಚಿದೇವಮಭಿಧಾಯಮುಖೇಂದುಬಿಂಬಂ
ರಕ್ಷಾಮಯಂ ತಿಲಕಮಾಪ್ತಜನಶ್ಚಕಾರ .. 22..

ಕಸ್ಯಾಶ್ಚನ ಪ್ರಚುರಕೇಶಭರೇ ಜಲಾರ್ದ್ರೇ
ಜಾಡ್ಯಾಸ್ಪದಂ ತರುಣವರ್ಗಮನೋ ಬಭೂವ .

ಕಾಲೇಯಧೂಪಜುಷು(ಷಿ)ಧೂಪಿತಮಾತ್ತಪುಷ್ಪೇ
ಪುಷ್ಪಾವಿದ್ಧಮಥಮಂಘ್ರೀ(?)ನಿಬದ್ಧಮೇವ .. 23..

ಇತ್ಯುತ್ಪ್ರೇಕ್ಷಾವಲ್ಲಭಕೃತೌ ಭಿಕ್ಷಾಟನಕಾವ್ಯೇ ಮಂಡಣಪದ್ಧತಿದ್ವಿತೀಯಾ .

ತೃತೀಯಾ ಪದ್ಧತಿಃ .ಮಂಡನಪ್ರತಿಷೇಧಃ
ನಾರೀಷು ನಿರ್ಗಮನಮಂಡನತತ್ಪರಾಸು
ಸಖ್ಯೋಪಚಾರಸಗುಣೋ(ಣಾ)ರ್ಥಮನೋಹರಾಣಿ .

ಈಶಾವಲೋಕನಮುಹೂರ್ತನಿರೋಧಭೀತ್ಯಾ
ಪ್ರಾರಬ್ಧಮಂಡನನಿಷೇಧಫಲಾನ್ಯವೋಚನ್ .. 1..

ಅರ್ಕಾಭಿಮುಖ್ಯಸಲಿಲಸ್ಥಿತಿಸಾಧನಾನಿ
ರಕ್ತಾಂಬುಜಸ್ಯ ಫಲಿತಾನ್ಯಧುನಾ ತಪಾಂಸಃ(ಸಿ) .
ಯದ್ಭೀರು ತಸ್ಯ ಪರಿಭೂತಿಕರಂ ಪದಂ ತೇ
ಲಾಕ್ಷಾರಸಾಂತರಿತರಾಗಮಿದಂ ಕರೋಷಿ .. 2..

ಗಂತುಂ ಪರೈರವಿದಿತಂಯದಿ ಶಂಭುಪಾರ್ಶ್ವೇ
ವಾಂಛಾ ಕಿಮಾಲಿ ರಣತಾ ನವನೂಪುರೇಣ .

ಕರ್ತುಂ ಹರಸ್ಯ ಚರಿತಾನ್ಯಮಿಲಾಷವದ್ಭಿಃ
ಪ್ರಾರಂಭ ಏವ ಪಿಶುನಃ ಪರಿವರ್ಜನೀಯಃ .. 3..
ಮಾ ವಿಶ್ವಸಃ ಸಖಿ ಕಲಾಂ ಮಣಿಮೇಖಲಾಂ ತಾಂ
ಕ್ಷೌಮಸ್ಯ ಯದ್ಯಭಿಮತಂ ಪರಿರಕ್ಷಣಂ ತೇ .
ಯಾವಂ ಹಿತಾಪಿ ದೃಢಬಂಧಮಿಹಾಪ್ರಯತ್ನಾ-
ಜ್ಜಾಯೇತ ಬಂಧವಿಮುಖೀ ಪುರತಃ ಪುರಾರೇಃ .. 4..
ಯಾನಿ ವ್ಯಥಂತಿ ವಿರಹೇ ವಿರಲಂ ನಯಾತಿ(ನ್ತಿ)
ಯೋಗೇ ಹರೇಣ ವಲಯೈಃ ಸಖಿ ಕಿಂ ಫಲಂ ತೇ .
ನೈವಾಸ್ತಿ ಯೈರ್ವಿಯದಿ ಚಾ(ಸಂ)ಪದಿ ಚೋಪಯೋಗೇ(ಗಸ್)

ತೈಃ ಸಂಗಮಂ ನ ಖಲು ವಾಹ(ಞ್ಛ)ತಿ ಕೋಽಪಿ ಮರ್ತ್ಯಃ .. 5..
ವಿಸ್ತಾರಿಣೀ(ಣಿ)ಸ್ತನತಟೇ ಹರಿಚಂದನಂ ತೇ
ಲಜ್ಜಾವಹಂ ಕಿಮನು ಲಿಂಪತಿ ಕಾತರಾಕ್ಷಿ .

ಸಂಭೋಗಸಂಕ್ರಮಿತಕಾಂತ . . ರಾ . .

ದಂತಃಪ್ರವೃದ್ಧಫಲಕೌಷಧಿಲೇಪಕಲ್ಪಂ .. 6..

ಮಧ್ಯಃ ಕೃಶೋ ವಿಧಿವಶೇನ ಸಮರ್ಪಿತೋಽಯಂ
ತಸ್ಯೋಪರಿ ಸ್ತನಭರೋ ನವಯೌವನೇನ .

ಭೂಯೋಽಪಿ ಹಾರಮಭಿವಾಂಛಸಿ ತತ್ರ ವೋಢು-
ಮೇಕಸ್ಯ ಭಂಗಕರಣೇ ಬಹವಃ ಪ್ರವೃತ್ತಾಃ .. 7..
ಬಧ್ನಾಸಿ ದಗ್ಧಮಣಿನೂಪುರಮಂಘ್ರೀಯುಗ್ಮೇ
ಕಸ್ಮೈ ಫಲಾಯಯದಿ ನಿರ್ಗಮನೇಽಭಿಲಾಷಃ .
ಏಣೀದೃಶಾ ದೃ(ಶೋ ದ್ರುಂ)ತಗತೇಃ ಪ್ರತಿಬದ್ಧ(ನ್ಧ)ಭಾವೇ
ನಾಸ್ತಿ ಧ್ರುವಂ ನಿಗಲನೂಪುರಯೋರ್ವಿಶೇಷಃ .. 8..
ಭಸ್ಮವ ಲಿಂಪ ಕುಚಯೋಃ ಸಖಿ ರಕ್ಷಣಾರ್ಥಂ
ಮಧ್ಯಾವಲೋಪನತಯಾಯದಿಮೌ ಸುದುಃಸ್ಥೌ .
ಹಾರೇಣ ಕಿಂ ಕಿಮಥವಾ ನವಕುಂಕುಮೇನ
ಲಬ್ಧ್ವಾತ್ಮನಃ ಖಲು ಪುನಃ ಪರಿಕರ್ಮವಾಂಛಾ(ಮ್) .. 9..

ಮಾ ಚಂದನೇನ ಕುಚಯೋಃ ಕುರು ಪತ್ತ್ರಭಂಗಂ
ಲಬ್ಧ್ವಾ ದೃಶೋರನುಮತಿಂ ಸ ತು ಕಲ್ಪಿತವ್ಯಃ .
ಯಾದೃಚ್ಛಿಕಪ್ರಣಯಿನಾ ವಿರಹೇ ಹರೇಣ
ನೇತ್ರದ್ವಯಾತ್ತವ ಪತಿಷ್ಯತಿ ಬಾಷ್ಪಪೂರಃ .. 10..
ಪರ್ಯಾಪ್ತಯೌವನಕೃತೋನ್ನತಿಶಾಲಿನೌ ತೇ
ಮಾ ತ್ವಂ ತಿರಸ್ಕುರು ಕುಚೌ ನವಕುಂಕುಮೇನ .

ಸ್ತೋಕೋದ್ಗಮಂ ಮನಸಿ ಕಶ್ಚಿರಮಾಶಶಂಸೇ
ಜೇತುಂ ಯಯೋಃ ಪಶುಪತಿಂ ನಿಜಪೂರ್ವಶತ್ರುಂ .. 11..

ಆಜನ್ಮಪಾಟಲರುಚಾವಧರೇ ತದೀಯೇ
ರಾಗೋಽಪರಃ ಪುನರಯಂ ಸಖಿ ದೂಷಣಾಯ .

ಜಾತಾಸ್ಯ ರತ್ನಶಕಲಸ್ಯ ಕೃತೋಽಪಿ ದಕ್ಷೈ-
ರರ್ಘಕ್ಷಯಾಯ ನವಕೃತ್ರಿಮರಾಗಯೋಗಃ .. 12..
ಮಾ ಕಜ್ಜಲೇನ ಮಲಿನೀಕುರು ಲೋಚನಾಂತೇ
ಯದ್ಯಸ್ತದುಕ್ತಿಮವಮನ್ಯ ತಥಾ ಕಿಯಂತ .

ಚಂದ್ರಶ್ಚಿರಾಯ ವದನೇನ ತವಾಭಿವಾಂಛ-

ನ್ಸಾಮ್ಯಂ ಲಭೇತ ಸಖಿ ಹಂತ ಮಲೀಮಸೋಽಪಿ .. 13..

ಸ್ನಿಗ್ಧಾಪಿ ನ ಪ್ರಣಯಿ ಚೇತ್ತವ ನೇತ್ರಮನ್ಯ-
ಮ(ದ)ನ್ಯಸ್ಯ ಮಾ ಭವತು ಸಂಸ್ಕರಣಪ್ರಯಾಸಃ .
ಆಕಲ್ಪಿತಾದಪಿ ತಯೋಃ ಸಖಿ ಕೇವಲಸ್ಯ
ಜಾನಾತು ಕಾಂತಿಮಖಿಲಾಮಖಿಲೋಽಪಿ ಲೋಕಃ .. 14..
ಪರ್ಯಾಪ್ತದೀರ್ಘನಯನೋತ್ಪಲಭೂರಿತಂ(ಷಿತೇ)ತೇ
ಕರ್ಣೇ ಕುತಃ ಸಖಿ ನಬೋತ್ಪಲಮಾದಧಾಸಿ .

ಯದ್ಯನ್ಯಥಾ(ದಾ)ಭರಣಮಿಚ್ಛಸಿ ಕರ್ಣಯೋಸ್ತೇ
ಪಥ್ಯೋಕ್ತಯ(ಯಃ)ಶ್ರವಣಭೂಷಣತಾಂ ಲಭಂತಾಂ .. 15..

ಆದರ್ಶಮಾಶು ಸಖಿ ಮುಂಚತು ವಾಪರಾಧಂ
ಕಸ್ತ್ವಾಂ ವಿನಾಪಿ ಮಲಿನಾಶಯಮಾಶ್ರಯೇತ .

ಛಾಯಾಂ ಪ್ರದೃಶ್ಯ ಸತತಂ ತವಯೋಽದ್ಯ ರೂಪೇ
ನಿರ್ದ್ವಂದ್ವವಾದಮಧುನಾ ಶಿಥಿಲೀಚಕಾರ .. 16..

ಕೇಯೂರನೂಪುರಶಿಖಾಮಣಿಪಾರಿಹಾರ್ಯ-
ಹಾರಾದಿಭಿಃ ಕಿಮಬಲೇ ಶೃಣು ಸಂಗ್ರಹೋಕ್ತಿಂ .

ಭೂಷಾ ತ್ರಪಾ ಮೃಗದೃಶಃ ಶುಚಿ ಸಂಪ್ರದಾಯಿ
ಪುಂಸಃ ಶ್ರುತಂ ಯದವರಂ ಪರಮಂಗಭಾರಃ .. 17..
ಇತ್ಯುತ್ಪ್ರೇಕ್ಷಾವಲ್ಲಭಕೃತೌ ಭಿಕ್ಷಾಟನಕಾವ್ಯೇ ಮಂಡನಪ್ರತಿಷೇಧಪದ್ಧತಿಸ್ತೃತೀಯಾ .

ಚತುರ್ಥೀ ಪದ್ಧತಿಃ .ನಿರ್ಗಮನಂ
ಪ್ರೇಮೋತ್ತರೈಃ ಪ್ರಿಯಸಖೀವಚನೈರಲಂಘ್ಯೈ-
ರುತ್ತೀರ್ಯ ಮಂಡನವಿಧಾನಧುರಂ ಕ(ಥಂ)ಚಿತ್ .

ವೀಥೀಸಮಾಗತವೃಷಾಂಕವಿಲೋಕನಾಯ
ನಿರ್ಜಗ್ಮುರಾಯತದೃಶೋ ನಿಜಮಂದಿರೇಭ್ಯಃ .. 1..
ಕಾಚಿತ್ಪದಾಗ್ರಗಲಿತೇನ ಗೃಹಾತ್ಪ್ರಯಾತೀ
ಲಾಕ್ಷಾರಸೇನ ಪದವೀಮರುಣೀಚಕಾರ .

ಸಾ ಚ ಕ್ಷಣೇನ ಸರಣೀಶ್ಚರಣಾಗ್ರಮಸ್ಯಾಃ
ಕಸ್ಯೋಪಕರ್ತುಮುಪಕರ್ತರಿ ನೈವ ವಾಂಛಾ .. 2..

ಕಸ್ಯಾಶ್ಚಿದಾತ್ತರಭಸೇ ಗಮನೇ ಪ್ರವೃತ್ತೇ
ಕಾಂಚೀ ಪಪಾತ ಪದಯೋಃ ಕರುಣಂ ಕ್ವಣಂತೀ .
ಮಧ್ಯವ್ಯಪಾಯಗಣನವ್ಯಥಯೇವ ಕರ್ತುಂ

ವಿಚ್ಛಿತ್ತಿಮಾಶು ಗಮನೋದ್ಯಮಸಾಹಸಸ್ಯ .. 3..
ಕಿಂಚಿದ್ವಿಲಂಬಿತಭರೇಣ ಪಯೋಧರಸ್ಯ
ತೂರ್ಣಂ ಗತಾಸ್ವಪಿ ಸಖೀಷು ಹರೋಪಕಂಠಂ .

ತಾದೃಗ್ವಿಧಸ್ತನವಿಜೃಂಭಣಮೂಲಮೇಷಾ
ಸರ್ವಾರ್ಥನೀಯಮಪಿಮಧ್ಯವಯೋ ನಿನಿಂದ .. 4..

ಕೃಚ್ಛ್ರೇಣ ಕಾಪಿ ಗುರುಣೈವ ಜನೇನ ರೋಧ-

ಮುಲ್ಲಂಘ್ಯ ಶಂಕರಸಮೀಪನಭಿಪ್ರತಸ್ಥೇ .
ಹಾ ಹಂತ ಶೀಘ್ರಗಮನಪ್ರತಿರೋಧಹೇತು-
ಸ್ತಸ್ಯಾಂ ಪುನಃ ಸ್ತನಭರೋಽಪಿ ಗುರುರ್ಬಭೂವ .. 5..

ಕಾಚಿನ್ನಿವಾರಿತಬಹಿರ್ಗಮನಾ ಜನನ್ಯಾ
ದ್ರಷ್ಟುಂ ಹರಂ ಭವನಜಾಲಕಮಾಸಸಾದ .

ತತ್ಯಾ ವಿಲೋಪನಮದೃಶ್ಯತ ದಾಶಯತ್ನ-
ಯತ್ನೋಪರುದ್ಧಶಫರೋಪಮಿತಂ ಕ್ಷಣೇನ .. 6..

ಕೃತ್ವಾ ಮಸೀಮಲಿನಮೀಕ್ಷಣಮೇಕಮೇಕಾ
ವೈಕಲ್ಪಭೂಷಣಮಥ್ಯಾನ್ಯದಿಯಾಯ ರಥ್ಯಾಂ .

ಕಿಂ ನೈವ ಜೈತ್ರಮನವೋ(ಯೋ)ರ್ಮದನಾಸ್ತ್ರಮೇಕಂ
ದಗ್ಧಂ ವಿಷೇಣಯದಿ ರೂಢಕಲಂಕಮನ್ಯತ್ .. 7..

ಈಶಾವಲೋಕನಕುತೂಹಲಮಶ್ರುಲೇಶೈ-
ರ್ವಾಚಂ ವಿನೈವ ಜನನೀಂ ಪ್ರತಿ ಕಾಚಿದೂಚೇ .
ತಸ್ಯಾಸ್ತಥೈವ ವಿದಧೇ ಗಮನಾಭ್ಯನುಜ್ಞಾಂ
ಮಾತಾಪಿ ಪಾಣಿವಲಯಾಪಲಯಚ್ಛಲೇನ .. 8..

ಧಾತ್ರೀಮುಹೂರ್ತವಿನಿವಾರಿತನಿರ್ಗಮಾಯಾ
ಬಾಷ್ಪಸ್ಮಿತದ್ವಿತಯಲಬ್ಧವಿರುದ್ಧಯೋಗಂ .

ಕಸ್ಯಾಶ್ಚಿದಾನನಮಶಾಂತಿಹಿಮಾಂಬುಜಾಲಂ
ಪ್ರತ್ಯೂಷಪಂಕಜಮಿವ ಕ್ಷಣಮಾಬಭಾಸೇ .. 9..
ಭೂಷಾವಿಧಾವಪಿ ನಿವೃತ್ತಮನಾಃ ಸ್ವಕೀಯೇ
ಶಂಭೋಃ ಸಮೀಪಗಮನತ್ವರಯೈವ ಕಾಚಿತ್ .

ಭೂಷೋದ್ಯತಾಂ ಪ್ರಿಯಸಖೀಂ ಪರಿಪಾಲ್ಯ ತಸ್ಥೌ
ಸ್ನಿಗ್ಧಂ ತಿರಾತ್ಮನಿ ಸಖೀಷ್ವಿವ ಹಂತ ನಾರ್ಯಾ .. 10

(ಸ್ನಿಹ್ಯಂತಿ ನಾತ್ಮನಿ ಸಖೀಷ್ವಿವ ಹಂತ ನಾರ್ಯಾ) .. 10..
ಪ್ರಾರಬ್ಧಮಾತ್ರಕಲಜಲ್ಪಿತಶಿಕ್ಷಣೇನ
ವಾಮಪ್ರಕೋಷ್ಠವಲಯಾವಲಿಸಂಶ್ರಿತೇನ .

ಕಾಚಿತ್ಸಸಂಭ್ರಮಮುಮಾಪತಿವೀಕ್ಷಣಾಯ
ಕ್ರೀಡಾಶುಕೇನ ಸಹ ರಾಜಪಥಂ ಪ್ರತಸ್ಥೇ .. 11..
ಪ್ರಸ್ಥಾನಸಂಭ್ರಮವಶಾದ್ಗಲಿತಾಲಕಾಯಾ
ಲಗ್ನಾಂಘ್ರಿಯಾವಕರಸೇ ಪಥಿ ಶೋಣರೂಪೈಃ .
ಧಮ್ಮಿಲ್ಲಪುಷ್ಪನಿವಹೋ ಹೃದಯೇ ಪ್ರವಿಷ್ಟ-
ರಕ್ತಾಕ್ತಮಾರವಿಶಿಖಾಶ್ರಿಯಮಾತತಾನ .. 12..

ಆ(ಅ)ಸ್ಥಾನಗಾಮ(ಮಿ)ಭಿರಲಂಕರಣೈರುಪೇತಾ
ಭೂಯಃ ಪರಿಚ್ಛಲನನಿಹ್ನುತಿರಪ್ರಸನ್ನಾ .
ವಾಣೀವ ಕಾಪಿ ಕುಕವೇರ್ಮಧುಪಾನಮತ್ತಾ
ವೇವಾ(ಗಾ)ನ್ನಿಪಾತಬಹುಲೈವ ವಿನಿರ್ಜಗಾಮ .. 13..

ವೇಗಪ್ರಯಾಣಸಮಯೇ ಚಲಿತಾಲಕೇಭ್ಯಃ
ಪುಷ್ಪೈರಥೋ ನಿಪತಿತೈರಪರಾ ವಿರೇಜೇ .
ಈಶೋಪಕಂಠಗಮನಪ್ರಣಯಸ್ಯ ಪೂಜಾಂ
ಕರ್ತುಂ ನಿಜಾಂಘ್ರಿಯುಗಲಸ್ಯ ಕೃತೋದ್ಯಮೇವ .. 14..

ಯಾನೇ ಗೃಹಾದ್ಬಹಿರುಪಾಂತಜನೇನ ರುದ್ಧೇ
ರೋಷಾರುಣಂ ಸಪದಿ ಸಂಭೃತಬಾಷ್ಪಪೂರಂ .

ಕಸ್ಯಾಶ್ಚಿದೀಕ್ಷಣಯುಗಂ ವಿದಧೇ ಹುತಾಶ-
ನಿಷ್ಟಪ್ತದತ್ತಸಲಿಲಸ್ಮರಶಾಸ್ತ್ರಶಂಕಾಂ .. 15..

ತ್ರುಟ್ಯದ್ಗುಣೇನ ನಿಜವೃತ್ತಪರಿಚ್ಯುತೇನ
ಸಂಕ್ರಾಂತಭೂರಿರಜಸಾ ಹತಕಂತುಕೇನ .

ವ್ಯಾಕುರ್ವತಾ ಯುವತಿವಶ್ಯದಶಾಂ ನರಾಣಾಂ
ಕಾಚಿದ್ವಿಹಾಯ ವಿಹೃತಿಂ ಹರಮಾಸಸಾದ .. 16..

ನೇತ್ರಂ ವಿಧಾಯ ಧೃತಕಜ್ಜಲಮೇಕತ(ಮ)ಸ್ಯಾ
ಮಾತ್ರಾ ಪರಸ್ಯ ಕರಣೇಽಪಿ ತಥಾ ಪ್ರವೃತ್ತೇ .
ಕಾಚಿದ್ಭವಾಂತಿಕಗತಿತ್ವರಿತಪ್ರವೃತ್ತೈ-
ರ್ಬಾಷ್ಪೈಃ ಕೃತಾರ್ಥಮಪಿ ತೇನ ಸಮೀಚಕಾರ .. 17..

ತ್ಯಾಜ್ಯಾ ಸಖಿ ದ್ರುತಗತಿಃ ಕಚಧಾರಕೋಽಯಂ
ಸಂಶಯ್ಯತಾಂ ತವಯಯಾ ಸಮಯಾತಿ(?)ಮಧ್ಯಃ .
ಲೋಕೇ ಸುದುರ್ಲಭತತೋ ಗುಣವಾನ್ಕೃಶೋಽಪಿ
ಯಃ ಕಲ್ಪತೇಽನ್ಯಭರನಿರ್ವಹಣೋತ್ಸವಾಯ .. 18..

ಅಪ್ಯುತ್ತರಾಂಶುಕಮಿದಂ ಹರಿತಪ್ರಯಾಣೌ
ಪೀನಸ್ತನಾ ಕ್ಷಿಪತಿ ಚೇಲ್ಲಘುಭಾರಭೀತ್ಯಾ .

ವೋಢುಂ ಕ್ಷಮಾ ಭವಸಿ ತತ್ರ ನಿಷೇದುಸೀನಾಂ(ಷೀಣಾಂ)
ಭಾರಂ ಪುನಸ್ತರುಣಚಿತ್ತಪರಂಪರಾಣಾಂ .. 19..

ಯತ್ನಾನ್ಮಯೈವ ವಿಹಿತಂ ತಿಲಕ ಲಲಾಟೇ
ಘರ್ಮಾಂಬುನಾ ವಿಲುಲಿತಂ ಗತಿಸಂಭ್ರಮೇಣ .

ಪತ್ತ್ರಕ್ರಿಯಾ ಚ ಸಖಿ ತೇ ಕುಚಯೋರ್ವಿಲುಪ್ತಾ
ವ್ಯಾಪತ್ತಯೇ ಭವತಿ ಹಂತ ಜಲೇ(ಡೇ)ನಯೋಗಃ .. 20..
ಕಂಠೋತ್ಪಲಾನ್ನಯನಮಾಪ ಗತಿಚ್ಯುತಾತ್ತೇ
ತನ್ಮೀಲನೇ ಮುಖಮಯಂ ನ ಜಹಾತಿ ಭೃಂಗಃ .
ಯೇನೈನಮದ್ಯ ವಿನಿವಾರಯಸಿ ಪ್ರಮತ್ತೇ
ತಸ್ಮಿನ್ಕರೇಽಪಿ ನ ಕಿಮಂಬುಜಸಾಮ್ಯದೋಷಃ .. 21..
ಗತ್ವಾ ತಥಾ ತ್ರಿಚತುರಾಣಿ ಪದಾನಿ ತೂರ್ಣಂ
ಗಂತುಂ ಪುನಃ ಸಖಿ ಶನೈರಪಿ ನ ಕ್ಷಮಾಸಿ .

ಪ್ರಾಯಃ ಸ್ವಶಕ್ತಿಮನ(ನಿ)ರೂಪ್ಯ ಕೃತಾ ಪ್ರವೃತ್ತಿಃ
ಶಕ್ತಿರ್ನಿ (ಶಕ್ತಿಂ ನಿ)ಜಾಮಪಿ ಶರೀರಭೃತಾಂ ಕ್ಷಿಣೋತಿ .. 22..

ಲಾಕ್ಷಾರುಣೈಃ ಸಪದಿ ವಿಶ್ಲಥಕೇಶಪುಷ್ಪೈ-
ರ್ಭ್ರಷ್ಟೈರಶೋಭತ ಪರಂ ಪದವೀ ಪರಸ್ಯಾಃ .
ಆಶಂಭುದರ್ಶನಮನುದ್ರವತ ಸ್ಮರಸ್ಯ
ಬಾಣೈರ್ವಿಭಿನ್ನಹೃದಯೈರಿವ ಶೋಣಿತಾರ್ದ್ರೈಃ .. 23..
ಸ್ವಿದ್ಯಲ್ಲಲಾಟಮಧಿಕಾಕುಲಿತಾಲಕಾಂತಂ
ಕಾಚಿತ್ಸ್ತ(ತ್ತ)ತಸ್ತನಪಯೋಧರರುಗ್ಣಮಧ್ಯಂ .

ದೋಲಾಛಲೇನ ರತಿಶೀ(ಶಿ)ಕ್ಷಣಮಾಚರಂತೀ
ಹಿತ್ವಾ ತದಾಶು ಹರಪಾರ್ಶ್ವಭುವಂ ಜಗಾಮ .. 24..

ಕಾಚಿದ್ವಿಹೃತ್ಯ ಕಿಲ ಕಂತುಕಕೇಲಿರಂಗಾ-
ದ್ಭೂರೇಣುರೂಷಿತತನುರ್ನಿರಗಾನ್ಮೃಗಾಕ್ಷೀ .
ಉತ್ಫುಲ್ಲಪಂಕಜವನೇಷು ಚಿರಂ ಚರಿತ್ವಾ
ಕಿಂಜಲ್ಕರೇಣುಪರಿಧೂಸರಿತೇವ ಲಕ್ಷ್ಮೀಃ .. 25..
ಯಾಂತೀ ಹರಂ ಪ್ರತಿ ಶಶಾಂಕಮುಖೀ ಕರಾಗ್ರ-
ಲಾಕ್ಷಾರಸೈರರುಣಿತಾಂ ಪದವೀಂ ಚಕಾರ .

ಸಾ ಚ ಕ್ಷಣೇನ ಪದವೀಪಥಮನ್ಮಥಸ್ಯಾಃ(?)
ಕಿಂ ನೋಪಕಾರಿಣಿ ಭವೇದುಪಕಾರವಾಂಛಾ .. 26..

ಪೂರ್ವಂ ದ್ವಿರೇಫಪರಿಭೂತಿಭಯಾದ್ಭವತ್ಯಾ
ಯತ್ಕೇಶಪುಷ್ಪಭರಣಂ ಹರಿಣಾಕ್ಷಿ ಮುಕ್ತಂ .

ವ್ಯರ್ಥಂ ತದದ್ಯ ಪುನರಪ್ಯಲಕೇಷು ಭೃಂಗಾಃ
ಪುಂಜೀಭವಂತಿ ಬಕುಲಭ್ರಮತಃ ಪತಂತಿ .. 27..

ಇತ್ಯುತ್ಪ್ರೇಕ್ಷಾವಲ್ಲಭಕೃತೌ ಭಿಕ್ಷಾಟನಕಾವ್ಯ ನಿರ್ಗಮನಪದ್ಧತಿಶ್ಚತುರ್ಥೀ .

ಪಂಚಮೀ ಪದ್ಧತಿಃ .ನಿರ್ಗಮನಂ
ಯತ್ರಾಗತಿಃ ಪಶುಪತೇರ್ನಗರಪ್ರವೇಶೇ
ತತ್ರೈವ ಧಾವನಪರಸ್ಯ ವಧೂಜನಸ್ಯ .
ಸಂಜಲ್ಪಿತಾನಿ ಪಥಿಯಾನಿಮಿಥೋ ಬಭೂವು-
ರೇತಾನಿ ಸಂತು ರಸಿಕಶ್ರುತಿಪಾರಣಾಯ .. 1..

ಪಾದಾಂಬುಜಂ ಸಖಿ ತವೇದಮಿಯಂ ಧರಿತ್ರೀ
ಸದ್ಯಃ ಪರಾಗಪರಿಧೂಸರಿತಂ ವಿಧಾಯ .

ಪದ್ಮೇನ ಶೋಚ್ಯಜನನೇನ ಸಮೀಕರೋತಿ
ಸತ್ಯಂ ಭವತ್ಯಸಮಸಾಮ್ಯಕರಸ್ತ್ರಿಸಂಗಃ .. 2..
ಮಾಮಪ್ಯಪೇತಕರುಣೇ ಪರಿಪಾಲ್ಯ ಯಾಹಿ
ಶಂಭುಂ ವಿಲೋಕಯಿತುಮುತ್ಸುಕತಾಮತೀವ .

ಪತ್ನ್ಯಾಂ ವಿಲಾಸಗಮನಂ ನ ಪರತ್ವಯಾತಂ
ಹಂಸ್ಯಾ ಗತೀ ವಿಧತಿ ಪಕ್ಷತಿಸಾಧಿತಾ ಚ .. 3..

ಹಾರೋ ನ(ನ್ವ)ಯಂ ಕುಚಭರೇ ನಿಹಿತೋ ಭವತ್ಯಾ
ಪ್ರಸ್ಥಾನಸಂಚರಿತಯಾ ತದತೀವ ಭದ್ರಂ .

ಆಲಿಂಗನಂಯದಿ ಕರಿಷ್ಯಸಿ ಭೂತಭರ್ತು-
ರ್ಮಾದ್ರ(ಭೂತ್)ತ್ವದೀಯದೃಢಮೌಕ್ತಿಕಮರ್ಮತೋದಃ .. 4..
ಮಂಜೀರಮಾಲಿ ಚರಣಾಶ್ರಿತಮೇತದೇತಾ-
ವಾಹೂಯಮಂಜುನಿನದೈರ್ಗಮನೇ ತ್ವದೀಯೇ .
ವಾಂಛಾ ತವಾತ್ತವ ಮದಾಲಸಯಾ ನ ಚೌರ್ಯೇ
ಚೋರಾಯತೇ ಗ್ರಹಸರಃ ಕಲಹಂಸಕಾನಾಂ .. 5..

ಮುಕ್ತಾವಲೀಂ ಕರತಲೇ ದಯತೀ ಸ್ವಕಂಠೇ
ವಿಸ್ತೃತ್ಯ ಕರ್ತುಮಬಲೇ ತ್ವಮತೀವ ಭಾಸಿ .

ಮಂತ್ರೇಣ ಸಾಧಯಿತುಮಾತ್ಮಯತೇಃ ಶರೀರಂ
ವಾಂಛಾವತೀ ರತಿರಿವ ಸ್ಫಟಿಕಾಕ್ಷಮಾಲಾಂ .. 6..

ಮರ್ದ್ವ್ರರ್ನದೀಯಸ್ಯ ಶರಧಿದ್ವಯಮಸ್ತಮೂರ್ತೇ-
ರ್ಜಂಘಾತ್ಮನಾ ಪರಿಣತಂ ತವಯದ್ಧ್ರುವಂ ತತ್ .

ನೋ ಚೇತ್ಕಥಂ ಮದನವೈರಿಸಮೀಪಯಾನೇ
ಜಂಘಾಯುತಸ್ಯ ಗತಿರಾಲಿ ವಿಲಂಬಿನೀ ತೇ .. 7..
ವಾಮೇ ಪದೇ ನಿಹಿತಮಾರ್ದ್ರಮಲಕ್ತಕಂ ತೇ
ಚಾನ್ಯತ್ರ ಯತ್ತದತಿಸುಂದರಮೇವ ಮನ್ಯೇ .
ಯೇನಾದ್ಯ ಲಬ್ಧನಪರಾಪರಿಕರ್ಮ ಸಾಮ್ಯಂ
ನಾರೀವಿಮಿಶ್ರವಪುಷಃ ಪರಮೇಶ್ವರಸ್ಯ .. 8..
ಕಿಂ ಚಿತ್ರಮತ್ರ ಜಘನಂ ಪರಮುದ್ವಹಂತ್ಯಾ
ಮದ್ರೀ(ನ್ದೀ)ಭವಂತಿಯದಿ ತೇ ಗತಯೋ ವರಾಂಗೀ(ಙ್ಗಿ) .
ಯದ್ವೀಕ್ಷಣೇಽಪಿ ಗತಧೈರ್ಯಗುಣಾ ಯುವಾನೋ
ಗಂತುಂ ಮನಾಗಪಿ ಪುನರ್ನಹಿ ಶಕ್ನುವಂತಿ .. 9..

ಶಂಭೋರವೇಕ್ಷಣಮಹೋತ್ಸವ ಏವ ಲಪ್ಸ್ಯೇ
ನಾಯಾತಿ ಶೀಘ್ರಮಿದಮಾಲಿ ಪದಾಂಬುಜಂ ತೇ .
ಜ್ಞಾತಂ ಮಮ ದೃ(ದ್ರು)ತಗತೇಶ್ಚ ಫಲಂ ಪ್ರಯತ್ನಾ-
ತ್ಸಂಲಪ್ಸ್ಯತೇ ನಯನಯುಗ್ಮಮಿತೀರ್ಷ್ಯ ಏವ .. 10..

ವಿಸ್ಮೃತ್ಯ ಯಾವಕಮಕಾರಿ ಹರೀಂದ್ರ(ರಂ ದಿ)ದೃಕ್ಷೋ-
ರ್ನೈವಾಧರೇ ತವಯಮಸ್ಯ(?)ತದಾಲಿಯುಕ್ತಂ .

ಆತ್ಮೋಪಯುಕ್ತಗರಲೌಷಧಿಪಾನಕಾಮಃ
ಪಾಸ್ಯತ್ಯವಸ್ಯ(ಶ್ಯ)ಮಧರಾಮೃತಮಿಂದುಮೌಲಿಃ .. 11..
ಪ್ರಾಗೇವ ಬಂಧರುಚಿಲೋಚನಕಾಂತಿಚೌರ್ಯೇ
(ಪ್ರಾಗೇವ ವಂದ್ಯರುಚಿಲೋಚನಕಾಂತಿಚೋರಿ)
ನೀಲೋತ್ಪಲಂ ಯದಕರೋಃ ಸಖಿ ನಾದ್ಯ ಕನ್ಯೇ(?) .
ಬುದ್ಧಿಭ್ರಮಾದಿದಮಭೂದಿತಿ ಮಾ ವಿಷಾದಃ
ಕಸ್ತಸ್ಕರಂ ನಿಜಗೃಹಾಧಿಪತಿಂ ಕರೋತಿ .. 12..

ಇಂದುರ್ಮುಖಂ ಕುಚಭರೋ ಗುರುರೇವ ದತ್ತಃ
ಶುಕ್ಲೋಽಧರಶ್ಚ ತವ ಲೋಹಿತ ಏವ ಜಾತಃ .
ಏವಂ ಗೃಹಾತ್ಮವಪುಷಃ ಸಖಿ ತತ್ರ ಚಿತ್ರಂ
ಯತ್ಪಾದಯೋರಪಿ ಶನೈಶ್ಚರತಾ ತಯೋಸ್ತೇ .. 13..
ಮಾ ಭೂತ್ತವಾಲಿ ಗಿರಿಶಸ್ಯ ವಿಲೋಕನಾಯ
ಯಾಂತ್ಯಾ ನ ಮಂಡನಮಕಾರಿ ಮಯೇತಿ ಲಜ್ಜಾ .
ಧತ್ತೇ ವಿಲಾಸಿಜನಲೋಚನಪೇಯಮೇತ-
ನ್ನಿರ್ಮಕ್ಷಿಕಂ ಮಧು ನಿರಾಭರಣಂ ಶರೀರಂ .. 14..

ಮಾತ್ರೈವ ತೇ ಗತಿನಿವಾರಣಮಗ್ರತೋಽಭೂ-

ತ್ಸದ್ಯಸ್ತದಾ ಪರಿಹೃತಂ ಸಖಿ ಬಾಷ್ಪಪೂರೈಃ .
ಶಕ್ತಾ ನ ಗಂತುಮಧುನಾಸಿ ನಿತಂಬಭಾರಾ-
ದ್ದೋಷೋ ನಿಸರ್ಗಜನಿತಃ ಪರಿಹಾರಹೀನಃ .. 15..
ಹಸ್ತಸ್ಥಿತಾಂ ತು ಸಖಿ ತೇ ನವಪುಷ್ಪಮಾಲಾಂ
ಮಾ ವಿಸ್ತೃತಾ ಶಿರಸಿ ಕರ್ತುಮಿತಿ ಸ್ಮ ಖೇದಃ .
ದೃಷ್ಟೇ ಶಿವೇ ಸಪದಿ ತಸ್ಯ ಕುತೂಹಲೇನ
ಕರ್ಣೇ ನಿಧಾತುಮುಚಿತಾ ವರಣೋತ್ಸವಾಯ .. 16..

ತ್ಯಾಜ್ಯಾ ಸಖಿ ದೃ(ದ್ರು)ತಗತಿಃ ಕುಚಭಾರತೋಽಯಂ
ಸಂಶಯ್ಯತಾಂ ತವಯಯಾ ಸಮುಪೇತಿ ಮಧ್ಯಃ .
ಅಸ್ಮಿಂಜಗತ್ಯಸುಲಭಃ ಸಗುಣಾದಿರೂಢಃ
ಕಾರ್ಯೇ ನಿಜೇ ಭವತಿಯಃ ಪರಧಾರಣಾಯ .. 17..

ನೈಷ್ಪಲ್ಯಶಂಕರವಶಾಜ್ಜನಭಿರ್ಹಿತೋದ್ಯ
(ನೂನಂ ಜನಸ್ಯ ನ ಕರೋತ್ಯವಕಾಶದನಂ)
ಯನ್ನಿರ್ಮಿತೌ ಶತಧೃತೇರತಿಮಾತ್ರಯತ್ನಃ .
ಅಸ್ಯ ತ್ವದೀಕ್ಷಣಯುಗಸ್ಯ ವಿಶಾಲತಾ ಸಾ
ಸಾಫಲ್ಯಮೇಷ್ಯತಿ ಶಿವಸ್ಯ ವಿಲೋಕನೇನ .. 18..

ಇತ್ಯುತ್ಪ್ರೇಕ್ಷಾವಲ್ಲಭಕೃತೌ ಭಿಕ್ಷಾಟನಕಾವ್ಯೇ ನಿರ್ಗಮನಪದ್ಧತಿಃ ಪಂಚಮೀ .

ಷಷ್ಠೀ ಪದ್ಧತಿಃ .ದರ್ಶನಂ
ನೇತ್ರೈರ್ಮಷೀಮಲಿನಿತೈರ್ದದೃಶುಸ್ತಮೇವ
ರಥ್ಯಾಗತಂ ಶಿವಮಯತ್ನತ ಏವ ನಾರ್ಯಃ .
ಜ್ಞಾನಾತ್ಮಕೇನ ವಿಮಲೇನ ವಿಲೋಕನೇನ
ಯದ್ವೀಕ್ಷಣಾಯ ಹೃದಯೇಯತಯೋಯತಂತೇ .. 1..
ಗೌರೀಕುಚಕ್ಷಪಿತಭಸ್ಮನಿ ಕಾಪಿ ದೃಷ್ಟಿಂ
ಚಿಕ್ಷೇಪ ವಕ್ಷಸಿ ವಿಭೋರಭಿಲಾಷಗರ್ಭಾಂ .

ತೃಷ್ಣಾಗ್ರಹ(?)ಸುಲಭದುರ್ಲಭಯೋರ್ವಿವೇಕೇ
ಸೃಷ್ಟಾಸ್ತಿ ಸೋಽಪ್ಯಯಮತೀವ ಚ ಕಾಪಿ ಮೇನೇ .. 2..
ಸ್ಪಂದೈರಮಂದಜನಿತೈರ್ಮುಹುರೇವಯಸ್ಯ
ಸಂಸೂಚಿತಂಝಡಿತಿ ಶರ್ಮ ಭವಿಷ್ಯತೀತಿ .

ಅನ್ಯಂ ನಿಮೀಲ್ಯ ನಿಬಿಡಂ ಮುದಿತೈವ ಕಾಚಿ-

ದ್ವಾಮೇನ ತೇನ ನಯನೇನ ಶಿವಂ ದದರ್ಶ .. 3..

ನ್ಯಸ್ತಾ ಲಿಪಿಃ ಶಿರಸಿಯೇನ ಶರೀರಭಾಜಾಂ

ತಸ್ಯಾಪ್ಯಜಸ್ಯ ಹರಪಾಣಿಭೃತೇ ಕಪಾಲೇ .
ದೃಷ್ಟ್ವಾಕ್ಷರಾಣಿ ನಿಪುಣಾ ದ್ರುಹಿಣಸ್ಯ ಕಶ್ಚಿ-
ದೇತಾನ್ಯನೇನ ಲಿಖಿತಾನಿ ಕಿಲೇತಿ ಮೇನೇ .. 4..
ವಕ್ಷಃಸ್ಥಲೇಽತಿಮಹತಿ ಸರಶಾಸನಸ್ಯ
ಸ್ವಸ್ಮಿನ್ಪಯೋಧರಯುಗೇ ಚ ವಿಜೃಂಭಮಾಣೇ .
ಕಸ್ಯಾಶ್ಚಿದೀಕ್ಷಣಯುಗಂ ವಿದಧೇ ಕಹೃತ್ತ(?)-
ಮಾನಂದಶೋಕಪಿಶುನಾನಿ ಗತಾನಿ ತಾನಿ .. 5..

ಆರಾದುದೈಕ್ಷತ ತಥಾ ಹರಕಂಠಮೂಲ-

ಮಾಶ್ಲೇಷಕೌತುಕವಶೇನ ಚಿರಾಯ ಕಾಚಿತ್ .

ತಸ್ಯಾ ಯಥಾ ಕಲಿತಕಜ್ಜಲದೃಷ್ಟಿಪಾತೈಃ
ಕಲ್ಮೋ(ಲ್ಮಾ)ಷಿತಂ ತದತಿ(?)ಪಾರ್ಶ್ವಜನಸ್ಯ ತರ್ಕಃ .. 6..
ಕಾಚಿತ್ಕರೇಣ ಮಣಿದರ್ಪಣಮುದ್ವಹಂತೀ
ತತ್ರಾವಲೋಕ್ಯ ಗಿರಿಶಂ ಪ್ರತಿಬಿಂಬಲಗ್ನಂ .

ಕಂಠೇ ಕಥಂ ಮಲಿನಮೇತಿ ಗತಂ ಗಲಸ್ಥಂ
ಮುಗ್ಧಾ ಮುಹುರ್ಮುಕುರ ಏವ ಮುಧಾ ಮಮರ್ಜ(ಮಮಾರ್ಜ) .. 7..
ಕುಂಭಸ್ಥಲಂ ಕುಚತಟೇನ ಗತೇನಯಾನ-
ಮೂರ್ವೋ ಯುಗೇನ ಚ ಕರಂ ಕರಿಣೋ ಜಹಾಸ .

ಯಾ ಪೂರ್ವಮದ್ಯ ಕಿಲ ಸಾ ವಸಿತೇ ಹರೇಣ
ತಸ್ಯೈವ ಚರ್ಮಣಿ ಕುತೂಹಲಿನೀ ಬಭೂವ .. 8..

ಪೂರ್ಣೇಂದುಬಿಂಬತುಲಿತೇನ ಮಲೇನ ಕಾಚಿ-

ತ್ಪ್ರೀತಿಂ ಚಕಾರ ಹರಹಾರಮಹೋರಗಸ್ಯ .
ಸಾ ತಸ್ಯ ಭೀತಿಮಪಿ ಭೀತಿನಿವೃತ್ತಿಕಂಠೀ
ಸಸ್ಮಾರ ಕೇಶನಿಚಯೇನ ಮಯೂರಗಂಗೀಂ .. 9..

ಕಸ್ಯಾಶ್ಚಿದೀಕ್ಷಣಮಲೋಕವಿಲಾಸಲೋಲಂ
ಬಿಂಬೌಷ್ಠರಕ್ತಕುಮುದೇ ಪದಪಾಣಿಪದ್ಮೇ .
ಸಸ್ತಾವ(ಪ?)ಹಾರಿಣಿ ಹರಾಖ್ಯಮಹಾತಟಾಕೇ
ಸದ್ಯೋ ನಿಪತ್ಯ ಶಫರಾಯಿತಮಾಚಚಾರ .. 10..

ಆಲೋಕ್ಯ ಲೋಕವಿಪರೀತಮಮುಷ್ಯ ಕಾಚಿ-

ತ್ಕಂಕಾಲಮಂಸಶಿಖರೇ ಶಿತಶೂಲಬದ್ಧಂ .

ಕೋಽಯಂ ಕ್ರಮಃ ಪ್ರಮಹಸಾಮಿತಿ ವಿಸ್ಮಯೇನ
ನಾಸಾನಿವೇಶಿತಕರಾಂಗುಲಿರೇವ ತಸ್ಥೌ .. 11..
ಕಸ್ಯಾಶ್ಚಿದಾಯತದೃಶೋ ಹರಕಂಠಮೂಲಂ

ಕಂಠಗ್ರಹೋತ್ಸುಕತಯೈವ ವಿಲೋಕಯಂತ್ಯಾಃ .
ತ್ರಾಸಾವಹಸ್ತು ನ ಗರೋ ನ ಚ ಹಾರಸರ್ಪೋ
ಯತ್ಪಾರ್ವತೀವಲಯಪಂಕ್ತಿಪದಂ ತದೇವ .. 12..

ನೇತ್ರದ್ವಯೇನ ಹೃತಧೀಃ ಕರುಣಾಮಯೇನ
ಕಾಚಿತೃತೀಯಮಪಿ ಲೋಚನಮೀಶ್ವರಸ್ಯ .
ಉನ್ಮೀಲಿತಂ ಚಿರನಿಮೀಲಿತಮಾಚಕಾಂಕ್ಷೇ
ಸಾ ತಂ ನ (ತನ್ನ)ದೇವಭುವನೇಂಧನವಹ್ನಿಗರ್ಭಂ .. 13..

ಕಾಂತ್ಯಾ ರತಿರ್ಭುಜಗಹಾರತಯೈವ ಭಾಸಾ
ಶೋಕಶ್ಚ ದುರ್ಲಭತಯಾ ಗರಲೇನ ಭೀತಿಃ .
ಕೇಶ್ಚ(?)ನಿರ್ದಯತಯಾ ಚಯದಾ ಕುಲಾಕ್ಷ್ಯಾ
ನಾನಾರಸಾಸ್ಪದಮಜಾಯತ ಶಂಭುಕಂಠಃ .. 14..
ಅಂಗಾನಿ ಭೀಷಣಭುಜಂಗವಿಭೂಷಣಾನಿ
ಮತ್ವೇತರಾಣಿ ನಯನಂ ವಿನಿವರ್ತಿ(?)ತೇಭ್ಯಃ .
ವಕ್ರಂ ಸ್ಮಿತಾಭರಣಮೀಶಿತುರೀಕ್ಷಮಾಣಾಂ
ಬಾಲಾಂ ರುರೋಧ ಸಹಸಾ ಪ್ರತಿ ನೇತ್ರಪಾತ್ರಃ .. 15..
ಸಂಧ್ಯಾನಭಃಕಪಿಶಭಾಸಿ ವಿಭೋಃ ಕಪರ್ದೇ
ಕಾಚಿದ್ವಿಲೋಕ್ಯ ಬುಭುದೇ(ಬುಧೇ)ತುಹಿನಸ್ಯ ರೇಖಾಂ .

ಸ್ರಷ್ಟುಃ ಕಪಾಲಶಕಲಾವಲಿಸಾಹಚರ್ಯಾ-
ದ್ದಂಷ್ಟ್ರೇವ ಪೋತ್ರಿವಪುಷಃ ಪುರುಷೋತ್ತಮಸ್ಯ .. 16..
ಶಂಭೋಶ್ಚಿರಂ ಪದಯುಗೇ ಚಿರಮೂರುಕಾಂಡೇ
ಮಧ್ಯೇಚಿರಂ ಚಿರಮುರಸ್ಯಧರೇ ತಥೈವ .

ಏವಂ ಮುಹುಃ ಕೃತಪರಿಭ್ರಮಣಾನ್ಮೃಗಾಕ್ಷ್ಯಾ
ದೃಷ್ಟಿರ್ಜಗಾಮ ತೃಷಿತೇವ ಶಿರಃಸ್ರವಂತೀಂ .. 17..

ಗಂಗಾಮವೇಕ್ಷ್ಯ ಗಿರಿಶಸ್ಯ ಜಟಾಕಲಾಪೇ
ದೀರ್ಘೋರ್ಮಿಹಸ್ತಕಲಿತೇಂದುಕಲಾಂ ಚಿರಾಯ .

ಇತ್ಥಂ ಬಭೂವ ಕಿಲ ಭರ್ತರಿ ಶೈಲಜಾಯಾ
ದಾಕ್ಷಿಣ್ಯಪಾಕ ಇವ ಕಾಪಿ ಮುಹುಃ ಶುಶೋಚ .. 18..

ವ್ಯಾಲೋಲಕೇಶಕಲಿತೈಕಕರೈವ ಕಾಚಿ-

ತ್ಕಾಂಚೀಗುಣಶ್ಲಥನದರ್ಶಿತನಾಭಿಮೂಲಾ .

ವಕ್ಷಸ್ಯಭೀಷ್ಟದಯಿತಾಕುಚಮುದ್ರಿತೋಽಯಂ
ಯೋಗೀ ಕಿಲೇತಿ ಗಿರಿಶಂ ಕುಟಿಲಂ ದದರ್ಶ .. 19..

ಶರ್ಮ್ಮದ್ಭವಿಷ್ಯತಿ ಮಮೇತಿ ತದೀಯಕಂಪೈ-

ರ್ಬುದ್ಧ್ವಾನನಂದಯದತೀವ ಪುರಾ ವರಾಂಗೀ .
ತದ್ವಾಮಮೇವ ನಯನಂ ಶಿವಮೀಕ್ಷಮಾಣಾ
ಶರ್ವಾಣ್ಯಸರ್ವಸಮಚಿತ್ತತಯಾ ನಿನಿಂದ .. 20..

ಇತ್ಯುತ್ಪ್ರೇಕ್ಷಾವಲ್ಲಭಕೃತೌ ಭಿಕ್ಷಾಟನಕಾವ್ಯೇ ದರ್ಶನಪದ್ಧತಿಃ ಷಷ್ಠೀ .

ಸಪ್ತಮೀ ಪದ್ಧತಿಃ .ಅಂಗವರ್ಣನಂ
ಆಪಾದಪದ್ಮಯುಗಮಾ ಚ ಕಪರ್ದಭಾರಾ-
ದಂಗಾನ್ಯನಂಗದಮನಸ್ಯ ಪುರಂಧ್ರಿವರ್ಗಃ .
ನೇತ್ರೈರಪಾಕೃತನಿಮೇಷಕಥೈರ್ವಿಲೋಕ್ಯ
ಕರ್ಣಾಮೃತಾನಿ ವಚನಾನಿ ಮಿಥೋ ಬಭಾಷೇ .. 1..
ನೈವಾನ್ಯದಸ್ತಿ ಶರಣಂ ಚರಣಾರವಿಂದಾ-
ದ್ಗೌರೀಸಖಸ್ಯ ಸಖಿ ದುಃಖಜುಷಾಂ ಜನಾನಾಂ .

ಯತ್ಪದ್ಮಾ(?)ದುರ್ಬಲಮಪಿ ಸ್ವಯಮಂತಕಸ್ಯ
ವಕ್ಷೋ ವಿಭೇದ ದೃಢಮಾಶ್ರಿತರಕ್ಷಣಾಯ .. 2..

ತಾರಾಪತೀನ್ಸುದತಿ ಪಶ್ಯ ಪಿನಾಕಪಾಣೇಃ
ಪೂರ್ಣಾನಿಮಾನ್ಪದಮುಪೇತ್ಯ ನಖಚ್ಛಲೇನ .

ಅಸ್ಯಾಯಮಂಘ್ರಿಕಮಲಾಶ್ರಯಹಾನಿದೋಷಾ-
ದದ್ಯಾಪಿ ಹಂತ ಕೃಶ ಏವ ಕಪರ್ದಚಂದ್ರಃ .. 3..
ಜಂಘಾಯುಗಂ ಸಖಿ ವಿಲೋಕಯ ಭೂತಭರ್ತುಃ
ಸಂವಾಹನೇಷು ಗಿರಿಜಾಕರಪಲ್ಲವೇನ .

ಸಂಜಾತಕಂಟಕತಯಾ ಪ್ರತಿಪದ್ಯತೇಽಯಂ
ನಿತ್ಯಂ ಪದಾಂಬುರುಹಕೋಮಲನಾಲಕಕ್ಷ್ಯಾಂ .. 4..

ಕಕ್ಷೋರಗೇಂದ್ರಮಿಹ ಪಶ್ಯ ವಿಭೋಸ್ತಮೇನ-
ಮಾವೇಷ್ಟನೇನ ವಿಪುಲೇ ಕಲಿತಂ ನಿತಂಬೇ .
ಯೇನಾಯಮದ್ಯ ಲಭತೇ ಪುರಸುಂದರೀಣಾಂ
ಚಿತ್ತಾಂಬುರಾಶಿಮಥನೇ ಸಖಿಮಂದರತ್ವಂ .. 5..

ನಾಥಸ್ಯ ಸುಂದರಿ ವಿಲೋಕಯ ನಾಭಿಗರ್ತ-
ಮಸ್ಯೋತ್ತಮಾಂಗಕಲಿತಾ ವಿಬುಧಸ್ರವಂತೀ .
ಆವರ್ತಮಾಶು ವಿರಚಯ್ಯ ಪುನಃಪುನಸ್ತಂ
ಯತ್ಸಾಮ್ಯದುರ್ಲಭತಯಾ ಶಿಥಿಲೀಕರೋತಿ .. 6..

ಅಂಗೀಕೃತಂ ಯದಮುನಾ ವಸನತ್ವಪಕ್ಷೇ

ಮಾತಂಗಚರ್ಮ ಚಿರಕಾಲನಿಕೃತ್ತಮೇತ-
ದದ್ಯಾಪಿ ಪಶ್ಯ ರುಧಿರಾಕ್ತಮಿವಾವಭಾತಿ .. 7..

ನೈಸರ್ಗಿಕಾಲಮಣಿ(?)ಶಾಲಿನಿ ಪಶ್ಯ ಭಿಕ್ಷೋ-
ರ್ಹೈರಣ್ಯಗರ್ಭಮಯಿ ಪಾಣಿತಲೇ ಕಪಾಲಂ .

ಆವಿಷ್ಕರೋತ್ಯರುಣತಾಮರಸೇ ವಿನಿದ್ರೇ
ನಿದ್ರಾವಶಸ್ತಿಮಿತಹಂಸಗತಾಮಭಿಖ್ಯಾಂ .. 8..

ಆಲೇಪನಂಯದಿದಮಸ್ಯ ಭುಜಾಂತರಾಲೇ
ತದ್ಭಸ್ಮದಿಗ್ಧವಪುಷೋ ಮದನಸ್ಯ ಮನ್ಯೇ .
ನೋ ಚೇತ್ಕಥಂ ಕಥಯ ವೀಕ್ಷಿತಮಾತ್ರ ಏವ
ಸಮ್ಮೋಹಯೇತ್ಸಖಿ ಮನಃ ಸಕಲಾಂಗನಾನಾಂ .. 9..

ಗೌರ್ಯಾ ಮನೋಹರಭುಜಾಫಣಯೋಗ್ಯ ಏವ
ಕಂಠೇ ಕಥಂ ಸಖಿ ಹರಸ್ಯ ಭುಜಂಗಹಾರಃ .
ಮನ್ಯೇ ತಯಾನ್ಯವನಿತಾಸು ಹೃತೋಪಗೂಢ-

ಸಾಶಂಕಯಾ ವಸತಿ ತತ್ರ ಕೃತಾಭ್ಯನುಜ್ಞಃ .. 10..
ಶೀತಂ ನಿಸರ್ಗಧವಲಂ ಹೃದಯೇ ವಿಹಾಯ
ಹಾರಂ ಭುಜಂಗಮತಿಭೀಷಣಮೇವ ಧತ್ತೇ .
ಸ್ವಾತಂತ್ರ್ಯಭಂಗಭಯತಃ ಪ್ರಭವಃ ಕದಾಪಿ
ಕುರ್ವಂತಿ ಹಂತ ನ ಗುಣೇಷ್ವಪಿ ಪಾರತಂತ್ರ್ಯಂ .. 11..

ಹಾರಾಯಿತಃ ಸಖಿ ಹರಸ್ಯ ಮಹಾಭುಜಂಗಃ
ಪಾರ್ಶ್ವಸ್ಥಿತಿಂ(ತಿಃ)ಮೃಗದೃಶಾಂ ವಿರುಣದ್ಧಿ ಭೀಮಃ .
ರುಂಧೇ ವಿಭುಷ್ವಧಿಕವಲ್ಲಭತಾಂ ಪ್ರಪದ್ಯ
ಪ್ರಾಯಃ ಪ್ರಿಯಾಶ್ರಯಣಮಾಶು ಭುಜಂಗವರ್ಗಃ .. 12..
ನೈಲ್ಯಂ ಯದಮ್ಯ ಗಲಮೂಲಗತಂ ತದೇಕೇ
(?)ಮಾಮಗ್ರಣಂ ತುರಗಮಾಣಿಮಮೇಷ ತರ್ಕಃ .
ಯಾ ಕಾಪಿ ಸಿದ್ಧಗುಲಿಕೈವ ಮೃಗೇಕ್ಷಣಾನಾ-
ಮಾಶ್ಲೇಷಕೌತುಕನಿಷೇಧನಿರೂಢಶಕ್ತೇಃ .. 13..
ಯೋಮೂರ್ಧ್ನಿ ಮುಗ್ಧಶಶಿಭಂಗಭಯೇನ ಸೋಢಾ
ಪಾರ್ಥಸ್ಯ ನಿರ್ಘೃಣಶರಾಸನತಾಡನಾನಿ .

ಯೋ ವಾ ಕರೋತ್ಯುಭಯದಾನಮಪಾಯಕಾಲೇ
ತಂ ಪಶ್ಯ ದಕ್ಷಿಣಕರಂ ಸಖಿ ಶಂಕರಸ್ಯ .. 14..
ಸಾಕೂತಮಂದಹಸಿತೋದಯಲೋಭನೀಯಾ-

ಯಾಚ್ಞಾಕ್ಷರಾಣ್ಯಪಿ ಮಹೇಶ್ವರತಾಂ ಧ್ವನಂತಿ .. 15..

ಆಲೋಕಯೈತದಖಿಲೇಕ್ಷಣಮಾಲಿ ಶಂಭೋ-
ರ್ನಿರ್ಹೇತುನಿಹ್ನುತಮನೋಭವರಮ್ಯದೇಹಂ .

ಸರ್ವೇಷು ಜಂತುಷು ವಿಭುಃ ಸಮದರ್ಶನೋಽಪಿ
ಶಾಠ್ಯೇನ ಯಸ್ಯ ವಿಷಮೇಕ್ಷಣ ಏವ ಜಾತಃ .. 16..
ಸತ್ಯಾರ್ಥಮೇವ ಖಲು ತದ್ಯದಿಹಾದ್ರು(ದ್ಭು)ತಸ್ಯ
ಪಾತ್ರಂ ಭುಜಂಗಪರಿರಕ್ಷ(ಕ್ಷಿ)ತಮಾಹುರಾರ್ಯಾಃ .
ಪಶ್ಯಾಂಬಿಕಾಕಲವಚೋಮೃತಪಾತ್ರಭೂತೇ
ಕಂಠೇಽಪಿ ಕುಂಡಲಭುಜಂಗಪರಿಷ್ಕ್ರಿಯಾಸ್ಯ .. 17..
ಭಾಲೇಕ್ಷಣಾಂತಿಕಚರಂ ಸಖಿ ಪಶ್ಯ ಶಂಭೋ-
ಶ್ಚೂಡಾಶಶಾಂಕಮತಿಮ(ಕ)ರ್ಶಿತಗಾತ್ರಮೇನಂ .

ಸ್ವಪ್ರೇಮಬಂಧುಮದನಪ್ಲುಷಿ ಹವ್ಯವಾಹೇ
ತ್ಯಕ್ತುಂ ನಿಜಾಮಿವ ತನುಂ ವಿಹಿತಾವಸಾಯಂ .. 18..

ನಾಸೀರಪೂರಣವಿಧೌ ಮಕರಧ್ವಜಸ್ಯ
ಚಕ್ರುರ್ವಚಾಂಸಿ ಸುಲಭಾನಿ ಚಯಾನಿ ನಾರ್ಯಃ .
ತಾನೀಂದುಶೇಖರಭುಜಂ ಮದನಾವಮಾನಂ
ಸದ್ಯೋ ಮಮಾರ್ಜುರಪಿ ತಸ್ಯ ವಪುಃ ಪುರಾರೇಃ .. 19..
ಸತ್ಯಂ ಸಮಾಶ್ರಿತಜನೋ ಬಹುಮಾನಲಾಭೇ-
ನಾಪ್ರಾಪ್ತವಾಂಛಿತಫಲೋಽಪಿ ವಿಭುಂ ಜಹಾತಿ .

ಪಶ್ಯೇಂದುರೇಷ ಕುರುತೇ ಶಿರಸಾ ಧೃತೋಽಸೀ-
ತ್ಯೇತಾವತಾ ಪಶುಪತೇಃ ಕೃಶ ಏವ ಸೇವಾಂ .. 20..

ಇತ್ಯುತ್ಪ್ರೇಕ್ಷಾವಲ್ಲಭಕೃತೌ ಭಿಕ್ಷಾಟನಕಾವ್ಯೇಽಙ್ಗವರ್ಣನಪದ್ಧತಿಃ ಸಪ್ತಮೀ .

ಅಷ್ಟಮೀ ಪದ್ಧತಿಃ .ವಿಲಾಸಃ
ಗೌರ್ಯಾಃ ಸಮಕ್ಷಮಪಿಯಸ್ಯ ವಿಭೋರ್ವಿಕಾರಂ
ಕರ್ತುಂ ಕಥಂಚಿದಪಿ ನಾಲಮಭೂನ್ಮನೋಭೂಃ .
ತಸ್ಯೈವ ಚಿತ್ತಮಪಹರ್ತುಮಹೋ ವಿಲಾಸಾ
ನಾನಾವಿಧಾ ನಗರವಾಮದೃಶಾಂ ಬಭೂವುಃ .. 1..
ಪುಷ್ಪಂ ಕರಾಂಜಲಿಧೃತಂ ಚಲದುತ್ತರೀಯಾ
ಚಿಕ್ಷೇಪ ಕಾಪಿ ಪುರತಃ ಸ್ಮರಶಾಸನಸ್ಯ .

ಏತಾವದಾದ್ಯ ಮಯಿ ಪುಷ್ಪಶರೇಣ ಮುಕ್ತಂ
ಪಶ್ಯಾಸ್ತ್ರಜಾಲಮಿತಿ ಸಂಶಿ(ಶಂಸಿ)ತುಮುದ್ಯತೇವ .. 2..

ಆವಿಶ್ಚಿಕೀರ್ಷುರತುಲಂ ನಿಜಬಾಹುಮೂಲಂ

ಕಾಚಿದ್ವಿಲೋಲವಲಯಾವಲಿನಾ ಕರೇಣ
ನೇತ್ರಾಂತಿಕಾದಲಕಭಾರಮಪಾಚಕಾರ .. 3..

ಏಕಾ ತ್ರಪಾಪರಿಭವಾ ಸಕಲಪ್ರವೃತ್ತಿ-
ಶ್ಚಿಕ್ಷೇಪ ದೃಷ್ಟಿಮಬಲಾ ನ ತು ಚಂದ್ರಚೂಡೇ .
ಪ್ರಾಯೇಣ ತಿಷ್ಠತಿ ವಿದಗ್ಧವಿಲಾಸಿನೀನಾ-
ಮರ್ಧೇಕ್ಷಣೇಷು ಮದನಃ ಪರಿಪೂರ್ಣ ಏವ .. 4..

ಕಾಚಿದ್ವಿಲಾಸಚತುರಂ ಕತಿಚಿತ್ಪದಾನಿ

ದಾತ್ಮನ್ಯಪಿ ಸ್ವಯಮಭೂನ್ಮದನಃ ಪ್ರಹರ್ತ್ತಾ .. 5..

ಕಂದರ್ಪಶತ್ರುರಯಮಿತ್ಯನುರೂಪಯಂತೀ
ಸೈವಾಪಪಾತ ಪುರ ಏವ ಪುರಾಂ ವಿಜೇತುಃ .
ಇತ್ಯಾತ್ಮದೋಷಮಪರತ್ರ ನಿಪಾತ್ಯ ಕಾಚಿ-

ತ್ಕಾಂಚೀಮಹೋ ಗುರುಮಯೀಮಪರಾ ನಿನಿಂದ .. 6..

ಪ್ರಾಪ್ತಾ ಸ್ವಗೇಹಮಣಿತೋರಣಮಂಡಮೇಕಾ
ರಥ್ಯಾಗತತ್ರಿಪುರವೈರಿವಿಲೋಕನಾಯ .

ಕಿಂ ಸ್ಥಾಣುಸಂಶ್ರಯಣಮಿಷ್ಟಮಿತಿ ಬ್ರುವಾಣಾಂ
ಪಾಣಿಸ್ಥಕೇಲಿಕಮಲೇನ ಸಖೀಂ ಜಘಾನ .. 7..

ಕಾಚಿತ್ಪುರಾ ಪ್ರಣತಿಕೃತ್ಯಮಶಿಕ್ಷಿತಾಪಿ
ಗೌರೀವರಾಯ ವಿನಯಾಂಜಲಿಮಾಬಬಂಧ .

ತನ್ಮೌಲಿಚಂದ್ರಕಿರಣೈರ್ಮುಕುಲೀಕೃತೇನ
ಲೀಲಾಂಬುಜೇನ ಕೃತತತ್ಪ್ರವಣೋಪದೇಶಾ .. 8..

ಹೀನಾಂಗತೋಪರತಮಾರ್ಗಣಮೋಚನೇನ
ಪ್ರಾಚೀನವೈರಕುಪಿತೇನ ಮನೋಭವೇನ .

ಸಂಚೋದಿತವ ನಿಶಿತೈರ್ನಿಖಿಲೇಽಪಿ ದೇಹೇ
ವಿವ್ಯಾಧ ಕಾಪಿ ಮದನಾರಿಮಪಾಂಗಬಾಣೈಃ .. 9..
ಪ್ರಸ್ಥಾನವೇಗಶಿಥಿಲೇ ಸತಿ ಕೇಶಪಾಶೇ
ಕಾಚಿತ್ತಥೈವ ಗಿರಿಶಸ್ಯ ಸಮೀಪಮಾಪ .

ನೀಲೋತ್ಪಲಾರಚಿತಮಾಲಿಕಯೈವ ಕಾಚಿತ್ .. 12..

ವಲ್ಲೀವಯಸ್ತದಧರಸ್ತರುಣಪ್ರವಾಲ-

ತ್ಪಾದಾಗ್ರತೋದಮಭಿನೀಯ ಪುರಃ ಪುರಾರೇಃ .
ಆತ್ಮನ್ಯಶೃಂಖಲಮನೋಭವಮುಚ್ಯಮಾನ-
ಪುಷ್ಪಾಸ್ತ್ರದುರ್ವಿಷಹತಾಂ ಪ್ರಕಟೀಚಕಾರ .. 14..

ಕಾಚಿತ್ಪ್ರಕೋಷ್ಠವಲಯಾವಲಿಸಂಶ್ರಿತಸ್ಯ
ಲೀಲಾಶುಕಸ್ಯ ಮುಖಸಂಕ್ರಮಿತೈರ್ವಚೋಭಿಃ .
ಭಿಕ್ಷಾಟನಾದಿಲಘುಕೃತ್ಯನಿಷೇಧಗರ್ಭೈ-
ರ್ಮಂದಸ್ಮಿತೋತ್ತರಮಯುಗ್ಮದೃಶಂ ಚಕಾರ .. 15..

ದ್ವಾರಿ ಸ್ಥಿತಸ್ಫಟಿಕತೋರಣದೀರ್ಘದಂಡಂ
ತುಂಗಸ್ತನಾಗ್ರಯುಗಲೇನ ನಿಪೀಡಯಂತೀ .
ಮಂದಸ್ಮಿತಾನುಮಿತಚಿತ್ತನಿಗೂಢಭಾವಾ
ಕಾಚಿನ್ಮುಹುರ್ಮುಹುರವೈಕ್ಷತ ಚಂದ್ರಮೌಲಿಂ .. 16..

ಕಸ್ಯಾಶ್ಚಿದೀಶಪದವಂದನಲಾಲಸಾಯಾ
ನಾಸೀದ್ದಿವಾ ಮುಕುಲಿತಂ ಕರಪದ್ಮಮೇವ .

ಚೂಡಾಶಶಾಂಕಕಿರಣೈಃ ಪರಿಭೂಯಮಾನಂ
ತಸ್ಯಾಃ ಕರಪ್ರಣಯಕೇಲಿಸರೋರುಹಂ ಚ .. 17..

ಅಹ್ನಾಯ ಕಾಚಿದನಿಯಂತ್ರಿತಮೇವ ಕ್ಲೃಪ್ತ-
ಬಂಧಶ್ಲಥಂ ಚಿಕುರಮೀಶ್ವರಮಾಸಸಾದ .

ಕಾಮಾಯಮಾನ . . . . . . . . ಸಂತ-
ನಿಃಶೇಷನಿರ್ಹರಣಬದ್ಧದೃಢವ್ರತೇವ .. 18..

ಕಾಚಿತ್ಕಲಕ್ವಣಿತಕಂಕಣಮಂಜುನಾದೈ-
ರೀಶಂ ಸ್ವವೀಕ್ಷಣಪರಂ ವಿದಧೇ ವಿದಗ್ಧಾ .
ಪುಂಸಾಂ ಮನೋಽಭಿಲಷಿತೇಷು ವಿಲಾಸಿನೀನಾಂ
ಪ್ರಾಯೇಣ ಭೂಷಣರವಃ ಪ್ರಥಮಾಭಿಲಾಷಃ .. 19..
ಆಚಾರಪುಷ್ಪಮಪರಾ ಸ್ಮಿತಪುಷ್ಪಮಿಶ್ರ-
ಮಗ್ರೇ ವಿಭೋಃ ಕ್ಷಣಮವಾಕಿರದಾನಮಂತಿ(ನ್ತೀ) .
ಲಾಲಾಟಲೋಚನಕೃಶಾನುಭಯಾದುಪಾತ್ತ-
ರೂಪಾಂತರೇವ ಕುಸುಮಾಯುಧಚಾಪಯಷ್ಟಿಃ .. 20..
ಇತ್ಯುತ್ಪ್ರೇಕ್ಷಾವಲ್ಲಭಕೃತೌ ಭಿಕ್ಷಾಟನಕಾವ್ಯೇ ವಿಲಾಸಪದ್ಧತಿರಷ್ಟಮೀ .

ನವಮೀ ಪದ್ಧತಿಃ .ಉತ್ತರಪ್ರತ್ಯುತ್ತರಂ
ತೈಸ್ತೈರ್ವಿಲಾಸಚರಿತೈರ್ವಿಕೃತಂ ನ ವೇತಿ
ಚಿತ್ತಂ ಪರೀಕ್ಷಿತುಮಯುಗ್ಮವಿಲೋಚನಸ್ಯ .
ಯಾನ್ಯೂಚಿರೇ ಯುವತಯೋ ವಚನಾನಿ ಸಾರ್ಧಂ
ತಸ್ಯೋತ್ತರೈರನುಗುಣೈಃ ಕಥಯಾಮಿ ತಾನಿ .. 1..

ಸಖ್ಯಂ ವರೇಣ್ಯಘಟಿತಂ ದ್ರವಿಣೇಶ್ವರೇಣ
ಕಾರ್ಶ್ಯಂ ತಥಾಪಿ ಕಿಮಿದಂ ತವ ನಾಪಯಾತಂ .

ಕಿಂಚೈಷ ಸುಂದರಿ ಚಿರಾಯ ಪಯೋಧರೇಣ
ಸ್ಫೀತೇನ ತೇ ಪರಿಚಿತಃ ಕೃಶ ಏವ ಮಧ್ಯಃ .. 2..
ಸರ್ವೇಷು ಜಂತುಷು ಸಮಂ ಕಥಮಿಂದುಮೌಲೇ
ತ್ವಾಮೇವ ಹಂತು ವಿಷಮೇಕ್ಷಣಮಾಹ ಲೋಕಃ .
ಮಧ್ಯಃ ಕೃಶೋಽಪಿ ವಹತಿ ಸ್ತನಯೋರ್ಭರಂ ತೇ
ತಸ್ಮಿನ್ವಹತ್ಯಪಿ ಚ ಮಧ್ಯಮವಾದ ಏವ .. 3..

ದೋಷಂ ವಿನೈವ ಭವತಸ್ತರುಣೇಂದುಮೌಲೇ
ಕಸ್ಮಾತ್ಪುರಾ ವಿನಿಹತಃ ಕರಿಯೂಥನಾಥಃ .
ತ್ವತ್ಪೀವರಸ್ತನನಿರಾಕೃತಕುಂಭಕಾಂತಿ-
ರ್ಜೀವನ್ಮೃತೋ ಮಯಿ ವರಾಂಗಿ ಮೃಷಾಪವಾದಃ .. 4..
ಆದ್ಯಂತಶೂನ್ಯಮಿತಿ ವೇದವಿದೋ ವಿದಂತಿ
ತ್ವಾಮಿಂದುಶೇಖರ ಜಗತ್ಯುದಯಾಂತಭಾಜಿ .

ತದ್ವಾದಮಾತ್ರಮಯಮದ್ಯ ಹಿ ದೃಷ್ಟ ಏವ

ಸರ್ವೈಶ್ಚಕೋರನಯನೇ ತವ ಮಧ್ಯಲೋಪಃ .. 5..
ಉತ್ಪಾಟ್ಯ ಪಾವಕಮಯಂ ನಯನಂ ಲಲಾಟೇ
ಪ್ಲುಷ್ಟಸ್ತ್ವಯಾ ಕಿಮಿತಿ ಶಂಕರ ಪುಷ್ಪಕೇತುಃ .
ದೃಷ್ಟ್ಯೈವ ತೇ ಯದಯಮಾಪ ಪುನಃ ಪ್ರಸೂತಿಂ
ತಂ(ತಚ್)ಚಂಡಿ ಹಾಸಪದಮಸ್ಮ್ಯಹಮೇವಮೇವ .. 6..

ಮುಕ್ತಾಮಯ(ಯಃ)ಸ್ಫುಟಮಿ(ಮ)ಯಂ ರಶನಾಗುಣೋ ಮೇ
ಧಿಗ್ಧಿಗ್ಭಯಂಕರಭುಜಂಗಮಕಲ್ಪಿತಂ ತೇ
ಮುಕ್ತಾಮಯತ್ವಮಿತಿ ಚಿತ್ತ್ವಮು ತಸ್ಯ ಬಾಲೇ
(ಮುಕ್ತಾಮಯತ್ವಮುಚಿತಂ ನನು ತಸ್ಯ ಬಾಲೇ)
ಯಃ ಸಂಸಜೇತ್ತವ ನಿತಂಬಮಜಸ್ರಮೇವ .. 7..

ಪೂರ್ಣಂ ವಿಹಾಯ ಕಥಮೇನಮನಂಗಶತ್ರೋ
ಮೂರ್ಧ್ನಾ ಭವಾನ್ವಹಸಿ(ತಿ)ನಿತ್ಯಕೃಶಂ ಶಶಾಂಕಂ .

ತ್ವದ್ವಕ್ತ್ರಕಾಂತಿಪರಿಭೂತಿಮನಾಕಲಯ್ಯ
ಪೂರ್ಣಾದ್ವರಾಂಗಿ ವರ ಏವ ಕೃಶೋಽಯಮಿಂದುಃ .. 8..
ಯೇ ಗರ್ಹಿತಾ ಗಿರಿಶ ತೇಽಪಿ ಭವಂತಮೇತ್ಯ
ಶ್ಲಾಘ್ಯಾ ಭವಂತಿ ಸಹಸೇತಿ ಸತಾಂ ಪ್ರವಾದಃ .
ರಾಗೋಽಧರೇ ಕುಟಿಲತಾಪ್ಯಲಕೇ ಕೃಶತ್ವಂ
ಮಧ್ಯೇ ಕುಚೇ ಕಠಿನತಾ ಚ ತಥಾ ನ ಕಿಂ ತೇ .. 9..
ವೈವಸ್ವತೇನ ದಮಿತಃ ಸಕಲೋಽಪಿ ಲೋಕಃ
ಸೋಽಪಿ ತ್ವದೀಯಚರಣೇನ ಪಿನಾಕಪಾಣೇ .
ಪದ್ಮಂ ಶಶೀ ಜಯತಿ ಭೀರು ಮುಖಂ ತವೈನ-
ಮೇಕಾಂತತೋ ನ ವಿಜಯೋ ನ ಪರಾಜಯೋ ವಾ .. 10..

ದೇಹೀತಿ ವಾಚಿ ಪದಮದ್ಯ ತವೇಂದುಮೌಲೇ
ಚಕ್ಷುಃ ಪುನರ್ಮೃಗದೃಶಾಂ ಮಣಿಮೇಖಲಾಸು .
ಪುಂಸೋ ರಸಾರ್ದ್ರಹೃದಯಸ್ಯ ಪುರೋ ವಧೂನಾಂ
ವಾಕ್ಯೇ ಚ ಚೇತಸಿ ಚ ಕರ್ಮಣಿ ಚಾನ್ಯದನ್ಯತ್ .. 11..

ಏತೇನ ಭೈಕ್ಷಚರಣೇನ ಜಗತ್ಕುಟುಂಬ-

ತ್ರಾಣಕ್ಷಮಾ ಪಶುಪತೇ ಕಿಮಲಾಭಿ ಪೂರ್ತಿಃ .
ಪೂರ್ಣೋ ನ ಕಿಂ ಪ್ರತಿದಿನಂ ತ್ವಯಿ ಭಿಕ್ಷಮಾಣೋ
ಲಾವಣ್ಯಮಾನನಗತಂ ಪ್ರತಿಪಚ್ಛಶಾಂಕಃ .. 12..
ಅಗ್ರೇಸರಸ್ತ್ವಮಸಿ ನಾಥ ವಿಲಾಸಭಾಜಾಂ
ಭಿಕ್ಷಾಮಟಸ್ಯಪಿ ಕಥಂ ತ್ವಮಪಾಸ್ತಲಜ್ಜಃ .

ಸ್ವಚ್ಛಂದವೀಕ್ಷಣವಚಾಂಸಿ ಪೃಥಗ್ವಧೂಷು
ಕರ್ತುಂ ನ ಭೈಕ್ಷಚರಣಾದಪರೋಽಪ್ಯು(ಸ್ತ್ಯು)ಪಾಯಃ .. 13..
ಏತಾನಿ ನಾಥ ವಚನಾನ್ಯಮೃತೋಪಮಾನಿ
ಕಂಠಾದುಪಾತ್ತಗರಲಾದಪಿ ನಿರ್ಗತಾನಿ .

ಸ್ವಾದಿಷ್ಠತಾ ವಚಸಿ ವಕ್ರ(ಕ್ತೃ)ಗುಣೈರ್ನ ಜಾತಾ
ಶ್ರೋತುರ್ಜನಸ್ಯ ಗುಣವತ್ತ್ವನಿಬಂಧನೈವ .. 14..

ಕ್ರೀಡಾಪರಃ ಕಥಮಸಿ ತ್ವಮನಾದಿವೃದ್ಧೋ
ಮುಗ್ಧಾಸು ಭೈಕ್ಷಚರಣಚ್ಛಲತೋ ವಧೂಷು .
ಯಃ ಸಂಗಮೋಯುವತಿಭಿರ್ಜರಯಾತುರಾಣಾಂ
ತಂ ಸೂರಯೋ ಜ್ವರಣಭೈಕ್ಷಜಮಾಮನಂತಿ .. 15..

ಧಿಕ್ತ್ವಾಂ ಭುಜಂಗಮಮಯಸ್ತವಯಸ್ಯ ಹಾರೋ
ಮುಕ್ತಾಮಯಸ್ತವ ನ ಕಿಂ ಮಮ ಪಶ್ಯ ನಾಥ .

ಮುಕ್ತಾಮಯತ್ವಮುಚಿತಂ ನನು ತಸ್ಯ ಬಾಲೇ
ಪೀನಸ್ತನೇನ ಕೃತಸಂಗಮನಿರ್ವೃತಸ್ಯ .. 16..
ಅನ್ಯತ್ರ ಯಾತಮಪಿಮಾನಸಮೀಶ ಕಿಂ ತೇ
ನೈವಾದದಾಸಿ ಬಲಿಮದ್ಯ ನಚ ಪ್ರಯಾಸಿ .

ಧತ್ತೇ ಗುರುಸ್ತನಭರಃ ಕಲಕಂಠಿತಸ್ಯ
ತದ್ದಕ್ಷಿಣೀಕೃತಮಿದಂ ಹೃದಯಂ ಮಯಾ ತೇ .. 17..
ಧಿಕ್ಕಾರ್ಷ್ಣ್ಯಮೀಶ ಭವತೋ ಮುಖಪೂರ್ಣಚಂದ್ರೇ
ಭ್ರಷ್ಟಂ ತದೇವ ಗಣಯಾಮಿ ಗಲಸ್ಥಮೇತತ್ .

ರಾಗೋಽಧರೇ ಸುದತಿಯಃ ಸ ತವಾನನೇಂದೋ-
ರಾಭಾಸಿ(ತಿ)ಸಂಚಿತ ಇವೋದಯಶೋಣಭಾವಃ .. 18..
ಮಧ್ಯಸ್ಥಮೀಶ ಕಥಯಂತ್ಯಖಿಲಾ ಭವಂತಂ
ಕಸ್ಮಾದಕಾರಿ ಭವತಾ ಸ್ಮರದೇಹದಾಹಃ .
ಪುಂಸಾಂ ಕರೋತಿ ಮದಿರಾಕ್ಷಿ ನಿತಾಂತಪೀಡಾಂ
ಮಧ್ಯಸ್ಥಮೇವ ಕಥಮದ್ಯ ವಲಿತ್ರಯಂ ತೇ .. 19..
ಇತ್ಯುತ್ಪ್ರೇಕ್ಷಾವಲ್ಲಭಕೃತೌ ಭಿಕ್ಷಾಟನಕಾವ್ಯ ಉತ್ತರಪ್ರತ್ಯುತ್ತರಪದ್ಧತಿರ್ನವಮೀ .

ದಶಮೀ ಪದ್ಧತಿಃ .ಭಿಕ್ಷಾಪ್ರದಾನಂ
ಪ್ರತ್ಯಾಲಯಂ ಕೃಪಣವಜ್ಜಗತಾಮಧೀಶ
ದೇಹೀತಿ ದೀನಪದವಾದಿನಿ ಭಿಕ್ಷಮಾಣೇ .

ವಾಮಭ್ರೂವಾಂ ಮನಸಿಜಾವಸ(ಶ)ಮಾನಸಾನಾಂ
ಭಿಕ್ಷಾಪ್ರದಾನಚರಿತಾನ್ಯುಪಲಾಲಯಾಮಃ .. 1..
ಕಾಚಿತ್ಪುರಃ ಪುರರಿಪೋರತಿಸಂಭ್ರಮೇಣ
ಭಿಕ್ಷಾಮಪಾತ್ರಪತಿತಾಮವಬುಧ್ಯ ಸದ್ಯಃ .
ಅಂತರ್ಭಯೇನ ವಿದಧೇ ಹೃದಯೇ ಕರಾಗ್ರಂ
ಭಿಕ್ಷಾಹಮಸ್ಮಿ ಭವತೋ ಭಗವನ್ನಿತೀವ .. 2..

ಪ್ರೇಮ್ಣಾಪಿಯಾಚಿತನಿದಾನವಿರೋಧಿತಾ ತು
ದರ್ವೀಂ ದಧತ್ಯಪಿ ಕರೇಣ ಸಮೃದ್ಧಸಿದ್ಧಾಂ .

ಭೈಕ್ಷಾಟಣಾ(ನಾ)ನ್ತಮಪರಾ ಗಿರಿಶೇನಯೋಗಾ-
ನ್ನಿಶ್ಚಿತ್ಯ ಕಾಲಹರಣಂ ಕಪಟೈಶ್ಚಕಾರ .. 3..

ಸತ್ಪಾತ್ರದಾನವಿಧಿನಾಯದನೇನ ಪುಣ್ಯಂ
ತನ್ಮೇ ತವೈವ ಕೃಶಭಾವಮಪಾಕರೋತು .
ಇತ್ಯೇವಮಿಂದುಶಕಲಾಭರಣಾಯ ಕಾಚಿ-

ದ್ಭೈಕ್ಷೇಣ ಪುಣ್ಯಮಪಿ ದಾನಭವಂ ದಿದೇಶ .. 4..

ಆದಾತುಮೈಚ್ಛದಧಿಕಂ ಗಿರಿಶೋ ನ ಭೈಕ್ಷಂ
ಪಾತ್ರಂ ವಧೂಃ ಸಪದಿ ಪೂರ್ಣಮಿಯೇಕ್ಷ(ಷ)ಕರ್ತುಂ .

ಆಯಸ್ತಯೋರ್ಯುವತಿಶಂಕರಯೋರ್ಬಭೂವ
ಭಿಕ್ಷಾಪ್ರದಾನಸಮಯೇ ಸತತಂ ವಿವಾದಃ .. 5..
ದರ್ವ್ಯಾಃ ಪರಿಚ್ಯುತಮಿದಂ ತಮಿಯಂ ಚ ಹಸ್ತಾ-
ದ್ದಾನಾದಯಂ ತದಪಿ ದುರ್ಲಭಸಂಪ್ರದಾನಾತ್ .

ಅಶ್ರಾಂತಮೇವ ಗಿರಿಶಾಂತರಪಲ್ಲವೇನ
ಕಸ್ಯಾಶ್ಚಿದಾಯತದೃಶೋ ಸ್ಮಿತಪುಷ್ಪಕೇನ(ಣ) .. 6..

ಆಯಾಹಿ ತಿಷ್ಠ ಜಹಿ ಭೀಮಭುಜಂಗಹಾರ-
ಮೇನಂ ಗಲಾತ್ತದನು ಭೈಕ್ಷ್ಯಮಿದಂ ಗೃಹಾಣ .

ಇತ್ಯೇವ ಈಶ್ವರಮಪೇಕ್ಷಿತಭೈಕ್ಷ್ಯದಾನಾ-
ತ್ಪ್ರಾಗೇವ ಕಾಪಿ ನಿಜಕಿಂಕರತಾಂ ನಿನಾಯ .. 7..

ಏಕಾ ಕಥಂಚನ ಚಿರೇಣ ವಿನಮ್ರವಕ್ತ್ರಾ
ಲಜ್ಜಾವಶೇನ ಗಿರಿಶಾಯ ದಿದೇಶ ಭಿಕ್ಷಾಂ .

ದಾನೋನ್ಮುಖಸ್ಯ ಚ ಗುಣಾಭ್ಯಧಿಕೇ ನಿಕೃಷ್ಟೇ
ಯಾಚ್ಞಾಪರಸ್ಯ ಚ ಸಮಸ್ತ್ರಪಯಾ ವಿಕಾರಃ .. 8..
ಧಿಗ್ಯಾಚನಂ ಜಗತಿ ಸನ್ನಿಹಿತಾವಮಾನಂ
ಭೈಕ್ಷ್ಯಂ ಪ್ರದೇಯಮಿತಿ(ದಂ)ಪ್ರಾರ್ಥಯತೇ ಮಹೇಶಃ .

ಕಾಮದ್ವಹೇನ(?)ಖಲು ದೇಯಮಿತಿ ಸ್ವವಾಚಾ
ಪ್ರತ್ಯಾದಿದೇಶ ಪುರ ಏವ ಹಿ ತಸ್ಯ ಕಾಚಿತ್ .. 9..

ಯೋ ಭಿಕ್ಷತೇ ಪ್ರತಿಗೃಹಂ ಭುವನೇಶ್ವರೋಽಪಿ
ತಸ್ಮೈ ಚಯಾ ಸಕರುಣೈವ ದದಾತಿ ಭಿಕ್ಷಾಂ .

ತಾವನ್ವವೇಕ್ಷ್ಯ ಗಿರಿಶಂ (ಚ)ಸಖೀಂ ಚ ಕಾಚಿ-

ತ್ತಾಮೇವ ಸರ್ವಸಹತಾಂ ಜಗತೇ ಜಗರ್ಹೇ .. 10..

ದರ್ವೀಮುಖಂ ದ್ರುತಗತಿಚ್ಯುತಸಿಕ್ಥಮೇವ
ಕಾಚಿನ್ಮುಧೈವ ನಿದಧೇ ಹರಭೈಕ್ಷ್ಯಪಾತ್ರೇ .
ತಸ್ಯಾಃ ಪುನಃ ಪರಿಹೃತೋ(ತೌ)ಕಿರತಿ ಪ್ರಕೋಷ್ಠಾ-
ದ್ಭಿಕ್ಷಾಕಪಾಲಪತಿತೈರ್ವಲಯೈಃ ಪ್ರಮಾದಃ .. 11..
ಭಿಕ್ಷಾ ಪ್ರದಾತುಮಪರಾ ಶಮನಾಂತಕಸ್ಯ
ವೇಗಾದುಪಾಂತಮುಪಸೃತ್ಯ ಬಭೂವ ತೂಷ್ಣೀಂ .

ದಾನಾದಧಃಕೃತತದೀಯಕರಾರವಿಂದಾ-
ಚ್ಛ್ಲಾಘ್ಯಂ ವಿಭುದ್ಯ(ಬುಧ್ಯ)ಜನಶೋಚ್ಯಮದಾನಮೇವ .. 12..

ಆಹೂತ ಏವ ಚರಿತೋ ವಿಧೃತಾನ್ನದರ್ವ್ಯಾ
ಭಿಕ್ಷುಃ ಕಯಾಪಿ ಗಿರಿಶೋ ನ ಕೃತಃ ಕೃತಾರ್ಥಃ .
ದೋಷಾವರನ್ನಿ(ರಂ ನಿ)ರವಧೇರ್ವಿರಹಾಸಹಿಷ್ಣೋಃ
ಸ್ನೇಹಸ್ಯ ಕಿಂಚಿದಪಿ ಚಾರುದೃಶೋ ನ ತಸ್ಯಾಃ .. 13..
ಭಿಕ್ಷಾಂ ಪ್ರದಾತುಮಭಿವಾಂಛ್ಯ ಪುಮಾನಮುಷ್ಮೈ
ಕಂಕಾಲವೇಷ ಇತಿ ಬಂಧುವಿಬೋಧಿತಾಪಿ .

ನೈವ ನ್ಯವರ್ತತ ವಿ(ವ)ಧೂಃ ಶಿವಭೈಕ್ಷ್ಯ(ಕ್ಷ)ದಾನಾ-
ದ್ಧರ್ಮಾತ್ಮನಾ ಪರಿಣತೋ ನನು ಕಾಮ ಏವ .. 14..

ಯಾವನ್ನ ನಿರ್ಗಲತಿ ದೇಹಿ ವಚೋಽಸ್ಯ ವಕ್ತ್ರಾ-
ತ್ತಾವದ್ದದೌ ಝಟಿತಿ ಕೋಽಪಿ ಶಿವಾಯ ಭೈಕ್ಷಂ .

ದೇಹೀತಿ ದೀನಪದನಿರ್ಗಮಯತ್ನಮೂಲ್ಯಂ
ನಾಲಂ ಜಗತ್ತ್ರಿತಯಮರ್ಥಿಜನಾಯ ದತ್ತಂ .. 15..

ಯೋ ದಕ್ಷಿಣಃ ಪುರಜಿತೋ ವಿತತಾರ ಭಿಕ್ಷಾಂ
ಕಸ್ಯಾಶ್ಚಿದಾಶು ವಲಯೈಃ ಸ ಕರೋತಿ ಹೀನಃ .
ಹಾ ಹಂತ ದೈವತಮಿತಿ ಕ್ರಮಕಾರಿ ವಾಮಃ (?)
ಸಂರಕ್ಷಿತೋ ವಲಯವಾಙ್ಮಲಿನಾಲಕಾಯಾಃ .. 16..
ಭಿಕ್ಷೋದನೇ ಸ್ಥಲನಿಪಾತಿನಿ ಕಾಪಿ ಶಂಭೋ

ಪಾತ್ರಂ ನ ಸಮ್ಯಗಿತಿ ಪಾಣಿಗತಂ ಜಗರ್ಹೇ .

ಆತ್ಮೀಯದುಷ್ಕರಣಹೇತುಕಯೈವ ಮರ್ತ್ಯೈಃ
ಸರ್ವೈರ್ವಿಧೇಃ ಶಿರಸಿ ಪಾತ್ಯತ ಏವ ದೋಷಃ .. 17..
ಮಾ ಗಚ್ಛ ಶಂಭುಮಿತಿ ಮಾತೃನಿವಾರಿತಾಪಿ
ಭಿಕ್ಷಾಪ್ರದಾನಮಪದಿಶ್ಯ ಜಗಾಮ ಕಾಚಿತ್ .

ಧರ್ಮಪ್ರತೀಪಗತಿರಪ್ಯಭವತ್ತದಾನೀ-
ಮಾಲಂಬನಂ ಮನಸಿಜಸ್ಯ ವಿಚಿತ್ರಮೇತತ್ .. 18..

ಕಾಚಿತ್ಕರೇಣ ದಯತೀ ಗುರುಭೈಕ್ಷ್ಯ(ಕ್ಷ)ಗರ್ಭಾಂ
ದರ್ವೀಮಿಯಾಯ ಹರಪಾರ್ಶ್ವಭುವಂ ನಯಾವತ್ .

ಸ್ನೇಹೋಜ್ಜ್ವಲಾಂ ಮನಸಿಜಃ ಸ್ವಯಮೇವ ಭಿಕ್ಷಾಂ
ತಾಮೇವ ತಾವದದಿಶತ್ಪರಮೇಶ್ವರಾಯ .. 19..

ಪಾತ್ರೋತ್ತಮಸ್ತ್ವಮಸಿ ನಾಯಕ ಪಾಣಿಲಗ್ನಂ
ಪಾತ್ರಂ ತಥಾಪಿ ನ ಪವಿತ್ರಮಿದಂ ಕಪಾಲಂ .

ಯಾವನ್ನ ತತ್ತ್ಯಜಸಿ ನೈವ ದದಾಮಿ ತಾವ-

ದಿಯೇ(ತ್ಯೇ)ವ ಕಾಪಿ ಗಿರಿಶಾಯ ದದೌ ನ ಭಿಕ್ಷಾಂ .. 20..

ಇತ್ಯುತ್ಪ್ರೇಕ್ಷಾವಲ್ಲಭಕೃತೌ ಭಿಕ್ಷಾಟನಕಾವ್ಯೇ ಭಿಕ್ಷಾಪ್ರದಾನಪದ್ಧತಿರ್ದಶಮೀ .

ಏಕಾದಶೀ ಪದ್ಧತಿಃ .ದೀನೋಕ್ತಿಃ
ಭಿಕ್ಷಾಪ್ರದಾನಸಮಯೇ ವನಿತಾಜನಸ್ಯ
ಶೋಕೇನ ಶಂಭುಮಧಿಕೃತ್ಯ ವಚಾಂಸಿಯಾನಿ .

ತಸ್ಯೋತ್ತರಾಣ್ಯಪಿ ತಯಾ(ಥಾ)ನುನಯಾನ್ವಿತಾನಿ
ವಕ್ಷ್ಯಾಮಿ ತಾನಿ ವಿದುಷಾಂ ಶ್ರವಣೋತ್ಸವಾಯ .. 1..

ಭಿಕ್ಷಾಟನಾದಿಕಮಮಂಗಲಚೇಷ್ಟಿತಂ ತೇ
ಕಿಂ ನಾಥ ಸಾಪಿ ಸಹತೇ ಗಿರಿರಾಜಪುತ್ರೀ .
ಯದ್ಯತ್ಕರೋತ್ಯವಿನಯಂ ಜಗತೀಹ ಭರ್ತಾ
ಸಾಧ್ವೀ ವಧೂರನುಗುಣೈವ ಹಿ ತಸ್ಯ ತಸ್ಯ .. 2..
ಭಿಕ್ಷಾಟನಂಯದಿ ನ ತೇ ವಿಹೃತಿಪ್ರವೃತ್ತಂ
ಯಾಚಸ್ವ ಭೂರಿ ಪುರಶಾಸನಮೇವ(?)ಭೈಕ್ಷಂ .

ಲೋಕೇಽತ್ರ ಲೋಭಬಹುಲೇ ಮಿತಮೇವಯಾಚ್ಯಂ
ತಾವಾನಲಾಭಸಮಯೇ ಭವಿತಾ ವಿಷಾದಃ .. 3..
ಭಿಕ್ಷಾನಸಾಧ್ಯಮಭಿಯೇಭಿಪಿನಾಕಪಾಣೇ

(ಭಿಕ್ಷಾನ್ನಸಾಧ್ಯಮಧೇಹಿಭಿಪಿನಾಕಪಾಣೇ)
ರುಚ್ಯಾವಹಂ ತವ ತದೇವ ಹಿ ಕಾಲಕೂಟಂ .

ಯದ್ಯಾಚಿತಂ ಕೃಶಜನೇನ ತದಾಶು ದೇಯಂ
ದಾತ್ರಾ ಕದಾಚಿದಪಿ ನಾಸ್ಯ ಫಲಂ ವಿಚಾರ್ಯಂ .. 4..

ಸರ್ವೇಷ್ಟಸಿದ್ಧಿಫಲಮೀಶ್ವರ . . . ಧನೇಶೋ
ಯಾಚ್ಯಸ್ತ್ವಯಾ ಪ್ರಿಯಸಖೋ ನತು ಭಿಕ್ಷಿತವ್ಯಂ .

ವಿತ್ತಾಂಧದುರ್ಮುಖನಿರೀಕ್ಷಣಭೀತಿಭಾಜಾಂ
ಭಿಕ್ಷಾಬಲಂ ಪ್ರತಿ ನಿಕೇತಮ(ನ)ದೈನ್ಯಲಭ್ಯಾ .. 5..
ಸರ್ವಾಃ ಕಲಾ ವದನತೋ ಭವತಃ ಪ್ರವೃತ್ತಾಃ
ಕಿಂ ತಾಸು ಕಾಚಿದಪಿ ನಾಥ ನ ಪೋಷಹೇತುಃ .
ಅನ್ಯೈವ ಕಾಪಿ ಧನಿನಾಂ ದ್ರವಿಣಾತ್ಮಿಕಾ ಶ್ರೀ-
ರ್ವಿದ್ಯಾತ್ಮಿಕಾ ಚ ವಿದುಷಾಮಪರೈವ ಲಕ್ಷ್ಮೀಃ .. 6..
ಕಿಂಚಿನ್ಮುಹೂರ್ತ್ತಮಿಹ ತಿಷ್ಠ ವಿಭೋ ಮದೀಯಂ
ಗೇಹಂ ಪ್ರವಿಶ್ಯ ಪುನರೇತ್ಯ ದದಾಮಿ ಭಿಕ್ಷಾಂ .

ಅಭ್ಯರ್ಥಿನಾಮಭಿಮತಸ್ಯ ಚಿರೇಣ ಲಾಭಾ-
ದಭ್ಯರ್ಹಿತಃ ಸಪದಿ ನಾಸ್ತಿ ಪ(ಯ)ದಸ್ಯ ಲಾಭಃ .. 7..
ತಾಂ ತಾಂ ಸಮೃದ್ಧಿಮಮರಾಹವತೋ ಭವಂತೇ
ಭಿಕ್ಷಾಟನವ್ಯಸನಮೀಶ ಮಿ(ಕಿ)ಮರ್ಥಮೇತತ್ .

ನೀಚೈಃ ಕದಾಚನಮಸ್ಥಿತಿ(?)ರನ್ಯದೋಚ್ಚೈ-
ರಪ್ಯೇಕದಾ ಭವತಿ ದೇಹಭೃತಾಮವಸ್ಥಾ .. 8..
ಯತ್ಕೇವಲಂ ತವ ಕರಾಗ್ರಕರೋಟಿಪಾತ್ರ-
ಮದ್ಯಾಪ್ಯಲಾಭಿ ಭವತಾ ನ ಕಿಮತ್ರ ಭೈಕ್ಷಂ .

ಉತ್ಸಾಹಸಂತತಿಕೃತಾಮಪಿ ದೇಹಭಾಜಾಂ
ಲಾಭೋ ನಯತ್ನಮನುಧಾವತಿ ಭಾಗ್ಯಹೀನಂ .. 9..

ಮಾಗಾಃ ಪರತ್ರ ಭವನೇ ಭವ ಪಾತ್ರಮದ್ಯ
ಭಿಕ್ಷೋದನೈರಹಮಿದಂ ತವ ಪೂರಯಾಮಿ .

ವಾಚಾಂ ಮುಧಾ ಕುಸುಮಿತಾ ವಿದಧಾತಿ ಲೋಕಃ
ಕಿಂಚಿತ್ತುಲಾ ಫಲತಿ ನಾರ್ಥಿಷು ದೀರ್ಘತೋಽಪಿ .. 10..

ಸಂಪನ್ನಮನ್ನಮಖಿಲೇಶ್ವರಭೈಕ್ಷಮಾತ್ರಂ
ತುಭ್ಯಂ ದದಾತುಮಿಯದೇತದಪತ್ರಪೇಽಹಂ .

ನಿರ್ಣೀತಮೇತದಖಿಲಾರ್ಥಿಜನೇನ ದಾನೇ
ದೇಯಸ್ಯ ಕಾಲಲಘುತಾ ಲಘುತಾಂ ಕ್ಷಿಣೋತಿ .. 11..

28 sanskritdocuments.org



ಉತ್ಪ್ರೇಕ್ಷಾವಲ್ಲಭಕವಿವಿರಚಿತಂ ಭಿಕ್ಷಾಟನಕಾವ್ಯಂ

ಭೈಕ್ಷಾರ್ಥಿನಾ ಪ್ರತಿಗೃಹಂ ಚರತಾ ತ್ವಯೈವ
ನ ಸ್ಥೀಯತೇ ಕಿಮಿತಿ ಹಂತ ಮುಹೂರ್ತಮಾತ್ರಂ .

ಏಕತ್ರ ಪುಷ್ಕಲಮಲಬ್ಧವತಾಂ ಸ್ವಕಾಮ್ಯಂ
ಕಾಪಿ ಸ್ಥಿತಿರ್ಮಧುಲಿಹಾಮಿವ ದುರ್ಲಭೈವ .. 12..

ದಾಸ್ಯಾಮಿ ಭೈಕ್ಷ್ಯಮಖಿಲೇಶ ದಿನೇ ಪರಸ್ಮಿಂ-
ಸ್ತುಭ್ಯಂ ಹತೇನ ವಿಧಿನಾ ಗಲಿತೋಽನ್ನಕಾಲಃ .
ಸಂಪ್ರೀಯತಾಂ ಸ ಖಲು ನಾಮ ತಯಾ ತ್ವದುಕ್ತ್ಯಾ
(?)ಯಸ್ಯಾತ್ಮನಃ ಸ್ಥಿರಮತಿ ತ್ವಮಿವಾತನೋತಿ .. 13..

ಕಾಲಾತ್ಯಯೇಽದ್ಯ ಭವತಾ ಗೃಹಮಾಗತಂ ಮೇ
ನಾಸ್ತ್ಯೇವ ಭೈಕ್ಷಮಖಿಲೇಶ ಕಿಮತ್ರ ಕೃತ್ಯಂ .

ನಾಸ್ತೀತಿಯೋ ವದತಿ ಭಿಕ್ಷುಸಮಕ್ಷಮೇವ
ಸದ್ಭಾವಮಾತ್ಮನಿ ನಿಷೇಧತಿ ನೈವ ದೇಯೇ .. 14..
ಅಪ್ರಾಪಣೇ ವದನಮೇತಿಯಥಾ ವಿಕಾಸಂ
ಭೈಕ್ಷಸ್ಯ ನೈವ ಹಿ ತಥಾ ತವ ತಸ್ಯ ಲಾಭೇ .
ವಾಂಛಾಮ್ಯಲಾಭಮಹನಾ(ಮಾ)ಯತಲೋಚನಾಭ್ಯಃ
ಸದ್ಯೋ ವಿಯೋಗವಿಪದಾಹತ ಏವ ಲಾಭಃ .. 15..
ಸ್ವಾಮಿನ್ಮಯಾ ಪುರತ ಏವ ವಿಖಂಡಿತಾಂಶೋ
ಭೂಯೋಽಪಿ ಮಾಂ ಕಿಮನುಧಾವಸಿ ಭೈಕ್ಷಕಾಮಃ .
ಭೃಂಗಃ ಪರಾಮುಕುಲನೇನ ವಿಮೋಧಕಾಮಃ
ಪುಷ್ಪಂ ನು ಕಿಂ ಪುನರುಪೈತಿ ವಿಕಾಸಶಂಕೀ .. 16..
ತುಭ್ಯಂ ದದಾಮಿ ಕಥಮದ್ಯ ವರೇಣ್ಯ ಭಿಕ್ಷಾಂ
ತಾಂ ಸ್ವೀಕರೋತಿ ಕಥಮೇವ ಭವಾನಲಜ್ಜಃ .
ದಾತಾ ಯಥಾರುಚಿ ದದಾತ್ಯಮಿತಂ ಮಿತಂ ವಾ
ಗೃಹ್ಣಾತಿ ವಸ್ತು ಮಿತಮಪ್ಯಮ(ಗ)ತಿರ್ದರಿದ್ರಃ .. 17..
ಇತ್ಯುತ್ಪ್ರೇಕ್ಷಾವಲ್ಲಭಕೃತೀ ಭಿಕ್ಷಾಟನಕಾವ್ಯೇ ದೀನೋಕ್ತಿಪದ್ಧತಿರೇಕಾದಶೀ .

ದ್ವಾದಶೀ ಪದ್ಧತಿಃ .ಪಾರವಶ್ಯಂ
ಬಧ್ನಾತಿ ಮೇ ಪ್ರಥಮವೈರಿಣಿ ಪಕ್ಷಪಾತ-
ಮೇವಂ ಜನೋಽಯಮಿತಿ ಜಾತರೂಷಾ ಸ್ಮರೇಣ .

ನಿಃಶಂಕವಿದ್ಧಹೃದಯಸ್ಯ ವಧೂಜನಸ್ಯ
ಯತ್ಪಾರವಸ್ಯ(ಶ್ಯ)ಹೃದಯಂ ತದುದೀರಯಾಮಃ .. 1..
ಭೂತೈಃ ಕಿಮಂತಿಕಚರೈಃ ಸಹಸಾ ಗೃಹೀತಾ

ದಷ್ಟಾ ಶರೀರಕಲಿತೈರುತ ಪನ್ನಗೇಂದ್ರೈಃ .
ಕಾ(ಕ್ಲಾ)ನ್ತಾ ಸ್ವಿದಮ್ಯ ಗಲಕಾಲಗರೋಷ್ಮಣೇತಿ
ಕಾಚಿಚ್ಛಿವಸ್ಯ ಪಥಿ ಸಂದಿದಿಹೇ ಸಖೀಭಿಃ .. 2..
ಭೂಷೋರಗಾನವಿಗಣಯ್ಯ ವಿಭೋರುಪಾಂತೇ
ಕಾಪಿ ಸ್ಥಿತೈವ ನಿಜಬಂಧುನಿವಾರಿತಾಪಿ .

ಕಿಂ ಧಾರ್ಷ್ಟ್ಯಮೇತದುತ ಮೌಢ್ಯಮಹೋ ಸ್ವಿದಸ್ಯಾ
ಭಕ್ತಿರ್ವರಾ ಕಿಮು ಮನೋಭವವೈಭವಂ ವಾ .. 3..

ಆಲೋಕ್ಯ ದೃಷ್ಟಿರರುಣಾ ಪ್ರಥಮಾಸ್ತ್ರಗಾಕ್ಷ್ಯಾ(?)
ಗೌರೀಕುಚಾಘಣಕಿಣೋರಸಮಿಂದುಮೌಲಿಂ .

ಪಶ್ಚಾದುದಶ್ರುಸಲಿಲಾಭವದಗ್ನಿತಪ್ತಾ
ಮಾರಸ್ಯ ದತ್ತನಿಶಿತಾಶ್ರುಜಲೇವ ಶಕ್ತಿಃ .. 4..
ಅಸ್ತ್ರಂ ವಿಮುಚ್ಯ ನಿಖಿಲಂ ಪ್ರಥಮಂ ಪ್ರಯೋಗೇ
ಭೂಯೋಽಪಿ ವೇದ್ಧುಮಬಲಾಂ ವಿಹಿತೋದ್ಯಮಸ್ಯ .
ಅಲ್ಪಾಯುಧಸ್ಯ ವಪುರೇವ ತದೀಯಮೇಕಂ
ಲಕ್ಷ್ಯಂ ಚ ಹಸ್ತಶರಧಿಶ್ಚ ತದಾ ಬಭೂವ .. 5..

ಪಾದೇನ ಕಿಂ ಫಣಿಗಣೇ ಚಕಿತಂ ನಿತಂಬೇ
ಶಂಭೋಃ ಕರೇ ವಿವಶಮಗ್ರಸರೇ ಸಪಾತ್ರೇ .
ಆಧೂಸರಂ ಭಸಿತಲೇಪಿನಿ ಬಾಹುಮಧ್ಯೇ
ಸ್ನಾತುಂ ಶಿರಃ ಸರಿತಿ ಚಿತ್ತಮಧೀರದೃಷ್ಟೇಃ .. 6..
ಕಾಚಿತ್ಪೃಥುಸ್ತನಭರೇ ಗಲಿತೋತ್ತರೀಯೇ
ವ್ಯತ್ಯಾಸಭಂಗಿನಿ ಹಿತೇನ ಭುಜದ್ವಯೇನ .

ಆಲಿಂಗನಂ ಹೃದಯದೇಶಜುಷಃ ಶಿವಸ್ಯ
ಕರ್ತುಂ ಸಮೀಪ್ಸಿತವತೀವ ಚಿರಂ ಚಕಾಸೇ(ಶೇ) .. 7..
ಪುಷ್ಪಂ ವಿಕೀರ್ಯ ಗಿರಿಶಾಯ ಪುರೈವ ಪಶ್ಚಾ-
ತ್ಸರ್ವೋ ಜನಃ ಶ್ರಯತಿ ಬಂಧವಿಮುಕ್ತಿಮನ್ಯಃ .
ವೇಣೀಭರೋ ಮೃಗದೃಶಃ ಪ್ರಥಮಂ ವಿಮುಕ್ತೋ
ಬಂಧಾತ್ಪುನಃ ಪುರಜಿತೇ ಕುಸುಮಾನ್ಮುಮೋಚ .. 8..

ಆತ್ಮಾನುಬಂಧಿರಶನಾಗಲನಾದ್ಯವದ್ಯ-
ಮನ್ಯಾಸ್ವಪಿ ಕ್ಷಣಮವೇಕ್ಷ್ಯ ಹರಾಗ್ರ ಏವ .

ಕಾಚಿತ್ತ್ರಪಾಪರಿಭವಾನ್ನ ಯಯೌ ತದಾನೀಂ
ಲಜ್ಜಾವಹೋ ನ ಖಲು ಜಾತ್ಯವಿಶೇಷಭಾವಃ .. 9..
ಆಲಿಂಗನಾದ್ದು(ದೃ)ತಮನಾ ಗಿರಿಶಂ ವಿಲೋಕ್ಯ

ರೋಮಾಂಚಕಂಟಕಿತಮೂರ್ತಿರಜಾಯತಾನ್ಯಾ .
ರೋಗೇಣ ಪುಂಸಿ ನಿಹಿತಾಸು(?)ಚ ತಾದೃಗೇವ
ಪ್ರಾಯೇಣ ತತ್ತದುಪಭೋಗಸುಖಂ ಕರೋತಿ .. 10..

ಕಸ್ಯಾಶ್ಚಿದಾರ್ದ್ರಘನಚಂದನಪಂಕಿಲಾಯಾಂ
ಸಂವರ್ಧಿತಂ ಸ್ತನಭುವಿ ಸ್ಮರಕರ್ಷಕೇಣ .

ರೋಮಾಚ(ಞ್ಚ)ಸಸ್ಯಮಮಿತಿಶ್ರಮವಾರಿಸಿಕ್ತಂ
ಭೇದಸ್ತು ನಾಭವದಯಂ ಖಲು ದೀರ್ಘತಂತ್ರಃ .. 11..
ಛಿನ್ನಸ್ತನಾಂಶುಕಗ(ಗು)ಣಾ ಭರ(ವ)ಸನ್ನಿಧಾನೇ
ಪ್ರೀತ್ಯಾ ಯದಾಯತದೃಶೋ ನ ತದದ್ಭುತಾಯ .

ಯೋಷಿದ್ಗುಣಾ ನಿಯಮಿತಾ ವಿಧಿನೈವ ತಸ್ಯಾ
ಲಜ್ಜಾದಯಃ ಸಪದಿಯತ್ತ್ರುಟಿತಾ ಬಭೂವುಃ .. 12..
ಆಸೀತ್ಪರಾ ಸಪದಿ ತಸ್ಯ ಕೃತಾಂತಶತ್ರೋ-
ರಾಲೋಕನಾದನಿಮಿಷೇತಿ ಕಿಮತ್ರ ಚಿತ್ರಂ .

ಯಸ್ಯ ಕ್ಷಣಸ್ಮರಣಮಾತ್ರವಶೇನ ಮರ್ತ್ಯಾ-
ಯತ್ನಂ ವಿನಾಪ್ಯನಿಮಿಷತ್ವಪದಂ ಲಭಂತೇ .. 13..
ಚ್ಯೋತತ್ಸಖೀವಸನರಕ್ಷಣದತ್ತಹಸ್ತಾ
ವಿಸ್ರಂಸಿನೀ(ನಿ)ಸ್ವವಸನೇ ಪುರತಃ ಪುರಾರೇಃ .
ಅನ್ಯಾ ಪುನಃ ಕ್ಷಣಮಜಾಯತ ದತ್ತಮೂಢಾ
ನಾಮ್ನಾ ವನೇ ವಿಗಣನೇ ಪರರಕ್ಷಕಾಣಾಂ .. 14

(ನಾತ್ಮಾವನಂ ವಿಗಣಿತಂ ಪರರಕ್ಷಕಾಣಾಂ) .. 14..
ಕಸ್ಯಾಶ್ಚಿದುತ್ತರದುಕೂಲವಿಲೋಲದೃಶ್ಯ-
ಮಾಭೋಗತಃ ಕುಚಯುಗಸ್ಯ ವಿನಿರ್ಜಗಾಮ .

ಅಂತರ್ಗತಂಝಟಿತಿ ವಕ್ತುಮಿವೇಂದುಮೌಲಿಂ
ರೋಮಾಂಚಮಂತಿಕಗತಾಯ ಸಖೀಜನಾಯ .. 15..

ಬಂಧಶ್ಲಥಃ ಕಚಭರಃ ಪ್ರಬಲಾಶ್ರು ನೇತ್ರಂ
ಕಂಪೋತ್ತರಂ ಕುಚಯುಗಂ ಗಲದುತ್ತರೀಯಂ .

ವಿಸ್ರಸ್ತಕಾಂಚಿ ಜಘನಂ ಚರಣಾಂ ಪ್ರಯಾಣೇ
ಶಕ್ತೇತರಃ(ತ)ಮೃಗದೃಶೋ ಹರದರ್ಶನೇನ .. 16..

ಹಸ್ತಃ ಕಯಾಪಿ ಗಲಿತಾಂಶುಕವಾರಣಾಯ
ವ್ಯಾಪಾರ(ರಿ)ತೋ ವಲಯವಿಚ್ಯುತಿದೈನ್ಯಪಾ(ಮಾ)ಪ .

ಧತ್ತೇ(ಯತ್ನೇ)ಕೃತೇ ಶಮಯಿತುಂ ವಿನಿಪಾತಮೇಕಂ
ಹಾನಿಂ ಪರಾಮಪಿ ವಿಧಿರ್ವಿದಧಾತಿ ವಾಮಃ .. 17..

ಇತ್ಯುತ್ಪ್ರೇಕ್ಷಾವಲ್ಲಭಕೃತೌ ಭಿಕ್ಷಾಟನಕಾವ್ಯೇ ಪಾರವಶ್ಯಪದ್ಧತಿರ್ದ್ವಾದಶೀ .

ತ್ರಯೋದಶೀ ಪದ್ಧತಿಃ .ಪಾರವಶ್ಯೋಕ್ತಿಃ
ಕಂದರ್ಪಮುಕ್ತಶಿತಬಾಣಪರಂಪರಾಭಿಃ
ಶಂಭೋಃ ಶಿರಃ ಪ್ರಹೃತಚಿತ್ತಮವೇಕ್ಷ್ಯ ಸಖ್ಯಃ .
ನಾರೀಜನಂ ನಿಜಗದುರ್ವಚನಾನಿಯಾನಿ
ರಮ್ಯಾಣಿ ಸಂತು ರಸಿಕಶ್ರುತಿಪಾರಣಾಯ .. 1..

ಮುಗ್ಧೇ ಸ್ಮರಾರ್ತಿ ಪಿಶುನಂ ವಸನಾಂಚಲೇನ
ರೋಮಾಂಚಮಾಬ್ರಣ(ವೃಣು)ಪುರಃ ಪುರಸುಂದರೀಣಾಂ .

ಲೋಕಃ ಪರಸ್ಖಲನದರ್ಶನದೀಪ್ಯ(ರ್ಘ)ಚಕ್ಷು-
ರ್ಜಾತ್ಯಂಧ ಏವ ನಿಜದೋಷನಿರೀಕ್ಷಣೇಷು .. 2..
ಯತ್ಪೂರ್ವಮಾತ್ತವಿನಯಾಂಜಲಿರೀಶಪಾರ್ಶ್ವೇ
ಭೂಯಾಃ ಸದೇತಿ ಮುಹುರಾಲಿ ಮಯಾಪದಿಷ್ಟಂ .

ತಸ್ಯಾವಧೀರಣಫಲಂ ವಲಯಚ್ಯುತಿಸ್ತೇ
ಕ್ಷೇಮಂಕರೋ ಭವತಿ ಕಿಂ ನ ಶಿವೇ ಪ್ರಣಾಮಃ .. 3..
ಕಾಮಂ ವಿಲೋಕಯ ಕೃಶೋದರಿ ಕಾಮಶತ್ರುಂ
ಮಾ ಭೂದಯಂ ತವ ಮುಖಾಂಬುರುಹೇ ವಿಕಾಸಃ .
ಆವಿರ್ಭವತ್ಯಭಿ(ಹಿ)ಮಭಾಸಿ ವಿಕಾಸಮಾತ್ರಾ-
ತ್ತತ್ಪ್ರೇಯಸೀತಿ ನಲಿನೀ ನ ಕಿಮಾಹ ಲೋಕಃ .. 4..
ಆಮೀಲನೇನ ಕಮಲಸ್ಯ ಮಧುದ್ಯ(ವ್ರ)ತಾನಾಂ
ಸ್ವಚ್ಛಂದಚಾರವಿಹೃತಿಸ್ತ್ವಯಿ ಸಾನ್ಯಥೈವ .

ದುರ್ಲೇಪಿಶಂಕರಮುಖಾಂಬುರುಹೇಽಪಿ ಲೀನಃ
ಶಕ್ತೋಽನುಗಂತುಮಪರತ್ರ ಕಟಾಕ್ಷಭಂಗಃ .. 5..
ವಾಸಚ್ಯು(ಶ್ಚ್ಯು)ತಂ ತವ ಸಖೀತ್ಯಭಿಧೀಯಮಾನಾ
ನೀಲಂ ಹರಸ್ಯ ಗಲಮೂಲಮಿತಿ ಬ್ರವೀಷಿ .

ಉನ್ಮಾದಿನಾಂ ಜಗತಿ ನೂನಮಪಾರ್ಥಜಲ್ಪಾ-
ದಲ್ಪಾಂತರಾಣಿ ಮದನಾತುರಭಾಷಿತಾನಿ .. 6..

ಶಂಭೋಃ ಸಮೀಪಮುಪಗಚ್ಛಸಿ ನಿರ್ವಿಶಂಕಂ
ಮುಗ್ಧೇ ಮನೋಭವಭವೇನ ಮತಿಭ್ರಮೇಣ .

ಹಾರಾಹಿಮಸ್ಯ ನ ನಿರೂಪಯಸಿ ಕ್ಷುಧಾರ್ತಂ
ದ(ದು)ಗ್ಧಂ ಚ ತೇ ಮುಖಮಿದಂ ಶಶಿನಿರ್ವಿಶೇಷಂ .. 7..

ಸ್ರಸ್ತೋತ್ತರೀಯಮಧುನಾ ಕುಚಮಂಡಲಂ ತೇ

ಪಾಹಿ(ಣಿ)ದ್ವಯೇನ ಪಿದಧಾಸಿಯದಂಬುಜಾಕ್ಷಿ .

ತತ್ಸಾಧು ಸಂಪ್ರತಿ ಪುನರ್ವಲಯೋಜ್ಝಿತಸ್ಯ
ತಸ್ಯಾಭಿ . . . ಸಖಿ ಕೇನ ತಿರಸ್ಕ್ರಿಯಾಸ್ತು .. 8..
ನೇತ್ರದ್ವಯಂ ಹರವಿಲೋಕನಲಾಭಮಾನ್ಯಂ
ಸರ್ವೇತರೇಂದ್ರಿಯಗತೌ ಗಮಿತೇವ ಶಕ್ತಿಃ .
ಸ್ಪರ್ಶಂ ನ ವೇತ್ಸು(ತ್ಸಿ)ಮುಹರಂಗುಲಿತಾಪಿ(ಡಿ)ತಾಪಿ
ನಾಹ್ವಾನಶಬ್ದಮಪಿಯತ್ಸಖಿ ಮೇ ಶೃಣೋಷಿ .. 9..

ಸರ್ವಾಂಗವೀಕ್ಷಣಮನೋಭವಭಾಗ್ಯಹೀನಾ
ನೂನಂ ತ್ವಮಸ್ಯ ಗಿರಿಶಸ್ಯ ಕಿಮದ್ಯ ಕುರ್ಮಃ .
ವಕ್ಷಃಸ್ಥಲೇ ಪ್ರಥಮಮಸ್ಯ ದೃಶಂ ನಿಮಗ್ನಾ-
ಮುದ್ಧರ್ತುಮೇವ ನಿಪುಣಾಸಿ ನಯತ್ನತೋಽಪಿ .. 10..

ನೇವಾದ್ಯ ಕಾಂತಿವಿಲಯೋ ವಪುಷೀಶ್ವರಸ್ಯ
ಸಂಕೋಚನಂ ನ ತವ ನೇತ್ರಯುಗೇ ಪ್ರಸಂಗಿ .

ಅಭ್ಯಾಸಮದ್ಯ ಸಖಿ ಪಶ್ಯಸಿ ರೋಷರೂಕ್ಷಂ
ಪಶ್ಯಂತು ತಾ ಅಪಿ ವೃಷಧ್ವಜಮಾದರೇಣ .. 11..

ಈರ್ಷ್ಯಾಕಠೋರಮಸಕೃತ್ತ್ವಮವೇಕ್ಷಸೇ ಕಿ-
ಮನ್ಯೋಽಪಿ ತಂ ಕಮಪಿ ಪಶ್ಯತು ಭೀರುವರ್ಗಃ .
ಮೋಹೇನ ಶಂಕರವಿಲೋಕನಸಂಭವೇನ
ಶ್ವಾಸಂ ನ ಕಿಂಚಿದಪಿ ಮುಂಚಸಿ ತಾರಕಾಕ್ಷಿ .. 12..

ಭೃಂಗಾಸ್ತದೀಯವರಸೌರಭಲಾಭಲೋಲಾ-
ದ್ಯತ್ನೇನ(ಯತ್ತೇ ನ)ಸಂಪ್ರತಿ ತವಾನನಮಾಶ್ರಯಂತೇ .
ಮಾಮೇ ಖಲೇತಿ ಮಮ ವಾ ವನಮಾಕಲಯ್ಯ
ಬದ್ಧಾ ತದಾ ಕ್ವ ಗಲಿತಾ ಮಣಿಮೇಖಲಾ ತೇ .. 13..
. . . . . . . . . . . . . . . . . . . . . .

. . . . . . . . . . . . . . . . . . . . . . .

ಯೋಮೂಢಧೀಃ ಸ್ವಯಮಯಂ ಪುನರಾಪ್ತವಾಕ್ಯಂ
ನ ಶ್ರದ್ದಧೀತ ಯದಿ ತಸ್ಯ ವಿಪತ್ತಿರೇವ .. 14..

ಕಾಂಚೀಗುಣಃ ಪತತು ಕಾಮಮಸೌ ನಿತಂಬಾ-
ದೇತಾನಿ ರತ್ನವಲಯಾನಿ ಚ ಬಾಹುಯುಗ್ಮಾತ್ .

ಏತತ್ತು ಮೇ ವ್ಯಸನಮಾಲಿ ಸಹೈವ ತೈಸ್ತೈ-
ರ್ಲಜ್ಜಾಮಯಸ್ಯ ಸಹಜಾಭರಣಸ್ಯ ಪಾತಃ .. 15..
ಇತ್ಯುತ್ಪ್ರೇಕ್ಷಾವಲ್ಲಭಕೃತೌ ಭಿಕ್ಷಾಟನಕಾವ್ಯೇ ಪಾರವಶ್ಯೋಕ್ತಿಪದ್ಧತಿಸ್ತ್ರಯೋದಶೀ .

ಚತುರ್ದಶೀ ಪದ್ಧತಿಃ .ವಿಶ್ಲೇಷಾರಂಭಃ
ಶ್ಲಾಘ್ಯೇನ ಭೈಕ್ಷಚರಣೇನ ಚಿರಂ ವಿಹೃತ್ಯ
ರಥ್ಯಾಸು ಕಾಲದಮನೇ ಗಮನಪ್ರವೃತ್ತೇ .
ಜಾತಾನಿ ತಸ್ಯ ಪುರ ಏವ ನಿತಂಬಿನೀನಾಂ
ವಿಶ್ಲೇಷಭೀತಿಕಲುಷಾನಿ(ಣಿ)ವಿಚೇಷ್ಟಿತಾನಿ .. 1..

ಗಂತುಂ ಪ್ರವೃತ್ತಮವಲೋಕ್ಯ ವೃಷಾಂಕಮೇಕಾ
ಬಾಲಾಂಬು ನೇತ್ರಯುಗುಲೇ ಪ್ರಚುರಂ ಬಭಾರ .

ತಸ್ಯಾಸ್ತದೀಯನಯನಾನಿ ಪುನರ್ವಿದಾಹಾ-
ತ್ತ್ರಸ್ಯನ್ನಿವ ಕ್ಷಣಮಲಕ್ಷ್ಯತ ಪಂಚಬಾಣಃ .. 2..
ಸಾಕೂತಮೈಕ್ಷತ ಹರಂ ಮುಹುರೇವ ಕಾಚಿ-

ದ್ವಿಶ್ಲೇಷವಂದನನಿಮೀಲನಪಾದಪದ್ಮಾ .
ಸಂಜ್ಞಾಂ ಸರೋರುಹನಿಮೀಲನಯೋಗ್ಯಕಾಲೇ
ಭೂಯಃ ಸಮಾಗಮಮವೇಕ್ಷ್ಯ ವಿತನ್ವತೀವ .. 3..

ಮಂದಸ್ಮಿತೈರಕಲಿತೋತ್ತರಮೀಶಮನ್ಯಾ
ದೇಹೀಂದ್ರನೀಲಮಿತಿ ಕಂಠಗರಂಯಯಾಚೇ .
ಆಗಾಮಿತಂಝಟಿತಿ ತೀವ್ರವಿಯೋಗತಾಪಂ
ತೇನೈವ ಕರ್ತುಮಭಿವಾಂಛ್ಯ ಕಿಲಾಢ(ಢ್ಯ)ಬುದ್ಧಿಃ .. 4..
ಕಾಚಿತ್ಪತಿಂ ಗತಿವಿಷಕ್ತಮವೇಕ್ಷ್ಯ ಚಿಹ್ನೈಃ
ಕಾ ಮಾಂ ತಥಾಸ್ತ್ವಥ ಚ ಕಾಪಿ ಮಮಾಸ್ತಿ ಮೀತಿ .

ಏತೇ ಗಮೇ ಹೃದಯಗೇಹಮಹಂ ಪ್ರವಿಷ್ಟೋ
ಮಾಂ ನಿರ್ಗಮೇದಿತಿ ವಿಲೋಚನಮಾಮಿಮೀಲ್ಯ .. 5..
ಮಾ ಗಾ ಇತಿ ವ್ಯವಸಿತಾ ವದಿತುಂ ಕಯಾಪಿ
ಸದ್ಯೋ ನಿರೋದ್ಧುಮಪಿ ದತ್ತಭುಜಾರ್ಗಲೇನ .

ನಾನುಷ್ಠಿತಂ ಗಮನಕಾಙಕ್ಷಿಣಿ ಭೂತನಾಥೇ
ಹ್ರೀಯಂತ್ರಿಣಾ(ತಾ)ಭವತಿ ನೈವ ಮನಃಪ್ರವೃತ್ತೇಃ(ತ್ತಿಃ) .. 6..
ಹಸ್ತಂ ಮಮ ತ್ವಗಲಿತಂ ವಲಯಂ ನ ಜಾನೇ
ಭಿಕ್ಷಾಕಪಾಲಮಿಹ ನಾಯಕ ದರ್ಶಯೇತಿ .

ಕಾಚಿಚ್ಚಕಾರ ಹರಯಾನಮುಹೂರ್ತವಿಘ್ನಂ
ಭಿಕ್ಷುಃ ಶಿವೋಽಪಿ ಪರಿಭೂತಿಪದಂ ಜಗಾಮ .. 7..

ವೀಥೀವಿಮೋಚನಗತಿವ್ಯವಸಾಯಮೇಕಾ

ದೃಷ್ಟ್ವಾ ಹರಂ ವಿರಹತಶ್ಚಕಿತಾ ಚಕಾರ .

ತತ್ಸನ್ನಿಧಾವಪಿ ನಿಮೀಲ್ಯ ನಿಮೀಲ್ಯ ಚಕ್ಷು-
ರ್ಯತ್ನೇನ ಭಾವಿತದವೀಕ್ಷಣಸಾಮ್ಯಶಿಕ್ಷಾಂ .. 8..

ತಾವತ್ತ್ರಯಾತ್ವರಿತಪಾರ್ಶ್ವಗತಿಂ ಮೃ(ತಿರ್ಮು)ಗಾಕ್ಷ್ಯಾ
ತಾವಚ್ಛಲಾದಸಕಲಾನಿ ವಿಲೋಕಿತಾನಿ .

ವೀಥೀಪರಿಭ್ರಮಣಕೇಲಿವಿಪಕ್ಷಭೂತೋ
ಯಾವತ್ಪ್ರಭೋರ್ನಿಗಮನೇ ಜನಿತಾ(ನಾ)ಭಿಲಾಷಃ .. 9..
ಅಂತರ್ಜ್ವರಸ್ವ(ಶ್ವ)ಸಿತಮೂರ್ತಿ(ರ್ಮಿ)ತಮೇವ ಭೂಯಾ-
ನ್ಗಂಡಸ್ಥಲೇ ಧವಲಿಮಾ ದೃಶಿ ಚಾನ್ಯ(ಬಾಷ್ಪ)ಪೂರಃ .
ಜಾತೇ ಹರೇಣ ಸುದೃಶೋ ವಿರಹಪ್ರತಾಪಾ-
ತ್ಪೂರ್ವಂ ಫಲಂ ತದನು ಹೇತುರಹೋ ವಿಚಿತ್ರಂ .. 10..

ಕಿಂಚಿನ್ನಿರರ್ಗಲವಿನಿರ್ಗತಬಾಷ್ಪಪೂರೈ-
ರಾಶಂಕಿತಂ ಹರವಿಯೋಗಹರಂ ಸಖೀಭ್ಯಃ .
ದೃಷ್ಟಿರ್ಮಮೇಯಮಲಕಚ್ಯುತಪುಷ್ಪರೇಣು-
ಸ್ಪೃಷ್ಟೇತ್ಯಪೃಷ್ಟವಚನೈಃ ಪ್ರಕಟೀಚಕಾರ .. 11..

ಪ್ರಸ್ಥಾನಮಿಂದುಶಕಲಾಭರಣಸ್ಯ ಕಾಚಿ-

ದಾಸನ್ನಮೇವ ವಿಗಣಯ್ಯ ಭವೇನ ಮುಗ್ಧಾ .
ಆದರ್ಶಮಾಪತಿತತತ್ಪ್ರತಿಬಿಂಬಹೃದ್ಯ-
ಮಂಗೇಷ್ವನಂಗವಿವಶೇಷು ಮುಹುರ್ನ್ಯಧತ್ತ .. 12..
ಭಗ್ನಸ್ಯ ಶಂಖವಲಯಸ್ಯ ಮಮೈತದೇಕ-
ಮರ್ಥಂ ನಿರಾಯ(ಪ್ಯ)ಮೃಗಯೇ ತದಿಹ ದ್ವಿತೀಯಂ .

ಯನ್ಮೂರ್ಧ್ನಿ ತೇ ಕುಟಿಲಭಾಸ್ವರಮೇತದದ್ಯ
ಸಂದರ್ಶಯೇತಿ ವನಿತಾ ಗಿರಿಶಂ ರುರೋಧ .. 13..

ಸ್ವಚ್ಛಂದರಾಗರಸಿಕಸ್ಯ ಗತಿರ್ವಿ(ಗತಿಂ ನಿ)ರೋದ್ಧುಂ
ಶಕ್ತಾಸ್ಮಿ ತೇ ಮಲಯಮಾರುತತುಲ್ಯವೃತ್ತೇಃ .
ಅಸ್ಯಾಃ ಸ್ಮರಾರ್ತಿರಿಯತೀತಿ ಸಖೀ ಪ್ರದರ್ಶ್ಯ
ಪ್ರಸ್ಥಾಯಿನಂ ಹರಮವೋಚದುಪಾಂಶು ಕಾಚಿತ್ .. 14..

ಸದ್ಯಃ ಪ್ರಯಾಣಕರುಣೋದ್ಯಮಗಮ್ಯಮಾನ-
ನೈರಸ್ಯಮಾರ್ದ್ರಯಿತುಮೇವ ಮನಸ್ತದೀಯಂ .

ಪೇತುಃ ಪಿನಾಕಿನಿ ಮುಹುರ್ಮೃಗಲೋಚನಾಯಾ
ಬಾಷ್ಪೋದಯಾಂತರಿತಲೋಚನವೀಕ್ಷಿತಾನಿ .. 15..

ಕಾಚಿತ್ಪ್ರಸಕ್ತಗಮನಾ ಗಿರಿಶಂ ಪ್ರತಸ್ಥೇ

ಛಾಯಾಪ್ರವಿಷ್ಟವಪುಷಾ ಮುಕುರೇ ನಿಧಾಯ .

ತಂ ಸರ್ವಥಾ ಸುಲಭಮೇವ ವಿಬುಧ್ಯಮಾನಾ
ನಾರೀ ವಿಯೋಗಹರವಿಹ್ವಲತಾಂ ಜಗಾಮ .. 16..

ಲೀಲಾಂಬುಜೇ ಮಮ ರಮಸ್ವ ಯಥೇಷ್ಟಮಸ್ಮಿ-
ನ್ಮಾ ಗಚ್ಛ ಷಟ್ಪದ ಪರಿಭ್ರಮಣೇನ ಕಿಂ ತೇ .
ಇತ್ಯಾಶು ಕಾಪಿ ಗಿರಿಶಸ್ಯ ಗತಿಪ್ರಸಂಗೇ
ಭೃಂಗಾಶ್ರಯಂ ಗತಿನಿಷೇಧವಚೇ(?)ಜಗಾದ .. 17..

ಆಶಾಸಮುಲ್ಲಸಿತಪೀನಪಯೋಧರಾಗ್ರಾ
ನಾಮ್ನಾಧರಸ್ಫುರಣದರ್ಶಿತಶಂಕಕೋಪಾ .

ಕಾಚಿದ್ಬಭೂವ ಗತಿಕಾಂಕ್ಷಿಣಿ ನೀಲಕಂಠೇ
ಬಾಷ್ಪಾಂಬುದುರ್ದಿನಮುಖೀ ಜಲದಾಗಮಶ್ರೀಃ .. 18..
ಇತ್ಯುತ್ಪ್ರೇಕ್ಷಾವಲ್ಲಭಕೃತೌ ಭಿಕ್ಷಾಟನಕಾವ್ಯೇ ವಿಶ್ಲೇಷಾರಂಭಪದ್ಧತಿಶ್ಚತುರ್ದಶೀ .

ಪಂಚದಶೀ ಪದ್ಧತಿಃ .ಪ್ರಶ್ನೋಕ್ತಿಃ
ಸ್ಥಾ(ಸ್ಥಿ)ತ್ವಾ ವಿಭೋರ್ಜಿಗಮಿಷೋಃ ಪಥಿ ಕಾತರಾಕ್ಷ್ಯಾ-
ಸ್ತತ್ಪ್ರಸ್ಥಿತಿಕ್ಷಣನಿವಾರಣಕಾರಣೇನ .

(?)ಅಪ್ಯಲ್ಪಕಾಂ ವಿವಿಷದಾಮಹವಂಯ ಏವ(?)

ಪ್ರಶ್ನಾತ್ಮಿಕಾನಿ ಲಲಿತಾನಿ ವಚಾಂಸಿ ಚಕ್ರುಃ .. 1..
ಸ ತ್ವಂ ಪುರಾಣ ಕಥಯೇಹ ಮಮಾದ್ಯಂ ರೂಪಂ
ಸಖ್ಯಾ ಸಹೈವ ಚಿರಕಾಲಕೃತೋ ವಿವಾದಃ .
ಯದ್ಭಸ್ಮ ತೇ ವಪುಷಿ ತದ್ಭವತಾ ಗೃಹೀತಂ
ದಾಹೇ ಸ್ಮರಸ್ಯ ಕಿಮಥೋ ನ ಪುರತ್ರಯಸ್ಯ .. 2..
ಶಂಕಾಮಿಮಾಂ ಶಮಯ ನಾಥ ಪುನರ್ಯಥೇಷ್ಟಂ
ದೇಶಂ ಭವಾನ್ವ್ರಜತು ಕೇನ ತಥಾ ವಿರೋಧಃ .
ದಾಕ್ಷಾಯಣೀಪರಿಣಯಪ್ರಣಯೇಽಪಿ ಕಿಂ ತೇ
ಪಾಣಿಃ ಫಣೀಂದ್ರಪು(ಪ)ರುಷೋಽಯಮಥಾನ್ಯಥಾ ವಾ .. 3..

ಪೃಚ್ಛಾಮ್ಯಹಂ ಕಿಮಪಿ ನಾಥ ಭವಂತಮೇತ-
ದ್ಬ್ರೂಹಿ ದ್ವಯೋರಪಿ ತಯೋರಧಿಕಃ ಕ ಏವ .

ಅನ್ವಿಷ್ಯ ಯಸ್ತವ ವರಾಹಮಲಾಭಖೇದೋ
ವ್ಯಾಧಾಕೃತೇಃ ಸುಚಿರಮಸ್ಯ ಚಯೋ ಭವಂತಂ .. 4..

ಸ್ವಾಮಿನ್ಮದೀಯಹೃದಯೇ ಚಿರಕಾಂಕ್ಷಿತೋಽಯಂ

ಕಾರ್ಯಸ್ತ್ವಯಾ ಸಪದಿ ವಿಪ್ರತಿಪತ್ತಿಲೋಪಃ .
ದೇಹೀತಿ ಯತ್ಪಥಮಥಾಬ್ಧಿಭವಂ ವಿಷಂ ವಾ
ಜಿಹ್ವಾಗ್ರದುಃಸಹಮುದೀರಯ ಕಿಂ ತಯೋಸ್ತೇ .. 5..
ಜಿಜ್ಞಾಸಯಾ ಹೃದಯಮಾಕುಲಿತಂ ತಥಾಪಿ
ಪೃಚ್ಛಾಮಿ ತತ್ಕಥಯ ನಾಯಕ ತಥ್ಯಮೇವ .

ಕಿಂ ತೇ ಕಪಾಲಮನಿಶಂ ದಯತಃ ಕರಸ್ಯ
ಕಿಂ ವಾನುಗೇಹಮದತಶ್ಚರಣಸ್ಯ ಯತ್ನಃ .. 6..
ಯಾಚೇ ಭವಂತಮಧುನಾ ಮಧುಬಂಧುಶತ್ರೋ
ಶಂಕಾಮಿಮಾಂ ಪ್ರಶಮಯಾತಿಚಿರಾನುಷಕ್ತಾಂ .

ತ್ವದ್ಭಕ್ತಯೋರ್ವದ ಪುಲಿಂದಮುಕುಂದಯೋಸ್ತೇ
ನೇತ್ರಂ ಯದೇತದಧಿಕಂ ಕತರೇಣ ದತ್ತಂ .. 7..

ಅಭ್ಯರ್ಥಯೇ ಭವ ಭವಂತಮಪಾಕುರುಷ್ವ
ದೀರ್ಘಂ ವಿವಾದಮನುಯುಕ್ತವಿಬೋಧನೇನ .

ಕಾ ವಲ್ಲಭಾ ತವ ಹಿಮಾಲಯಜಹ್ನುಪುತ್ರ್ಯೋ-
ರ್ಭಾಗೇನ ಕಿಂ ಪರಿಣತಾ ಶಿರಸಾ ಧೃತಾ ವಾ .. 8..

ಅಸ್ತ್ಯೇವಯಾನವಿಹತೀಭ(ತಿರ್ಭ)ವತಸ್ತಥಾಪಿ
ಸಂದೇಹಮದ್ಯ ನಿರವದ್ಯ ನಿರಾಕುರುಷ್ವ .
ಸರ್ಪೈರಲಂಕೃತಿರಿಯಂ ಕಿಮು ಕಾಂತಿದರ್ಪಾ-
ತ್ಕಿಂ ಸರ್ವಯೋಷಿದುಪಗೂಹನಶಂಕಯಾ ವಾ .. 9..

ಪೃಚ್ಛಾಮ್ಯಹಂ ಕಿಮಪಿ ನಾಥ ಭವಂತಮದ್ಯ
ತಥ್ಯಂ ನಿಗದ್ಯ ಕುರು ಮಾಮಪಿ ವೀತಶಂಕಾಂ .

ಚಾಪಾಹತಿಃ ಕಿಮನತಿಃ ಶಿರಸಾ ಸ್ವಯಂ ವಾ
ಕಾಮಸ್ಯ ದಾಹಸಮಯೇ ತವ ಕೋಪಹೇತುಃ .. 10..
ಯತ್ಸತ್ಯಮತ್ರ ವದ ನಿಶ್ಚಯಹೇತುಹಾನ್ಯಾ
ಸೋದ್ಯೋ(ದೀ)ಯತೇ ಮಮಮತಿಶ್ಚಿರಕಾಲಸೇ(ಮೇ)ವ .

ಕಿಂ ತೇ ಶ್ಮಶಾನಮಸಿತೇ ಕಿಮು ಸರ್ಪಹಾರೇ
ಸರ್ವಸ್ವಬುದ್ಧಿರುತ ಭೈಕ್ಷಕಪಾಲ ಏವ .. 11..

ಏತತ್ಕುತೂಹಲವಶೇನ ಮಮಾಸ್ತಿ ಕಿಂಚಿ-

ದ್ವಿಜ್ಞಾಪ್ಯಮದ್ಯ ಭಗವನ್ಭವ ಸಾವಧಾನಃ .
ಕಿಂ ತೇ ಗಲಸ್ಯ ಯದಿ ವಾ ವಿಬುಧಾಂಗನಾನಾಂ
ಕಂಠಸ್ಯ ಭೂಷಣಮವೇಕ್ಷ್ಯ ವಿಷೋಪಯೋಗಃ .. 12..
ವಾ ಮಿಶ್ರಣಂ ಕುರು ಮದೀಯವಚೋಭಿರದ್ಯ

bhikShATanakAvyam.pdf 37



ಉತ್ಪ್ರೇಕ್ಷಾವಲ್ಲಭಕವಿವಿರಚಿತಂ ಭಿಕ್ಷಾಟನಕಾವ್ಯಂ

ಸಂದಿಗ್ಧವಸ್ತುಕಥನೇನ ಶಶಾಂಕಮೌಲೇ .
ಮೂರ್ಧ್ನಾ ನತಿಸ್ತದಪಿ ಲೋಪ್ತುಮಲಕ್ತರಾಗಂ
ಗೌರ್ಯಃ ಪದೇ ಕಿಮುತ ವಜ್ರಶಿಖೋಪರಾಗಂ .. 13..

ಇತ್ಯುಪ್ರೇಕ್ಷಾವಲ್ಲಭಕೃತೌ ಭಿಕ್ಷಾಟನಕಾವ್ಯೇ ಪ್ರಶ್ನೋಕ್ತಿಪದ್ಧತಿಃ ಪಂಚದಶೀ .

ಷೋಡಶೀ ಪದ್ಧತಿಃ .ಅನುಗಮನಂ
ಭಿಕ್ಷಾಟನವ್ಯುಪರಮೇ ಸತಿ ವಾ(ಯಾ)ನ್ತಮೀಶಂ
ಯಾ ವಿಪ್ರಯೋಗಭಯದುಸ್ಥಿ(ಸ್ಥಿಃ ,ಸ್ಥ)ತಯಾ ನ ಜಗ್ಮುಃ .
ತಾಸಾಂ ಸರೋರುಹದೃಶಾಮನುಯಾನಕಾಲೇ
ಯಚ್ಚೇಷ್ಟಿತಂ ತದಪಿ ಮಾಂ ಮುಖರೀಕರೋತು .. 1..
ಪೂರ್ವಾಂಗಮಂಗಜರಿಪೋ ಪ್ರತಿನೇತ್ರಪಾತ-
ವ್ರೀಡಾದ್ವಿಲೋಕನ(ಕಿತ?)ವತೀ ನ ಪುರಾ ನ ಬಭ್ರುಃ(ನವಭ್ರೂಃ ?) .
ಪಶ್ಚಾದಪಶ್ಯದಪರಾಂಗಮನುವ್ರಜಂತೀ
ಸರ್ವಾಂಗವೀಕ್ಷಣಮಹೋತ್ಸವಭಾಗ್ಯಹೀನಾ .. 2..

ಆಂದೋಲಿತಾಮಮರಸಿಂಧುತರಂಗಪಾತೈ-
ರಿಂದೋಃ ಕಲಾಂ ಶಿರಸಿ ಕಾಪಿ ವಿಲೋಕ್ಯ ಶಂಭೋಃ .
ಏಷಾ ಪತಿಷ್ಯತಿ ಪತಿಷ್ಯತಿ ಸಂಪ್ರತೀತಿ
ತತ್ಸ್ವೀಕೃತವ್ಯವಸಿತಾತ್ತಮನು ಪ್ರತಸ್ಥೇ .. 3..
ತಸ್ಯಾ ದ್ವಿ(ಕಸ್ಯಾಶ್ಚಿ)ದಂತಿಕಸಖೀಭಿರುಪೇಕ್ಷಿತಾಯಾಃ
ಸಖ್ಯೋ ನ ವಾ ಬತ ಹರಾನುಗಮೇ ಬಭೂವುಃ .
ಏಕಾ ದೃಢಾ ವ್ಯವಸಿತಿರ್ಮಹತೀ ವರಾನ್ಯಾ
ಕಾಚಿತ್ಕಠೋರಗುರುವರ್ಗನಿಷೇಧಶಂಕಾ .. 4..

ಕಾಚಿತ್ಸ್ವಬಂಧುಜನಮೇಕಪದೇ ವಿಹಾಯ
ರಥ್ಯಾಸಮಾಗತಮನಾಕಲಿತಾನ್ವವಾಯಂ .

(?)ಭಿಕ್ಷಾಂ ವಿರೂಪನಯನಂ ವನಿತಾಂ ವಿಹಾಯ
ಕಾಮಶ್ಚಿರಂ ಪ್ರಣಯಮಾಹವ(ವಹ)ತಿ ಕ್ಷಣೇನ .. 5..

ಕಾಚಿಜ್ಜನಸ್ಯ ಪುರತೋ ಮನಸಾಧ್ಯವಸ್ಯ
ಮುಗ್ಧೇಂದುಚೂಡಮನುಗಂತುಮುದಶ್ರುನೇತ್ರಾ .
ಸಾ ಯುಧ್ಯತೋರಥ ಜಯಾರ್ಥತಯಾರ್ಗಲಾಭೂ-

ದುದ್ರಿಕ್ತಮಾನಮದನದ್ವಿಪಯೋರ್ಮುಹೂರ್ತಂ .. 6..

ಗಚ್ಛಂತಮಂತಕವಿಪಕ್ಷಮನುವ್ರಜಂತೀ

ಧಾತ್ರ್ಯಾ ಕಥಂಚಿದಪಿ ಕಾಪಿ ನಿವಾರಿತಾಭೂತ್ .

ಚಕ್ರೇಽಥ ಕೇವಲಮಿಯಂಮನಸಾ ನು ಯಾತ್ರಾಂ
ವಲ್ಲೀ ಯಥಾ ಸುಮನಸಾ ಮಲಯಾನಿಲಸ್ಯ .. 7..
ಗೌರೀಪತೇರನುಗಮೇನ ಕಿಮಿತ್ಯುದೀರ್ಯ
ಪೂರ್ವಂ ಪುನಸ್ತು ವಚನೈರ್ವಿಹಿತಾನುಯಾತ್ರಾಂ .

ತಚ್ಚಿತ್ರಮಾಪ್ತವಚನೈರ್ವನಿತಾರ್ಥಮೂಢೈ-
ರಿತ್ಯಾತ್ಮನಃ ಪ್ರಿಯಸಖೀಮಪರಾ ಚುಕೋಪ .. 8..

ಪ್ರತೇ(?)ಬಲಿಗ್ರಹಣಕರ್ಮಣಿ ಕಾಪಿ ಬಾಲಾ
ಯಾತುಂ ಪ್ರವೃತ್ತಮವಗಮ್ಯ ಪಿನಾಕಪಾಣಿಂ .

ಏಷ್ಯಂ ನಿಶಾಘನತಮಸ್ಯಭಿಸರ್ತುಮೀಶಂ
ಚೂಡೇಂದುಯಾಚನಪರಾ ಚಿರಮನ್ವಿಧಾ(ಯಾ)ಯ .. 9..

ಏಕಾ ರಹಸ್ಯಭಿಮತಂ ಕಿಲ ವಕ್ತುಕಾಮಾ
ದೀರ್ಘಾಂ ವಿಭೋರನುಗತಿಂ ವಿದಧೇ ಮೃಷೈವ .

ಸಾ ಕಿಂ ಕರೋತು ಸಕಲಾಸ್ವಪಿ ಚಾತ್ಮನೈವ
ತುಲ್ಯಾಭಿಲಾಷಗಮನಾಸು ವಿಲಾಸಿನೀಷು .. 10..
ಏಷಾ ಭವಿಷ್ಯತಿ ಮನೋಭವಸಾಯಕಾನಾ-
ಮದ್ಯೈವ ಪ(ಪಾ)ತ್ರಮಿತಿ ತಾಂ ಸಹಸಾ ವಿಹಾಯ .

ತಸ್ಯಾಶ್ಚಿದೀಶಮಪಯಾಂತಮಿಯಾಯ ಚೇತೋ
ನೈವಾಪ್ತಿರಾಪದಿ ಫಲಾಯ ನಪುಂಸಕೇನ .. 11..

ಕಾಚಿತ್ಪ್ರಯಾಂತಮನುಗಮ್ಯ ಪತಿಂ ಜವೇನ
ಬಾಲಾ ಪದಾನಿ ಕತಿಚಿನ್ನ ಪುನಃ ಶಶಾಕ .

(?)ಮುಕ್ತಾಸ್ತ್ವಯಾ ದಿಶಮನೇನ ಗತಾಮವೇಕ್ಷ್ಯ(?)
ಶ್ವಾಸಾನಿಲ(ಲಾ)ಸ್ತಮನು ದೂರಪಥಾ(?)ನುಜಗ್ಮುಃ .. 12..
(?)ನಾಸ್ಮಾದವಾಪ್ಯ ನು ಮತಿನ್ನಸಕೀ ಚಲಧ್ವಾ
ಸಂಘಾಧಿಕಾ ನ ಚ ತಥಾಭ್ಯುದಿತೋಽಸ್ಯ ದೇಶಃ(?) .
ಕಾಚಿತ್ತಥಾಪ್ಯನುಜಗಾಮ ಹರಂ ಪ್ರಯಾತಂ
ನತ್ವಾಪಿ ಹಂತ ಗಣನಾ ಮದನಾತುರಾಣಾಂ .. 13..

ಸಂತರ್ಜಿತಾಭಿ(ಪಿ)ಗುರುಭಿಃ ಕೃತಸತ್ವ(ಸಾಂತ್ವ)ನಾಪಿ
ಜೀವೋಪಮೈಃ ಪರಿಜನೈರನುಯಾಚಿತಾಪಿ .

ಜಾತೈಶ್ಚ ಕಾಪಿ ಹಸಿತಾಪ್ಯನುಶೋಚಿತಾಪಿ
ಮಧ್ಯಸ್ಥಿತೈರ್ನ ಗಿರಿಶಾನುಗತಿಂ ಮುಮೋಚ .. 14..

ಇತ್ಯುತ್ಪ್ರೇಕ್ಷಾವಲ್ಲಭಕೃತೌ ಭಿಕ್ಷಾಟನಕಾವ್ಯೇಽನುಗಮನಪದ್ಧತಿಃ ಷೋಡಶೀ .

ಸಪ್ತದಶೀ ಪದ್ಧತಿಃ .ಭಿಕ್ಷಾಟನಂ
ಸರ್ವೇಶ್ವರೋಽಪಿ ನಿಜಶಾಸನಹಾನಿದೋಷಾ-
ದ್ಗ್ರಾಮೇಷು ಭೈಕ್ಷಚರಣಾದಿಷು ಯಃ ಪ್ರಯತ್ನಃ(ತ್ತಃ) .
ಆಧಾತುಮಸ್ಯ ವಿನಯಂ ಗಿರಿಶಸ್ಯ ಚಕ್ರುಃ
ಶಿಕ್ಷಾವಚಾಂಸಿ ದೃಢಭಕ್ತಿವಶೇನ ನಾರ್ಯಃ .. 1..
ಏತದ್ವಿಭೋ ಜಹಿ ಕರಾಗ್ರಕರೋಟಿಪಾತ್ರ-
ಮೇವಂವಿಧಾತ್ಮವಧಪಾತಕಸೂಚಕಂ ತೇ .
ಕರ್ಮಾಯಶಸ್ಯಮವಶಾಪತಿತಂ ಸ್ವಕೀಯಂ
ನಾಶ್ಲಾಘಯತ್ಯನುಗೃಹಂ ಜಗತಿ ತ್ವದಾ(ದ)ನ್ಯಃ .. 2..
ದಾತಾ ಜನೋಽಸ್ತು ಭವನೇ ಭವತೋಽಪ್ಯನೇಕಃ
ಕಾಮಂ ತಥಾಪಿ ನ ಫಲಾಯ ತವಾರ್ಥಿತೋಽಯಂ .

ರತ್ನಾಕರೋಽಪಿ ವಿಧಿನಾಯದಿ ನಾಮ ಶುಷ್ಯೇ-
ತ್ಕಸ್ತಸ್ಯ ಪೂರಣವಿಧಾನಪರಃ ಪಯೋದಃ .. 3..
ಭಿಕ್ಷಾಟನಂ ತವ ನಯದ್ಯಪಿ ವರ್ಜನೀಯಂ
ದೇಹೀತಿ ಮಾ ವದ ಕದಾಪಿ ಶಶಾಂಕಮೌಲೇ .
ಅಭ್ಯರ್ಥಿನಾಮವನತಾನನದುದ್ರುಯೈವ(?)

ದಾತಾ ದದಾತಿ ನಹಿ . . . . ಗಿರಾಪಿ ಲುಬ್ಧಃ .. 4..
ಆಮೋ(ತ್ಮೋ)ಪರೋಧವಿರಸಾ ಕರುಣಾ ನ ಜಾತು
ಭೂಯಾದಿತಃ ಪ್ರಭೃತಿ ತೇ ಕೃಪಣಾಮರೇಷು .
ಚಕ್ರೇ ನಿಸರ್ಗವಿಮಲಸ್ಯ ತ ಏವ ಕಂಠೇ
ಕಾರ್ಷ್ಣ್ಯಂ ವೃಷಧ್ವಜಯದೀಯವಿಪಾಕದೋಷಃ .. 5..
ಗೀರ್ವಾಣಲೋಕಸರಿತಾ ಸಹ ನಿತ್ಯಮೇನಾ-
ಮಹ್ಯಾವಲಿಂ ಶಿರಸಿ ಮಾ ಬಿಭೃಯಾಃ ಪುರಾರೇ .
ತ್ವರ್ಯ(ಯ್ಯ)ಕ್ರಮಾಕಲಿತವಿಶ್ವಪದಾರ್ಥವರ್ಗೇ
ಮಾ ಭೂತ್ಕದಾಪಿ ನ ವಿಶೇಷವಿದಿತ್ಯವದ್ಯಂ .. 6..

ಭೀಮಂ ಭುಜಂಗಮಪಹಾಯ ಪಿನಾಕಪಾಣೇ
ಕಂಠೇ ಕುರು ಪ್ರಕೃತಿಶೀತಲಮೇವ ಹಾರಂ .

ತೇನೈವ ಶಾಂತಿಮುಪಗಚ್ಛತು ಕಾಲಕೂಟ-

ನಿತ್ಯಾಸ್ಪದಸ್ಯ ಸಹಸೈವ ಗಲಸ್ಯ ತಾಪಃ .. 7..
ಮಾ ಜಾತು ಚಂದ್ರಶಕಲಾಭರಣ ಶ್ಮಶಾನೇ
ಕ್ರೀಡಾ ವಿಭೋ ಸಹ ಪಿಶಾಚಗಣೈರ್ವಿಧೇಯಾ .

ಕ್ಷುದ್ರೇ ಚಿರಂ ಪರಿಚಯೋ ವಿಹಿತೋ ವಿಧತ್ತೇ
ಸೌಜನ್ಯಭೂಷಣಭೃತಾಮಪಿ ಚಿತ್ತಭೇದಂ .. 8..

ಕಸ್ತ್ವಾ ನಿರೋದ್ಧುಮಲಮೀಶಯಥೇಷ್ಟಚಾರಂ
ವಿಜ್ಞಾಪನೀಯಮಥವಾಸ್ತಿ ಮಮೈತದೇಕಂ .

ಗೌರೀಪಯೋಧರನಿಸರ್ಗಪರಿಗ್ರಹೇಽಸ್ಮಿ-
ನ್ವಕ್ಷಸ್ಯಮಂಗಲಚಿತಾಭಸಿತಂ ನಿಧಾಯ್ಯಂ .. 9..

ಶಾರ್ದೂಲಚರ್ಮವಸನವ್ಯಸತಂ ವಿಹಾಯ
ಕ್ಷೌಮಂ ಸುರದ್ರುಮಭವಂ ಪರಿಧೇಹಿ ನಾಥ .

ನೈತೇನಯದ್ಯಪಿ ತವಾಸ್ತಿ ವಿಶೇಷಲಾಭಃ
ಶೋಭಾಂ ತದಾಶು ಲಭತಾಂ ತವ ಸಂಶ್ರಯೇಣ .. 10..

ಪ್ರಾಗೇವ ಜೃಂಭಿತಮಭೂದಯಶೋ ಜಯತ್ಸು
ಪುಷ್ಪಾಯುಧಂ(ಪುಷ್ಪಾಯುಧಾಯ)ಯದಕರೋನ್ನಯನಾಗ್ನಿಹವ್ಯಂ .

ನೇತ್ರಾನಲೋಪರಿ ಹರಾಸ್ಯ ಸಹಾಯಮಿಂದು-
ಚೂಡಾಪಗೋರ್ಮಿಪಯಸಾ ಭವ ಸಾವಧಾನಃ .. 11..
ಆಸ್ಯೇನ ಹುಂಕೃತಿಮತಾ ಸ್ತನಿತೈಃ ಕಠೋರೈ-
ರುತ್ತುಂಗಶ್ರೃಂಗಯುಗಲೇನ ಚ ಭೀಷಣೇನ .

ಯಸ್ತ್ರಾಸಮಾವಹ(ಹವ)ತಿ ಭೀರುಜನಾಸ್ಯ ಶಂಭೋ
ಭಿತ್ತ್ವಾ ಜಗದ್ಗದಮಿಮಂ ಕುರು ಭೈಕ್ಷ್ಯಚರ್ಯಂ .. 12..

ತೇನೈವ ವಿತ್ತಪತಿನಾ ಜಹಿ ಮೈತ್ತ್ರಬಂಧಂ
ಯಾಚ್ಞಾಂಜಲಿಃ ಶಿರಸಿ ನಾಥ ಮುಹುಃ ಕೃತೋ ಮೇ .
ಭಿಕ್ಷಾಟನಾದುಪರತಿಂ ತವಯೋ ನ ಚಕ್ರೇ
ಶಕ್ತೇನ ಚೇತ್ಕರಕರೋಟಿವಿಪರ್ಯಯಂ ವಾ .. 13

(ಶಕ್ತೋ ನ ಚೇ ಕುರು ಕರೋಟಿವಿಪರ್ಯಯಂ ವಾ) .. 13..
ಮಾ ದಯಯೇ(?)ಪದಯುಗಂ ನಲಿನಃ ಪ್ರಕಾರಂ
ಸಂಧ್ಯಾಸು ನಾಥ ಪಿತೃಕಾನನಸಂಕ್ರಮೇಣ .

ಯತ್ಕ್ಷಾಲಯತ್ಯಹರಹಃ ಪರಿಷತ್ಸುರೀಣಾ-
ಮುತ್ತಂಸಪುಷ್ಪಗಲಿತೈರ್ಮಕರಂದಪೂರೈಃ .. 14..
ಯೋಗೋಚಿತೇ ಮದನಸೂದನ ಸಾಂಧ್ಯಕಾಲೇ
ಕೇಶಾಚಿತೇ ಶವಶತೈರ್ನಿಚಿತೇ ಶ್ಮಶಾನೇ .
ಪ್ರೇತೈಃ ಪ್ರಮೋದನಟನಂ ಭವತಾ ನ ಕಾರ್ಯಂ
ಧಿಗ್ದೇಶಕಾಲಗಣನಾವಿಧುರಂ ಚರಿತ್ರಂ .. 15..

ಆತ್ಮೀಯಭೂತಿಪರಿಭೂತಿಕರೀಂ ಸಮೃದ್ಧಿ-
ಮಾಕಲ್ಯಯಾಲ್ಪಶಶಿಭೂಷಣಭೃತ್ಯವರ್ಗೇ .

ಆರೋಪ್ಯತೇ ಜಲಜನೈರ್ಜಗದಾಧಿಪತ್ಯಂ
ಯತ್ತ್ವತ್ಸಮಾಶ್ರಯಣಲಬ್ಧಪದೇ ಮುಕುಂದೇ .. 16..
ಇತ್ಯುತ್ಪ್ರೇಕ್ಷಾವಲ್ಲಭಕೃತೌ ಭಿಕ್ಷಾಟನಕಾವ್ಯೇ ಭಿಕ್ಷಾಟನಪದ್ಧತಿಃ ಸಪ್ತದಶೀ .

ಅಷ್ಟಾದಶೀ ಪದ್ಧತಿಃ . ರಥ್ಯಾಚರಿತಂ
ಭಿಕ್ಷಾಪ್ರತಿಗ್ರಹಮಿಷೇಣ ಮೃಗೇಕ್ಷಣಾನಾ-
ಮಾದಾಯಮಾನಮಪಯಾಯಿನಿ ಲೋಕನಾಥೇ .
ರಥ್ಯಾಸು ದುಃಸಹನವೋತ್ಕಲಿಕಾಕುಲಾನಾಂ
ತಾಸಾಂ ಚರಿತ್ರಮಹಮದ್ಯ ವಿಜೃಂಭಯಾಮಿ .. 1..

ಹಾರಃ ಕ್ವಚಿತ್ಕ್ವಚಿದಲಕ್ತರಸಃ ಕ್ವಚಿಚ್ಚ
ಧಮ್ಮಿಲ್ಲಪುಷ್ಪನಿವಹಃ ಕ್ವಚಿದುತ್ತರೀಯಂ .

ಕ್ವಾಪ್ಯರ್ಧಭಗ್ನವಲಯಾನಿ ಮೃಗೇಕ್ಷಣಾನಾಂ
ರಥ್ಯಾ ಭರೇಣ ಕೃತಚಂಕ್ರಮಣಾ ವಿವವ್ರುಃ .. 2..
ಕ್ಷೋಣೀತಲೇ . . . . . ನಿಪಾತಿತಹಾರಮುಕ್ತಾಂ
ಸ್ವೀಕರ್ತುಮಾದೃತವತೀವ ನಿಷಣ್ಣಮೂರ್ತಿಃ .
ರಥ್ಯಾರಜಃಸು ನಿಹಿತಾನಿ ವಿಭೋ ಪದಾನಿ
ಕಾಚಿದ್ದದರ್ಶ ಸುಚಿರಂ ಪುರತಃ ಸಖೀನಾಂ .. 3..

ಕಾಚಿತ್ಪುರಾರಿಪದಲಾಂಛನಭೂಷಿತಾಯಾ
ವೀಥ್ಯಾವಿಮೋಕ್ಷವಿಮುಖೀ ಪುರತಃ ಸಖೀನಾಂ .

ಭೂಮೌ ವಿಕೀರ್ಯ ಮುಷತೋ(?)ನಿಜಹಾರಮುಕ್ತಾಂ
ತಾಸಾಂ ಕ(ಕ್ರ)ಮಗ್ರಹಣಸಂಭ್ರಮಮಾಚಕಾರ .. 4..

ಆದಾಯ ಶಂಭುಪದಮುಕ್ತಿಮದಾದರೇಣ(?)

ರಥ್ಯಾಪರಾಗಮಪರಾ ನಿದಧೇ ಕಚಾಗ್ರೇ .
ಕಂದರ್ಪಮುಕ್ತಶಿತಬಾಣನವವ್ರಣಾನಾಂ
ನಿರ್ವಾಪಣಾರ್ಥಮಿವ ಸಿದ್ಧರಸಸ್ಯ ಚೂರ್ಣಂ .. 5..

ಮಾರ್ಗೇ ಶಿವಸ್ಯ ಪತಿತಂ ಕೃತಮಾಲಪುಷ್ಪ-
ಮಾದಾಯ ಕಾಪಿ ಬಹು ಸಂಕಟಮಾಸಸಾದ .

ಯತ್ಪುಷ್ಪಮಾತ್ರಧೃತಿಭೂಷಿತಮುತ್ತಮಾಂಗಾ-
ನ್ನೈವಾಂಗಮಸ್ತಿ ಚಯದನ್ಯತ(ದ)ತೋ ವರಿಷ್ಠಂ .. 6..

ಶಂಭೋಃ ಕಪರ್ದಗಲಿತಂ ಕೃತಮಾಲಪುಷ್ಪಂ
ಲಬ್ಧ್ವಾ ಸಖೀಂ ಪ್ರಮುದಿತಾಮವಲೋಕ್ಯ ಕಾಚಿತ್ .

ವೀಥ್ಯಾಗತಪ್ರಣಯಿನಾ ಸ್ವಯಮಪ್ಯವಾಪ್ತುಂ
ಚೂಡಾನದೀಮಲಭತೈವ ದೃಶೋಃ ಕ್ಷಣೇನ .. 7..

ವೀಥ್ಯಾ ಯಯಾಪ ಲಲಿತಾಂ ಕೃತಪುಷ್ಪಮಾಲಾಂ
ಶಂಭೋಃ ಕಪರ್ದಗಲಿತಾಮಪರಾ ವಹಂತೀ .
ತಾಂ ವೀಥಿಕಾಂ ನ ವಿಜಹೌ ಶಶಿಖಂಡಲೋಭಾ
ಲಬ್ಧೇಽಪ್ಯುಪರ್ಯುಪರಿ ಕಾಂಕ್ಷತ ಏವ ಲೋಕಃ .. 8..
ವೀಥ್ಯಾಂ ಶಿವಸ್ಯ ಚರಣಾಂಬುಜದತ್ತಮುದ್ರಾಂ
ಕಾಚಿದ್ವಿಲೋಕಯಿತುಮಾನನಮಾನಮಯ್ಯ .
ಧಾರಾತ್ಮನಾ ನಿಪತದಶ್ರುಜಲಾತ್ತದಾನೀಂ
ಜ್ಯಾಬಂಧನೀ ಮದನಕಾರ್ಮುಕಯಷ್ಟಿರಾಸೀತ್ .. 9..

ಅತ್ರಸ್ಥಿತಂ ಸುಚಿರಮತ್ರ ಬಲಿರ್ಗೃಹೀತಾ
ಸಾಕೂತಮತ್ರ ಗಿರಿಶೇನ ವಿಲೋಕಿತಾಹಂ .

ಇತ್ಯಾಕುಲಾ ಪರಿಜನೈಃ ಸಹ ತತ್ರ ತತ್ರ
ಬಭ್ರಾಮ ನಷ್ಟಮಿವ ಕಾಪಿ ಮನೋಭವೇ ತು .. 10..
ಸ್ವೀಕರ್ತುಮೈಚ್ಛದಪರಾಂ . . . . . . . . . .

. . . . ಹರಸ್ಯ ಪದಮುದ್ರಿತಮಾದರೇಣ .

ವಿನ್ಯಾಸಲೋಪಿಚಕಿತಾ ಮುಹುರೀಕ್ಷಮಾಣಾ
ನೈವಾದದೇ ನ ಚ ಮುಮೋಚ ವಧಾಶ್ಚಿರಾಯ .. 11..

ಆದೌ ವೃಷಸ್ಯ ಖುರಧೂಲಿರಥಾಸ್ಯ ಘಂಟಾ-
ನಾದಃ ಪುರಃ ಶಿಶಿರಮೌಲಿಧುನೀಸಮೀರಃ .
ವೀಥೀ ಸ್ವಯಂ ತದನು ಭೂತಪತೇಃ ಪ್ರವಾಸೇ
ಕಸ್ಯಾಶ್ಚಿದಾಶ್ವಸಥ ಹೇತುರಭೂತ್ಕ್ರಮೇಣ .. 12..

ಸಂಬಂಧಿ ವಸ್ತು ದಯಿತೇನಯಥಾ ಕಯಾಪಿ
ಪ್ರತ್ಯಾ ಮನಃ ಸುಖಯತಿ ಧ್ರುವಮಂಗನಾನಾಂ .

ಈಶಾನವಾಹನವೃಷಾನಿಂಘ್ರಿಖುರಾಹತಾಯಾಃ
ಪೃಥ್ವ್ಯಾ ರಜೋಭಿರವಿನಿಃಸೃತಿಮಾಪ ಕಾಚಿತ್ .. 13..

ವೀಥ್ಯಾಂ ಚಕಾರ ಕೃತಮಾಲಮವೇಕ್ಷ್ಯ ಕಾಚಿ-

ನ್ಮೌಲೇಃ ಶಿವಸ್ಯ ನಿಪತೇದಿತಿ ಜಾತತರ್ಕಾ .

ದೈವಾತ್ತದಾಸ್ಯಪಚಿಚಾಯ ಪುನಃ ಶಶಾಂಕಂ
ಲಬ್ಧೇಽಪ್ಯುಪರ್ಯುಪರಿ ಕಾಂಕ್ಷತ ಏವ ಲೋಕಃ .. 14..

ಯಸ್ಯಾಂ ವಿರಂಚಿಬಲಸೂದನದುರ್ಲಭಾಭ್ಯಾಂ
ಪದ್ಭ್ಯಾಂ ಚಚಾರ ಸುಚಿರಂ ಸ ವಿಹಾರಭಿಕ್ಷುಃ .
ಸ್ವಚ್ಛಂದಕೇಲಿಭವನಾದಪಿ ಸೈವ ರಥ್ಯಾ
ಪಥ್ಯೇತಿ ಕಾಪಿ ನ ಕದಾಪಿ ಗೃಹಂ ವಿವೇಶ .. 15..

ಆತ್ಮೀಯಮೇವ ಧವಲಂ ವಲಯಸ್ಯ ಖಂಡ-

ಮಾಸ್ತೇ ಶಿವಸ್ಯ ಪತಿತಂ ವನಿತಾ ವಿಲೋಕ್ಯ .
ಸದ್ಯಃ ಕಪರ್ದಗಲಿತಾ ಶಶಿನಃ ಕಲೇತಿ
ಜಗ್ರಾಹ ಕಾಚಿದುಪಸೃತ್ಯ ಕುತೂಹಲೇನ .. 16..

ಇತ್ಯುತ್ಪ್ರೇಕ್ಷಾವಲ್ಲಭಕೃತೌ ಭಿಕ್ಷಾಟನಕಾವ್ಯೇ ರಥ್ಯಾಚರಿತಪದ್ಧತಿರಷ್ಟಾದಶೀ .

ಏಕೋನವಿಂಶೀ ಪದ್ಧತಿಃ .ಚರಿತೋಪಲಾಲನಂ
ಆತ್ಮೀಯನೇತ್ರಪಥಲಂಬಿನಿ ವೃತ್ತನಾಥೇ
ರಥ್ಯಾಗತಾ ಹರವಿಯೋಗವಿಷಾದಶಾಂತ್ಯೈ .

ವಾಮೇಕ್ಷಣಾ ಜಗದುರಸ್ಯ ಕಥಾಪ್ರಸಂಗಾ-
ದಾವಿಷ್ಕೃತಾದೃತರಸಾನಿ ಮಿಥೋ ವಚಾಂಸಿ .. 1..

ಕಸ್ಮಾದಯಂ ಸಖಿ ಕರೇಣ ಸಿಭಕ್ತಿ ಶಂಭು-
ರ್ಭಿಕ್ಷಾಟನೇ ವಿಧಿಶಿರೋಮಯಮೇವ ಪಾತ್ರಂ .

ಕಾರ್ಯಾ ಕದಾಚಿದಪಿ ನಾರ್ಥಿತಕಾಲಹಾನಾಂ
ದೀರ್ಘಾಯುಷಾಮಪಿ ದಶೇಯಮಿತೀವ ಶಾಸ್ತಿ .. 2..
ಕೋಽನ್ಯೋ ದದಾತಿ ಹಿಮಸಾನುಮತಸ್ತನೂನಾಂ
ಮಾರದ್ರುಹೇ ಚ ಜಗತಿ ಶ್ವಶುರದ್ರುಹೇ ಚ .

ತಂ ಲಬ್ಧುಮದ್ರಿತನಯಾಮಪಹಾಯ ಕನ್ಯಾಂ
ಕಾ ವಾ ಕರೋತಿ ಸುಕುಮಾರತನುಸ್ತವಾಂಸಿ .. 3..

ಕೈವಾಪರಾ ಗಿರಿಸುತಾಮಪಹಾಯ ಕನ್ಯಾಂ
ಕಾಮದ್ರುಹಂ ಜಗತಿ ಕಾಮಯತೀ ವೃಷಾಂಕಂ .

ತಸ್ಯಾಃ ಪಿತುರ್ಹಿಮವತಃ ಶ್ವಶುರದ್ರುಹೇಽಸ್ಮೈ
ಕೋಽನ್ಯೋ ದದಾತಿ ತನಯಾಮಪಹಾಯ ಭೀತಃ .. 4..
ಅಭ್ಯರ್ಥಿತಃ ಸುರಗಣೇನ . . . . (?)ವಿಶಂಕ(?)
ಚಕ್ರೇ ಹರಃ ಕಿಮಿತಿ ತೀವ್ರವಿಷೋಪಯೋಗಂ .

ಮನ್ಯೇಽಹಮುಕ್ತಮಗುಣಾ ಗಣಯಂತಿ ಪಥ್ಯಂ
ಯಾಚ್ಞಾ ವಿಹಂಗಕರಣಾದ್ವಿಷಪಾನಮೇವ .. 5..

ನೇತ್ರಾನಲಾರ್ಚಿಷಿ ವಿಭೋರ್ಮದನೇನ ಸಾಕಂ
ಪ್ಲೋಷೋತ್ಸವಂ ಕಿಮಿತಿ ನೈವ ರತಿಃ ಪ್ರಪೇದೇ .
ಸಾ ತತ್ರ ಗಂತುಮಕರೋದಧಭಾಗ್ಯಹಾನ್ಯಾ
ತಸ್ಯಾ ಬಭೂವ ನಯನೋದಕಮಂತರಾಯಃ .. 6..
ಕಾಮಪ್ರಿಯಾ ಮದನಮೇವ ವಿಭೋರ್ವಿತನ್ವಂ
ದಗ್ಧಸ್ತದಾ ಕಿಮಿತಿ ನೈವ ಹುತಾಶನೇನ .

ದಾಹ್ಯೋ ನ ಕಿಂ ವ್ಯತಿಕರಂ ಶಿವಯಾ ಶಿವಸ್ಯ
ಮೂಢಃ ಸ್ವಕೃತ್ಯಮಿತಿ ದರ್ಶಯಿತುಂ ಪ್ರವೃತ್ತಃ .. 7..
ಶೈಲಾತ್ಮಜಾಸಹಚರೋಽಪಿ ಹರಃ ಕಿಮರ್ಥಂ
ಮಂದಾಕಿನೀಂ ಶಿರಸಿ ಸಾದರಮೇವ ಧತ್ತೇ .
ಇತ್ಥಂ ನ ಚೇತ್ಕಥಮಯಂ ಬಹುಶೋ ಭವಾನ್ಯಾಃ
ಪಾದಪ್ರಹಾರಫಲದಂ ಕಲಹಂ ಲಭೇತ .. 8..

ದೇಹೀತಿ ದೀನಪದಮಾಹಿತಪಾತ್ರಪಾಣಿಃ
ಕೇನಾರ್ಥಿವೇಷಮಯಮಾಹ್ವಯನೇ(ದ್ರಿಯತೇ)ವೃಷಾಂಕಃ .
ಸರ್ವೋ ಯಥಾ ವಿಭವಮಾದ್ರಿಯತೇ ಜನೋಽನ್ಯಃ
ಕಾರ್ಶ್ಯಂ ತಥಾ ಪ್ರಕೃತಿದುರ್ಲಭಮೀಶ್ವರೋಽಪಿ .. 9..

ಭಿಕ್ಷೈವ ವೃತ್ತಿರಜಿನಂ ವಸನಂಯದಸ್ಯ
ವಾಹೋ ವೃಷಸ್ತದಯಮಿಚ್ಛತಿ ಕಿಂ ಮಹೇಶಃ .
ಸರ್ವೋ ಯಥಾ ವಿಭವಮಾದ್ರಿಯತೇ ಜನೋಽನ್ಯಃ
ಕಾರ್ಶ್ಯಂ ತಥಾ ಪ್ರಕೃತಿದುರ್ಲಭಮೀಶ್ವರೋಽಪಿ .. 10..

ನಿದ್ರಾನಿಮೀಲಿತವಿಲೋಚನಮೂಲ್ಯಮೇಷ
ಶಂಭುಃ ಸ್ವದರ್ಶನಮದಾದ್ಗರುಡಧ್ವಜಾಯ .

ಕಾಲಾಂತ ಏವ ವಿಭವಃ ಕುಟಿಲಸ್ವಭಾವೈ-
ರ್ವೃತ್ತ್ಯೈಃ ಪ್ರಸಾಧಿತಧಿಯೋಮಹತೇ ಫಲಾಯ .. 11..

ಕೈಲಾಸಚಾಲನಕೃತಾಂಹಸ ಏವ ಕಸ್ಮಾ-
ದೀಶಃ ಕೃಪಾಣಮದಿಶದ್ದಶಕಂಧರಾಯ .

ಸಂತ್ರಾಸಿತಾದ್ರಿತನಯಾದೃಢಕಂಠಪಾಶ-
ಲಾಭೇನ ತುಷ್ಟಹೃದಯಃ ಸ ನ ಕಿಂ ದದಾತಿ .. 12..

ಆರಾಧ್ಯ ದುಗ್ಧಜಲಧಿಃ ಸುಧಯೈವ ದೇವಾ-
ನ್ದೇವಾಯ ಹಂತ ಮಹತೇ ಗರಲಂ ದಿದೇಶ .

ಏವಂ ಧ್ರುವಂ ಪ್ರಕೃತಿರೇವ ಕುಲಾಶಯಾನಾಂ
ನೀಚೇಷು ಸಮ್ಮತಿರಸಮ್ಮತಿರುತ್ತಮೇಷು .. 13..

ವಿದ್ವಜ್ಜನೋ ಜಗತಿಯೇನ ಪಿತಾಮಹೇನ
ಭಿಕ್ಷಾಪ್ರತಿಗ್ರಹಣಪಾತ್ರಮಕಾರಿ ಸರ್ವಃ .
ತಸ್ಯೋತ್ತಮಾಂಗಮಪಿ ಶಂಕರಪಾಣಿಪದ್ಮೇ
ಭಿಕ್ಷಾಪ್ರತಿಗ್ರಹಣಪಾತ್ರಮಹೋ ಬಭೂವ .. 14..

ಬಾಣಾಹವೇ ಮುರಜಿತಾ ವಿಜಿತಃ ಪುರಾರಿ-
ರಿತ್ಯೇವ ವಿಶ್ವಗದಿತಃ ಸಖಿ ಭೂತವಾದಃ .
ಸತ್ಯಾ ಸ ಏವ ಸಯತಃ ಪ್ರಭವೋ ಲಯಾನಾಂ
ಭೂತ್ಯೈ ಪರಾಕ್ರಮಣಕೃತ್ಯಮತೀವ ಹಾಸ್ಯಂ .. 15..

ಶಂಭೋ ಪುರಾ ಯದಭವನ್ಮದನೇನ ಸಾಕ-
ಮದ್ಯಾಪಿ ವೈರಮನುವರ್ತತ ಏವ ಕಿಂ ತತ್ .

ಗೌರ್ಯಾ ಸಹೈವ ಕೃತವಿಗ್ರಹಸಂಧಿನಾ ವಾ
ಪುಷ್ಪಾಯುಧೋ ವಿಕೃತವಿಗ್ರಹಸಂಧಿರೇವ .. 16..

ಇತ್ಯುತ್ಪ್ರೇಕ್ಷಾವಲ್ಲಭಕೃತೌಭಿಕ್ಷಾಟನಕಾವ್ಯೇ ಚರಿತೋಪಲಾಲನಪದ್ಧತಿರೇಕೋನವಿಂಶತಿಃ
.

ವಿಂಶೀ ಪದ್ಧತಿಃ . ಗೃಹಪ್ರವೇಶಃ
ಗೌರೀವರಸ್ಯ ಪದಪಾತಪವಿತ್ರಪಾಂಶುಂ
ರಥ್ಯಾಃ ಕಥಂಚಿದಪಹಾಯ ಶನೈಃ ಪ್ರವೃತ್ತೈಃ .
ಗೇಹೇ ಪ್ರವೇಶಚರಿತೈಃ ಪುರಮಾನಿನೀನಾಂ
ವಾಣೀಮಿಮಾಂ ವಯಮಮೀ ಚರಿತಾರ್ಥಯಾಮಃ .. 1..
ಕಾಚಿತ್ಸಖೀವಿಹೃತಪಥ್ಯವಚೋಂಕುಶಾನಾಂ
ಪಾತೈಃ ಪ್ರವೃತ್ತಿವಿಪರೀತಶಿರೋವಿಧೂತಿಃ .
ಪಾರ್ಥಸ್ಥಿತೈಃ ಪರಿಜನೈಃ ಪರಿಣುದ್ಯಮಾನಾ
ಕೃಚ್ಛ್ರೇಣ ದುಷ್ಟಕರಿಣೀವ ನಿಕೇತಮಾಪ .. 2..

ಅಚ್ಛಿನ್ನಯಾ ಶ್ರುತಿ(?)ಪರಂಪರಯೈವ ವೀರ್ಯಾಂ
ಗೌರೀಪತಿಂ ವಿಹಿತಸನ್ನಿಧಿಮೀಕ್ಷಮಾಣಾ .

ಸರ್ವಾಸ್ವಪೀಹ ನಿಲಯಂ ಪ್ರತಿ ಕಾಮಿನೀಷು
ಯಾತಾಸು ಕಾಪಿ ಚ ನ ಕಾಪಿ ಗೃಹಪ್ರವೇಶಂ .. 3..

ಪ್ರಾಕ್ಸಂಗಮೇ ಪುರಜಿತಾ ಮದಶೋಣರೂಪಂ
ಶೋಕೇನ ಪಾಂಡುರಮತೋ ನು ಗೃಹಪ್ರವೇಶಂ .

ಕಸ್ಯಾಶ್ಚಿದಾನನಮಭೂದುದಯಾದ್ರಿಮೇತ್ಯ

ಭೂಯಃ ಕ್ರಮಾದ್ವಿಜಹತಾ ಶಶಿನಾ ಸಮಾನಂ .. 4..

ಆಶ್ರಿತ್ಯ ಯಂ ಭವನತೋರಣದೀರ್ಘದಸ್ಮ(?)
ಪೂರ್ವಂ ಪುರಾರಿಮವಲೋಕಯತಿ ಸ್ಮ ಕಾಚಿತ್ .

ತನ್ಮೋಕ್ತುಮೇವ ನ ಶಶಾಕ ಗೃಹಪ್ರವೇಶೇ
ಪ್ರಾಪ್ತೇ ತದಾ ಕಲಿತಮೂರ್ತಿರಿವ ಸ್ಮರಾಸ್ತ್ರೈಃ .. 5..
ನೀತಾಂ ಕಥಂಚನ ಗೃಹಂ ಪ್ರಿಯಬಂಧುವರ್ಗೋ
ಭೂಯೋಽಪಿ ನಿರ್ಜಿಗಮಿಷುಂ ಸಹಸಾ ರುರೋಧ .

(?)ಸ್ನಿಹ್ಯಂತಿ ಕಾರಣಮಪೂರ್ವಕಪಾಲಿನೀತಿ
ಕಸ್ಯಾಂ ಕಥಾಝಟಿತಿ ಹಂತ ಬಹಿರ್ಗತೈವ .. 6..

ಆಪಾಂಡುಗಂಡಯುಗಲಾ ಗಲದಶ್ರುನೇತ್ರಾ
ಸ್ವಸ್ಥಾನವಿಚ್ಯುತಕಟೀಗುಣವಂಧಪಾದಾ .

ಆಲೀಜನೇನ ಪರಿತಃ ಪರಿರಕ್ಷ್ಯಮಾಣಾ
ಬಂದೀವ ಕಾಪಿ ಶನಕೈರ್ವಸತಿಂ ವಿವೇಶ .. 7..

ಪೂರ್ವಂ ಗೃಹಾತ್ಪ್ರಚಲಿತಾ ಹರದರ್ಶನಾಯ
ವಾಮಾಂಘ್ರಿಯಾವಕರಸೈರರುಣೀಚಕಾರ .

ಬಾಷ್ಪೈರ್ಮಷೀಮಲಿನಿತೈರ್ವಿನಿವರ್ತಮಾನಾ
ತಾಮೇವ ಕಾಪಿ ಪದವೀಂ ಮಲಿನೀಚಕಾರ .. 8..

ಕಾಚಿತ್ಕಥಂಚನ ಸಖೀಜನಸಾಂತ್ವವಾದೈ-
ರ್ದ್ವಾರಂ ಗತಾಪಿ ಹರಮಾರ್ಗವಿಲೋಕನೇಚ್ಛುಃ .
ಬಾಣೀ ಮನಸ್ವಿನ ಇವಾರ್ಥನದೈನ್ಯಕಾಲೇ
ನಾಂತರ್ಗತಾ ಚ ವನಿತಾ ನ ಬಹಿರ್ಗತಾ ಚ .. 9..

ಯಾ ಪೂರ್ವಮುನ್ನತಪಯೋಧರಗೌರವೇಣ
ಕ್ಲಾಂತಾಪ್ಯವಾಪ ಹರಮೀಕ್ಷಿತುಮಾಶು ರಥ್ಯಾಂ .

ತಸ್ಯೈವ ಸಾ ಹೃದಯದೇಶಜುಷಾ ಗರಿಮ್ಣಾ
ಗೇಹಪ್ರವೇಶಮಶಕನ್ನ ಪುನರ್ವಿಧಾನಾ .. 10..

ನಾಥೇ ಚಿರೇಣ ಪತಿತಾಮನಿವರ್ತ್ಯ ಬುದ್ಧಿಂ
ಕಾಚಿತ್ಸ್ವಯಂ ನಿವವೃತೇ ಗುರುವಶ್ಯಬುದ್ಧಿಃ .
ತಸ್ಯಾಃ ಪುನರ್ಬಹುವಿಚಾರಸಖೀಂ ವಿನೈವ
ಬುದ್ಧಿಂ ಕೃತಂ ಮದನು(?)ಹಾಸ್ಯಮಭೂಚ್ಚರಿತ್ರಂ .. 11..

ಕಾಚಿತ್ಕಥಂಚಿದಪಿ ನೈವ ಗೃಹಂ ವಿವೇಶ
ರಥ್ಯಾಂ ವಿಹಾಯ ಬಹುಭಿಃ ಕೃತಸಾಂತ್ವನಾಪಿ .

ಕಾಮಾತುರಸ್ಯ ಹೃ(ಹ)ತಬಂಧುಜನಾವಕೀರ್ಣೇ
ಕಾರಾನಿವಾಸಸಮ ಏವ ಗೃಹೇ ನಿವಾಸಃ .. 12..
ಗೇಹಂ ಪ್ರವಿಶ್ಯ ಪುನರಪ್ಯಯಮಾಗತಸ್ಯ(ಸ್ಯಃ ,ಸ)
ವೀಥ್ಯಾಂ ವೃಷಾಂಕ ಇತಿ ಕಾಪಿ ವಿನಿರ್ಜಗಾಮ .

ರಥ್ಯಾಸು ಭೈಕ್ಷಚರಣಾದಪರಂ ನ ಕೃತ್ಯಂ
ತಸ್ಯೋರಸೋ ಮೃದುಮನಾ ಗಣಯಾಂಚಕಾರ .. 13..

ಕಾಚಿತ್ಪ್ರದಕ್ಷಿಣವಿ(ನಿ)ದರ್ಶನದುರ್ಬಲಾಂಗೀ
ವೀಥ್ಯಾಂ ನಿಪಾತ್ಯ ನಿಜಭೂಷಣಮೇಕಮೇಕಂ .

ಯಾವದ್ಗೃಹೋಪಗಮನಂ ನನು ತಾವದೇವ
ರಥ್ಯಾವಶೇಷಸಕಲಾಭರಣಾ ಬಭೂವ .. 14..

ವೀಥ್ಯಾ ಕಥಂಚನ ಗೃಹಂ ವಚನಪ್ರಭೇದೈಃ
ಪ್ರಾವೇಶಯದ್ವಿರಹಿಣೀಂ ಪ್ರಿಯಬಂಧುವರ್ಗಃ .
ಚಿತ್ತಂ ತದೀಯಮಸಮಾಕ್ಷಿ(ಕ್ಷ)ವಿರಕ್ತಪಾಶಂ(?)
ನಾಲಂ ಪ್ರವೇಶಯ(ಯಿ)ತುಮೇವ ಪುನರ್ಬಭೂವ .. 15..

ಕಾಚಿದ್ವಿವೇಶ ಶಯನಾಲಯಮಾಪ್ತಸಖ್ಯಾ
ರಥ್ಯಾಂ ವಿಹಾಯ ಹರವೀಕ್ಷಣಹಾನಿದೂನಾ .

ತಸ್ಯಾ ಮನಶ್ಚ ವಿರಹವ್ಯಥಯಾ ಸಹೈವ
ಶ್ರೀಕಂಠಸಂಗಮಮಹೋತ್ಸವಲಂಭಚಿಂತಾಂ .. 16..

ಹಸ್ತಚ್ಯುತೈಶ್ಚ ಬಲಯೈಶ್ಚಿಕಿ(ಕು)ರಪ್ರಮುಕ್ತೈಃ
ಪುಷ್ಪೈಶ್ಚ ಯಾವಕರಸೈಶ್ಚ ಪದಾಗ್ರಮುಕ್ತೈಃ .
ಕೀರ್ತ್ಯೈಶ್ಚ ಭಾ(ಹಾ)ರಮಣಿಭಿರ್ಗಿರಿಶಸ್ಯ ರಥ್ಯಾ-
ಮಾಕಲ್ಪ್ಯ ಕಾಪಿ ಶನಕೈರ್ವಸತಿಂ ವಿವೇಶ .. 17..

ಇತ್ಯುತ್ಪ್ರೇಕ್ಷಾವಲ್ಲಭಕೃತೌ ಭಿಕ್ಷಾಟನಕಾವ್ಯೇ ಗೃಹಪ್ರವೇಶಪದ್ಧತಿರ್ವಿಂಶತಿಃ .

ಏಕವಿಂಶೀ ಪದ್ಧತಿಃ .ಬಂಧುವಚನಂ
ಆಲೋಕ್ಯ ಮಾರಜನಿತಾಂ ಕೃಪಣಾಮವಸ್ಥಾಂ
ವಾಮಭ್ರುವಾಂ ನಿಜಗೃಹಂ ಪುನರಾಗತಾನಾಂ .

ಸಂದೂಯಮಾನಹೃದಯೋ ಹಿತಬಂಧುವರ್ಗೋ
ಯಾನ್ಯಪ್ಯವೋಚತ ವಚಾಂಸಿ ವದಾಮಿ ತಾನಿ .. 1..

ಹಾ ಹಂತ ದಗ್ಧಮದನಸ್ತವ ಪುಷ್ಪಶಯ್ಯಾ-
ಶೇಷಂ ಶರೀರಮಕರೋದಸಹಾಯ ಏವ .

ರಾತ್ರಾವಥಾಸ್ಯ ನವಕೈರವಗಂಧಬಂಧು-
ಮಂದಾನಿಲಪ್ರಭೃತಯೋ ಬಹವಃ ಸಹಾಯಾಃ .. 2..
ಕಾಲಾನಲೋ ಯದಲಿಕಾಂಕ್ಷಿ(ಕ್ಷ)ಣಿರಕ್ಷಿತೋಽಭೂ-

ತ್ಕಂಠೇ ಚಯದ್ಗರಲಮರ್ಪಿತಮೀಶ್ವರೇಣ .

ತತ್ಸರ್ವಮಾತ್ಮವಿರಹೇ ಸತಿ ಬಾಲಿಕಾನಾಂ
ತಾಪಂ ವಿಧಾತುಮಿತಿ ಸಂಪ್ರತಿ ಮೇ ವಿತರ್ಕಃ .. 3..
ಅಸ್ಯಾ ಹರೇಣ ವಿರಹಾದತಿಕರ್ಶಿತಾಯಾ
ಹಸ್ತಚ್ಯುತಂ ವಲಯಮೇತದಲಬ್ಧದೇಶಂ .

ಆಸ್ತೇ ಪುನಃ ಸ್ಥಿತಿಮಗಾದಯಮಂಗುಲೀಯಂ
ಸ್ಥಾನಾಚ್ಯುತಿಂ ಮಮ ಹ ಏವ ಭವತ್ಯನರ್ಥಃ .. 4..
ಅಜ್ಞಾತಮದ್ಯ ತನಯೇ ತ್ಯಜ ಶೋಕಶಂಕುಂ
ಪಂಚಾಯುಧಃ ಕಿಮಪಿ ತತ್ತ್ವಯಿ ಜಾತಕೋಪಃ .
ರಾಗೋ ನವಶ್ಚರಣಯೋರನುಜಾತಜನ್ಮಾ
ಮುಕ್ತಾವಲೀ ವಿರಚಿತಾ ನಯನಾಂಬುಲೇಶೈಃ .. 5..
ಅಂಗೇಷ್ವಯಂ ಧವಲಿಮೈವಯದಂಗರಾಗೋ
ದತ್ತಃ ಶಿವೇನ ಸಖಿ ವೃಜ್ಜ . . . (?)ತೈಷ ಪೋಷಃ .
ಭೈಕ್ಷಂ ಪ್ರದಾತುಮನಘಾಯಯದೋದ್ಯಮಸ್ತೇ
ತೂಷ್ಣೀಂ ಸ್ಥಿತಾ ಸುಕೃತಭಂಗಭಯಾದಪೂರ್ವಂ .. 6..

ಧತ್ಸೇ ತದದ್ಯ ಮಮ ಪಾಪಮಭೂತ್ತವೇತ್ಥಂ
ಯತ್ಸಂಶಯಸ್ಥಿತಿರಿಯಂ ಮದುಪೇಕ್ಷಯೈವ .

ಸರ್ವೋಽಪಿ ವಕ್ತಿ ಜನ ಏವ ಶಿವಾಭಿಧಾನಂ
ಭಸ್ಮಾವಲೀಂ ಪ(ಪ್ರ)ತಿಯಥೇಪ್ಸಿತಮಂಗಕೇಷು .. 7..
ತನ್ಮೇ ಸುತಾ ವಿದಧತೀ ಪರಿಹಾಸಪಾತ್ರೇ
ಪ್ರಾಯೇಣ ಕಾಮುಕಜನಸ್ಯ ಗುಣೋಽಪಿ ದೋಷಃ .
ಘುರ್ಘೂರಕಂ ಶಿರಸಿ ನೈವ ಸುಗಂಧಿ ಪುಷ್ಪಂ
ಭಸ್ಮ ಸ್ತನೇ ನ ತವ ಕುಂಕುಮಚಂದನಾದಿ .. 8..

ಯತ್ನೇ(ತ್ತೇ)ಸುತಾ ಮಮ ಕಿಮನ್ಯದಿಯಂ ವೃಷಾಂಕೇ
ಪ್ರೇಮ್ಣಾ ಭವಿಷ್ಯತಿ ಭುಜಂಗಮಭೂಷಣಾಪಿ .

ಯಸ್ಯ ಕ್ಷಣಂ ಸ್ಮರಣಮೇವ ಸುದುಸ್ತರಾಣಾಂ
ಸರ್ವಾಪದಾಮುಪಶಮಾಯ ವದಂತಿ ವೃದ್ಧಾಃ .. 9..
ತತ್ಸತ್ಯಮೇವ ಖಲು ಯನ್ನವಬಂಧುಜೀವ-

ಶೋಭಾಹರಂ ಸಖಿ ಹರಾಯನಮಾಮನಂತಿ .

ತಸ್ಮಾನ್ನಿ(ದ)ತೀವ ರತಿಮದ್ಯ ದಧಾಸಿ ತೇನ
ಶೋಭಾಗತೈವ ತವ ಶಂಸಯಿತುಶ್ಚ ಜೀವಃ .. 10..
ದೃಷ್ಟ್ವಾಪಿ ತಂ ಶಿವಮಿಯಂ ಪುನರೇವಮಾರ್ತಾ
ಪ್ರಾಯೇಣ ಪುಣ್ಯಮಪಿ ಪುಣ್ಯವತಾಂ ಫಲಾಯ .

ತತ್ಪಾದಪದ್ಮಯುಗಲಸ್ಮೃತಿಮೇವ ಸರ್ವೇ
ಸರ್ವವ್ಯಪಾಯಶಮನೀತಿ ವದಂತಿ ವೃದ್ಧಾಃ .. 11..
ಮೇಧಂ ವಿನಾ ಸ್ಥಿತಿಮಗಾನ್ನ ಸರಿತ್ತಥೈವ
ಬಾಲಾ ವೃಷಾಂಕಮಿತಿ ಭೀತಿರಭೂತ್ಪುರಾ ಮೇ .
(?)ಲೋಭೇ ಮಹಾಲಯಮಹೋಯದಭೂದಮುಪ್ಯಾ(ಪುಣ್ಯ)-
ಪ್ರಾಯೈರ್ನಿಜೈಃ ಸಹ ಪುನರ್ಭವನಪ್ರವೇಶಃ .. 12..
ಯಸ್ತ್ವಾಂ ಕ್ಷಿಣೋತಿ ವಿಶಿಖೈಃ ಸ್ವಶರಣ್ಯಭೂತಾ-
ಮೇವಂ ಸದಾ ಸುಮುಖಿ ತೇನ ಸಮಃ ಸ ಮಾರಃ .
ಶಾಖಾಂ ಸ್ವಯಂ ಸಮಧಿರುಹ್ಯ ಮಹೀರುಹಸ್ಯ
ಯಸ್ತಾಂ ಛಿನತ್ತಿ ನಿಶಿತೇನ ಪರಶ್ವಧೇನ .. 13..

ಯನ್ನ್ಯಾಯ್ಯವರ್ತ್ಮಗಮನಂ ನಿಪುಣಂ ತ್ವಯಾಸೀ-
ಲಜ್ಜಾ ಚ ಯಾವದಪವಾದಭಯಂ ತ್ವದೀಯಂ .

ತತ್ಸರ್ವಮಾಲಿ ಕಥಮೇಕಪದೇ ನ(ನಿ)ವಿಷ್ಟಂ
ಸರ್ವಂಕಷಃ ಸ ಖಲು ತತ್ರಭವಾನನಂಗಃ .. 14..
ಬಾಲಾಮಿಮಾಂ ಹತಮನೋಭವ ಪುಷ್ಪಬಾಣೈ-
ರ್ಮಾ ವಿಧ್ಯ ಸಂಪ್ರತಿ ವದಾಮಿ ತಥೈವ ಪಥ್ಯಂ .

(?)ಅಸ್ಯಾಮರಸ್ಯ ವಿರತಂ ಸವತೀಂದುಮೌಲಿ-

ಸ್ಮರ್ತಾ ನ ಕಿಂ ಭವಸಿ ತೇನ ಪರಾಜಯಂ ತೇ .. 15..
ಇತ್ಯುತ್ಪ್ರೇಕ್ಷಾವಲ್ಲಭಕೃತೌ ಭಿಕ್ಷಾಟನಕಾವ್ಯೇ ಬಂಧುವಚನಪದ್ಧತಿರೇಕವಿಂಶತಿಃ .

ದ್ವಾವಿಂಶೀ ಪದ್ಧತಿಃ .ಅನುರಾಗಃ
ಯಶ್ಚೇ(ಚ್ಚೇ)ಷ್ಟಿತಂ ಪ್ರಕಟಿತಂ ಪುರಸುಂದರೀಣಾಂ
ಭೂಯೋ ವಿಜೇತರಿ ಪುರಾಮನುರಾಗಬಂಧಂ .

ಪ್ರಸ್ತುತ್ಯ ತಾನಿ ವಿರಹೋಜ್ಜ್ವಲಮನ್ಮಥಾನಿ
ಸಂಪಾದಯಾಮಿ ವಿದುಷಾಂ ಶ್ರವಣಾತಿಥೇಯಂ .. 1..

ಸಂತರ್ಜಿತಾ ಗಿರಿಶಮಾಲಪಸೀತಿ ಮಾತ್ರಾ
ಕಾಚಿತ್ತ್ರಪಾನತಮುಖೀ ಭುವಮಾಲಿಲೇಖ .

ರೇಖಾ ತದಾಕೃತಿರಭೂತ್ಕಿಮಿಯಂ ವಿಧತ್ತಾಂ
ಚಿತ್ತಾನುಸಾರಿ ವಚನಂ ಚ ವಿಚೇಷ್ಟಿತಂ ಚ .. 2..

ಪಾರ್ಶ್ವಂ ಪ್ರಜಾ(ಯಾ)ವ(?)ಗಿರಿಶಸ್ಯ ನಿಜಾ(?)ನ್ಧಕಾರೇ
ಮಾ ತೇ ವಿಷಾದ ಇತಿ ಜೀವಸಖೀಜನೇನ .

ಆಶ್ವಾಸಿತಾ ಝಟಿತಿ ಕಾಪಿ ನಿಮೀತ್ಯ ಚಕ್ಷುಃ
ಸಂಪಾದಿತಂ ತಮ ಇತಿ ಪ್ರಮದಾ ಜಗಾದ .. 3..

ತುಂಗೌ ಯುವಾಮಿಹ ವೃಥೈವ ಪ್ರಥಾಸುವೃತ್ತಾ-
ವನ್ಯೋನ್ಯಸಂಗಮಜುಷೌ ಚ ವೃಥೇತಿ ಕಾಚಿತ್ .

ಶ್ರೀಕಂಠಬಾಹುಯುಗಲಾಂತರಕಾಂಕ್ಷಯೇವ
ಕಂಡೂಭೃತೌ ಕರತಲೇನ ಕುಚೌ ಮಮರ್ದ .. 4..

ಕ್ರೀಡಾಶುಕಂ ಹರ ಹರೇತಿ ಶನೈಃ ಪ್ರವೃತ್ತೌ
ಯತ್ನೇನ ಪಾಠಯಿತುಮಂತರಮನ್ಮಥಾಪಿ .

ಮಾತುರ್ಭಯೇನ ಪುನರೇವಮವೋಚದೇತ-
ದಿಷ್ಟಂ ಫಲಂ ಮಮ ಕರಾದಿತಿ ವಾಕ್ಯಶೇಷಂ .. 5..

ಬಾಲೇಂದುಶೇಖರಮನಾರತಕಾಲಕಂಠಂ
ಪಿಂಗತ್ವಿಷಾ ತಿಲಕಿತಾಲಕಮೀಕ್ಷಣೇನ .

ಸಖ್ಯೋಽಪಿಯೂಯಮಿಹ ಪಶ್ಯತ ಪಶ್ಯತೇತಿ
ಕಸ್ಯಾಶ್ಚಿದಾವಿರಭವದ್ವಿವಿಧೋ ವಿಲಾಪಃ .. 6..
ಬಂಧುಷ್ವನಾದೃತವತೀ ಚಿರಸಂಸ್ಕೃತೇಷು
ಭಸ್ಮಾವಗುಂಠಿತತನುರ್ದೃಢಬಂಧಮೌನಾ .

ಕಾಚಿತ್ಸದೈವ ಹೃದಯೇ ಶಿವಮರ್ಚಯಂತೀ
ಯೋಗಂ ವಿಯೋಗವಿಧುರಾ ಫಲಿತಂ ಚಕಾರ .. 7..

ಕಸ್ಯಾಶ್ಚನ ಸ್ತನಭರೋ ಭಸಿತೇನ ಶಂಭೋ-
ರ್ವಕ್ಷಃಸ್ಥಲಪ್ರಣಯಿನಾ ವನಿತಂ ಚಕಾರ .

ಯಃ ಕರ್ತುಮೀಪ್ಸತಿ ಸಮಾಗಮನಂ ಮಹದ್ಭಿ-
ಸ್ತದ್ವಲ್ಲಭೇನ ಕುರುತೇ ತದಯಂ ಪುರೈವ .. 8..

ತುಷ್ಟಾವ ನಿಂದತಿ ಜನೇ ತ್ರಿಪುರಾರಿಮೇಕಾ
ಪಾರ್ಶ್ವಸ್ಥಿತೇ ಸ್ತುವತಿ ಗಾಢತರಂ ನಿನಿಂದ .

ಮೌನಾವಲಂಬಿನಿ ಚುಕೋಪ ಚಕೋರದೃಷ್ಟಿ-
ಸ್ನೇಹಪ್ರಿಯೇ ದುರವಬೋಧಗತಿರ್ವಧೂನಾಂ .. 9..

ಕಾಚಿನ್ನಿಜಾಂಕಮಧಿರೋಪ್ಯ ಶನೈರ್ವಿಪಂಚೀಂ
ಗಾಥಾಮುಪಾಕ್ರಮತ ಪಾಠಯಿತುಂ ಶಿವಸ್ಯ .

ತಸ್ಯಾ ವಿಲೋಚನಜಲೈಃ ಪುನರಾರ್ದ್ರವ(ಯ)ದ್ಭಿ-
ಸ್ತಂತ್ರೀಂ ಸ್ವಕೀಯಜಲತಾ ಪ್ರಕಟೀಕೃತೈವ .. 10..

ಏಕಾ ತ್ರಪೋದಯವಶೇನ ಪುನಃ ಸಖೀನಾಂ
ಚಿತ್ತೇ ವಿಧಾತುಮಸಮಕ್ಷಮಪಾರಯಂತೀ .
ಬಾಹ್ಯಂ ವಿಹಾಯ ಕರಣಂ ಪಟತೂಲಿಕಾದಿ
ಚೇತಃಪಟೇ ಸ್ಮರಣತೂಲಿಕಯಾ ಲಿಲೇಖ .. 11..

ಶೀಘ್ರಂ ನಯಾತ್ರ ಸಖಿ ಸಂಪ್ರತಿ ನೀಲಕಂಠ-
ಮಿತ್ಯೂಚಿಷೀ ಸಪದಿ ಮಾತ್ರ(ತೃ)ಭಯೇನ ಕಾಚಿತ್ .

ತೀವ್ರಾತಪಾದುಪವನಾದಿತಿ ಪೂರಯಿತ್ವಾ
ಲೀಲಾಮಯೂರವಿಷಯಂ ವಚನಂ ಚಕಾರ .. 12..

ಚಕ್ಷುಶ್ಚಕಾರ ನಿಜಸದ್ಮನಿಯತ್ರ ಯತ್ರ
ವಿಶ್ಲೇಷಣೈರ್ಗಿರಿಶಮೈಕ್ಷತ ತತ್ರ ತತ್ರ .
ಏತಧೃವಂ(?)ಸಪದಿ ಸಂಗಮತೋಽಪಿ ಮನ್ಯೇ
ವಿಶ್ಲೇಷ ಏವ ದಯಿತೇನ ವನಂ(ರಂ)ವಧೂನಾಂ .. 13..

ಶಂಭುರ್ಯಥಾ ಗೃಹಮಗಾನ್ಮಮ ಭೈಕ್ಷಕಾಂಕ್ಷೀ
ಮಾಂ ಭಿಕ್ಷಯೈವ ಸಹ ದತ್ತವತೀ ತದಾನೀಂ .

ಪ್ರಾಪ್ತಃ ಸ ಏವ ಹೃದಯಾಲಯಮಾಶು ತಸ್ಮೈ
ಕಿಂ ದೇಯಮದ್ಯ ಕಥಯೇತಿ ಸಖೀಮಪೃಚ್ಛತ್ .. 14..

ಅಧ್ಯಾಪಿತೋ ರಹಸಿ ಕೇಲಿಶುಕಃ ಕಯಾಪಿ
ನಾಮಾನಿ ಮನ್ಮಥರಿಪೋರ್ವಿರಹಾರ್ತಿಶಾಂತ್ಯೈ .

ತಾನಿ ಕ್ಷಣಾದ್ಗುರುಜನಸ್ಯ ಪರೋ ನಿಗದ್ಯ
ತಸ್ಯಾ ಮನಸ್ಥವಿಕೃತಿಂ ಪ್ರಕಟೀಚಕಾರ .. 15..

ಯಃ ಕೋಽಪಿ ಸೋಽಸ್ತು ವಿಷಮಾ ಗತಿರೇಷ ರೋಗೋ
ಭಸ್ಮಾರ್ಪಣಂ ನಿಖಿಲರೋಗಸಮಾ ಚಿಕಿತ್ಸಾ .
ಮಾತುಃ ಪುರೋ ವಚನಮೇವಮುದೀರಯಂತ್ಯಾಂ
ಸಖ್ಯಾಂ ನ್ಯಸಕ್ತ ತರಲಾಂ ದೃಶಮಾಶು ಕಾಚಿತ್ .. 16..

ಕಾಚಿನ್ನಿಜಾಶಯತಿರಸ್ಕರಣಾಯ ಶಂಭೋ-
ರ್ನಿಂದಾಪರಾಣ್ಯಕಥಯದ್ವಚನಾನಿ ಬಾಲಾ .

ತಾನಿ ಪ್ರಕೋಪಮಧಿಕಂ ಜನಯಾಂಬಭೂವು-
ಸ್ತಸ್ಯಾಃ ಪುನಃ ಪರಿಮರೈರನುಭಾಷಿತಾನಿ .. 17..

ಗಾಥಾಃ ಶಿವಸ್ಯ ವಿಲಪನ್ನಪರೋ ಮೃಗಾಕ್ಷ್ಯಾಃ
ಕ್ರೀಡಾಮೃಗೋ ವಿರಹತಾಪಮಪಾಚಕಾರ .

ಸಂಸ್ಮಾರಯನ್ನಿಜಗಲೇನ ಸಿತೇತರೇಣ
ಕಂಠಂ ತದೀಯಮಸಕೃದ್ಗೃಹಬರ್ಹಿಣೋಽಪಿ .. 18..

ಇತ್ಯುತ್ಪ್ರೇಕ್ಷಾವಲ್ಲಭಕೃತೌ ಭಿಕ್ಷಾಟನಕಾವ್ಯೇಽನುರಾಗಪದ್ಧತಿರ್ದ್ವಾವಿಂಶತಿಃ .

ತ್ರಯೋವಿಂಶೀ ಪದ್ಧತಿಃ . ಗುರುವಚನೋಪಾಲಂಭಃ
ಯಾಭ್ಯೋ ದುರಾಪಹರಸಂಗಮಲೋಲುಪಾಭ್ಯೋ
ಬಂಧುರ್ಜನಸ್ಯ ಕಟುಪಥ್ಯವಚೋ ಬಭಾಷೇ .
ತಾಸಾಂ ತದೀಯವಚನಶ್ರವಣಾರ್ದಿತಾನಾಂ
ಬ್ರೂಮೋ ವಚಾಸ್ಯನುಗುಣಾರ್ಥಮನೋಹರಾಣಿ .. 1..

ಮಾತಃ ಸದಾ ಗಿರಿಶಸಂಗಮವಿಘ್ನಮೇವ
ಯಾಚೇ ಕರೋಷಿ ನ ತತಃ ಸ್ವಧಿಜಾತರೋಷಾಃ(?) .
ಸ್ನೇಹಂ ಮಿಥೋ ನ ಗಣಯಂತಿಯತಃ ಪುರಂಧ್ರ್ಯಾಃ
ಸಾಪತ್ನ್ಯಮೇವ ಕರಣಸ್ಪೃಹಯಾ ವದಂತಿ .. 2..

ಮಾಂ ದುರ್ನಿವಾರವಿಷಮಾಸ್ತ್ರಕೃತಾವಸಾದಾಂ
ಯಾ ತರ್ಜಯತ್ಯಸಕೃದೇವ ಶಠೈರ್ವಚೋಭಿಃ .
ಅಪ್ರಾಪ್ಯ ಯೌವನಮನಂಗವಿಧೇಯಮೇಷಾ-
ಮನ್ಯೇ ಮದೀಯಜನನೀ ಜರತೀ ಬಭೂವ .. 3..

ಅದ್ಯಾಪಿ ಶೈಶವನವಂ ಪರಿವರ್ತತೇ ಮೇ
ತನ್ಮೈವ ಮಾಂ ಪ್ರತಿ ಸವಿತ್ರ(ತ್ರಿ)ಹಿತೋಪದೇಶಃ .
ಯೇಯೌವನಸ್ಥಿತಿಜುಷೋ ಜಗತೀಹ ತೇಷಾ-
ಮಾಚಾರ್ಯಕಂ ವಹತಿ ಮನ್ಮಥ ಏವ ನಾನ್ಯಃ .. 4..
ಕಂದರ್ಪಮುಕ್ತವಿಶಿಖಪ್ರಣಿ(ಣ,ಹಿ)ತಾಶಯಸ್ಯ
ಯೋ ದುರ್ವಿದಗ್ಧಗುರುಸನ್ನಿಧಿದೇಶವಾಸಃ .
ತ್ರುಟ್ಯತ್ಕಿರಾತಶತರಾಗಣನೋ(?)ಮೃಗಸ್ಯ
ಮನ್ಯೇ ಕ್ಷುಧಾರ್ತಮೃಗವೈರಿಗುಹಾಪ್ರವೇಶಃ .. 5..
ಪಥ್ಯೋಪದೇಶಸಮಯಃ ಸ ಗತಃ ಸದೂರೋ(ಸುದೂರೇ)
ಯಸ್ಮಿನ್ನ ಸಂತಿ ಮದನಜ್ವರಸನ್ನಿಪಾತಾಃ .
ಕಿಂ ನೈವ ವೇತ್ಸಿ ಜನನಿ ತ್ವಮಿಮಾಮವಸ್ಥಾಂ
ಯಸ್ಯಾಃ ಕಥಂಚಿದಪಿ ಜೀವಿತಮೇವ ರಕ್ಷ್ಯಂ .. 6..

ಶಾಮ್ಯೇದಪಿ ಸ್ವಯಮಯಂಮದನಾರಿ(ಗ್ನಿ)ರೀಶೇ
ನೈರಾಶ್ಯತೋ ಜನನಿ ಮಾ ಕುರು ತಂ ಪ್ರದೀಪ್ತಂ .

ಏಧಾಂಸಿ ನೀರಸನಿಷೇಧವಚಾಂಸಿ ಮನ್ಯೇ
ಕಾಮಾನಲಸ್ಯ ಗುರುಭಿರ್ಬಹುಶಃ ಕೃತಾನಿ .. 7..

ಸ್ನೇಹೋ ನ ತೇ ಮಯಿ ಪರಂ ಮಮ ದೇಹ ಏವ
ಮಾತಃ ಕಿಮನ್ಯದಿತಮ(ರ)ತ್ರ ಮಮ ಪ್ರಮಾಣಂ .

ಈಶಾನುಸಾರವಿನಿವಾರಣಮಾಚರಂತೀ
ಯನ್ಮೇ ಝಟಿತ್ಯಸುರತೇರ್ವಿದಧಾತ್ಯನುಜ್ಞಾಂ .. 8..

ಮಾತಸ್ತ್ವದೀಯವಚನೈಃ ಶಿತಶೂಲಕಲ್ಪೈ-
ರ್ನಾಹಂ ಮೃತಾ ಕಿಮಿತಿ ಮರ್ಮಸು ತಾಡಿತಾಪಿ .

ಪ್ರಾಯಃ ಪ್ರಿಯೇಣ ವಿರಹವ್ಯಸನೇ ವಧೂನಾಂ
ಪ್ರಾಣಪ್ರಯಾಣಮಪಿ ಪುಣ್ಯಫಲಂ ವದಂತಿ .. 9..

ಛಾಯಾಂ ಸಮಾಶ್ರಯತಿ ಕಾಮಮಹಾದ್ರುಮಸ್ಯ
ಸರ್ವೋಽಪಿ ಸಂಸ್ಮೃತಿಮರುಸ್ಥಲಚಾರುತಪ್ತಾ .
ನಂದತ್ಯಥಾಪಿ ಕಿಮಯಂ ವಚಸೋ ವಿಪಾಕೇ
ಮನ್ಯೇ ಜರಾ ಜನಯತಿ ಸ್ಮೃತಿಮೂಲನಾಶಂ .. 10..

(?)ಅಸ್ತ್ಯೇವ ಶಂಭುವಿಷಯಾನ್ಮನಸೋ ವಿಕಾರಾ-
ದ್ರಾಗೋ ಭಮಾದ್ಯ ಸಖಿ ಮಾ ಪರಸಂಗಮೂಲಂ .

ಪೌಷ್ಪಂ ರಜಃ ಸಪದಿ ಮಾಲಘ(ಯ)ಮಾರುತಾರ್ಥ್ಯಂ
ಮೂರ್ಧ್ನೋ ವಧಾಯಮಪರಂ(?)ಪುರುಷಂ ಜನಸ್ಯ .. 11..
ಮಾತಃ ಸಮಸ್ತಮಪರಂ ವಚನಂ ವಿಮುಂಚ
ಶೈವೀ(?)ಸಮಾಗತಿಕಥಾ ಯದಿ ತಾಂ ಶೃಣೋಮಿ .

(?)ತ(ಉ)ತ್ಕಂಠಯೋಜ್ಜ್ವಲಿತಕಾಲಹುತಾಶತಪ್ತಾ
ನಾರಾಚಪಾತಸದೃಶಾನ್ಯವಚಃಪ್ರವೇಶಃ(ಶಾ) .. 12..
ಧಾಮಾನ್ನಿ(ಯಾಮಾಂ ನಿ)ಯಚ್ಛತಿ ಸುದುರ್ಲಭಕಾಂಕ್ಷಿಣೀ ಭೂ-

ರ್ಮಾ ಮೇತಿ ಕಿಂಚಿದಪಿ ಸಾ ಜನನೀ ನ ವೇತ್ತಿ .
ಸರ್ವೈರ್ವಿನಾ ಪ್ರಿಯತಮೈಃ ಸುಖಮಾಸಿತವ್ಯಂ
ಸ್ವಾಪೇಕ್ಷಯಾಯದಿ ಭವೇದಭಿಲಾಷಬಂಧಃ .. 13..
ಮಾಮದ್ಯ ಶಿಕ್ಷಯಸಿ ಶಂಕರವಾದಮಾತ್ರಾ-
ದ್ರೋಮಾಂಚಕಂಟಕಿತಮೂರ್ತಿರಸಿ ತ್ವಮೇವ .

ವೃದ್ಧಃ ಕರೋತಿ ವಿಷಯೇ ವಿಷಯಂ ಪರಸ್ಮೈ
ತಸ್ಮಾನ್ಮಮಾಪಿ ವಿನಿವರ್ತಿತುಮಕ್ಷಮೋಽಪಿ .. 14..

ಕಷ್ಟಾ ನಿತಾಂತಮಶರೀರಿಶರೇಣ ಪೀಡಾ

ತಸ್ಯಾ ಯದಸ್ಮ್ಯ(?)ತಿತರಾರ್ತಿಗತೋ ವಿಶೇಷಃ .
ಪ್ರಾಯೇಣ ಶತ್ರುರಪಿ ಶೋಚತಿ ಮರ್ತ್ಯಮಾತ್ರಂ
ಮಾತಾಪಿ ನೈವ ದಯಿ(ಯ)ತೇ ಮದನಾತುರೇಷು .. 15..
ತ್ರಾತುಂ ಕೃತಾಭಿಲಷಿತೈಃ ಸ್ಮರಯಂತ್ರವೃತ್ತಾ-
ನ್ಮೌನವ್ರತೈರ್ಗುರುಜನೈರ್ಭವಿತವ್ಯಮೇವ .

ಸ್ವಾದೂಕರೋತಿ ಸುಕೃತಾಮಪಿ ಕಾಮವೃತ್ತಿಂ
ಶಾಸ್ತ್ರೇಣ ವಾ ಗುರುಜನೇನ ಚ ವಾ ನಿಷೇಧಃ .. 16..
ಯೋ ವಕ್ತಿ ಪಥ್ಯವಚನಂ ಹೃದಯಾನುಕೂಲಂ
ಯೋ ವಾ ಭಿಷಜ್ಯತಿ ಭಿಷಕ್ಪ್ರಿಯಭೇಷಜೇನ .

ತಾವೇವ ಬಾಂಧವಜನಶ್ಚ ಚಿಕಿತ್ಸಕಶ್ಚ
ಪ್ರಚ್ಛನ್ನಶತ್ರುರಪರೋ ನ ಸುಹೃನ್ನ ವೈದ್ಯಃ .. 17..
ಏತನ್ನಮ(?)ಪ್ರಥಮಮಂಬಮಯಿ ತ್ವದೀಯೇ
ಪ್ರೇಮ್ಣೇ ಪುನಸ್ತದನುರೂಪವಿಚೇಷ್ಟಿತೇಭ್ಯಃ .
ಯನ್ಮಾಂ ಪ್ರತೀತ್ಥಮುಪದೇಶವಿಧಿಸ್ತವಾಯಂ
ಮಾ ಭೂದ್ವಿಜೇತರಿ ಪುರಾಮನುರಾಗಬಂಧಃ .. 18..
ಅದ್ಯಾಪಿ ಶೈಲಸುತಯಾ ವಪುರೈಕ್ಯಯೋಗ-
ಮಂಗೀಕರೋತಿ ಗಿರಿಶಃ ಸ್ವಯಮಾದಿವೃದ್ಧಃ .
ಕೇಷಾಂಚಿದತ್ರ ತದಯಂ ಜರತಾಂ ಜನಾನಾಂ
ಕಾಮಾನವಾಪ್ಯ ವರ ಏವ ವಿರಕ್ತಿವಾದಃ .. 19..
ಇತ್ಯುತ್ಪ್ರೇಕ್ಷಾವಲ್ಲಭಕೃತೌಭಿಕ್ಷಾಟನಕಾವ್ಯೇ ಗುರುವಚನೋಪಾಲಂಭಪದ್ಧತಿಸ್ರಯೋವಿಂಶತಿಃ
.

ಚತುರ್ವಿಂಶೀ ಪದ್ಧತಿಃ .ವಿರಹಿಣ್ಯವಸ್ಥಾಃ
ರಥ್ಯಾ ವಿಮುಚ್ಯ ಕಥಮಪ್ಯನಿವೇಶಶೇಷೈ-
ರಾಲೀಜನೈರ್ಭವನಮಾಶು ನಿವೇಶಿತಾನಾಂ .

ವಾಮಭ್ರುವಾಂ ಶಶಿಕಲಾಧರವಿಪ್ರಯೋಗೇ
ದೇಹಾಶ್ರಯಾಣಿ ಚರಿತಾನ್ಯುಪಲಾಲಯಾಮ .. 1..

ಕಸ್ಯಾಶ್ಚಿದಕ್ಷಿಯುಗಲಾದ್ಧರಯೋರ್ವಿಯೋಗೇ
ಜಾತಃ ಪ್ರಸಾಧನವಿಧೇರ್ವಿಪರೀತಭಾವಃ .
ಬಾಷ್ಪೈಸ್ತಯೋಃ ಪ್ರಥಮಮಾಹಿತರಾಗ ಆಸೀ-
ದತ್ಯಶ್ವಸನ್ಮಲಿನಿತಶ್ವಸಿತೋಷ್ಮಣೈವ .. 2..

ಭಸ್ಮಾಲಿಲೇಪ ಕುಚಯೋರ್ಹರಿಚಂದನಾದಿ-

ಲೇಪಂ ವಿಹಾಯ ವಿರಹೇ ವನಿತಾಂ ಹರೇಣ .

ಬಾಷ್ಪೋದಕಂ ತದಪಿ ಹಂತ ಪುನರ್ನಿರಾಸೇ
ಶುಧ್ಯನ್ಯಯೋರ್ನಿರಸನೇನ ಜಲಸ್ಯ ಭೇದಃ .. 3..
ತ್ಯಕ್ತೇಽಪಿ ರತ್ನವಲಯೈಃ ಸಖಿ ಕೇಲಿಪದ್ಮೈ-

ರ್ಹಸ್ತಾದಪಾತಕಥನೇ ಮಣಿಕಂತುಕೇಽಪಿ .

ಕಸ್ಯಾಶ್ಚಿದೇವ ನ ಜಹೌ ಕರಭೂಷಣತ್ವಂ
ಕ್ರೀಡಾಶುಕಃ ಪಠಿತಶಂಕರನಾಮಧೇಯಃ .. 4..
ಶ್ವಾಸಾನಿಲಶ್ಚ ನಯನೋದಕನಿರ್ಗಮಶ್ಚ
ಜಾತಾಗಸೀ(ಸೌ)ವಿರಹಿಣೀಕುಚಯೋರಭೂತಾಂ .

ಆಕ್ಷೇಪಣೇನ ಲಘುನೋ ವರಣಾಂಶುಕಸ್ಯ
ಲೋಪೇನ ಚ ಪ್ರಚುರ ಚಂದನಕರ್ದಮಸ್ಯ .. 5..
ವಿಶ್ಲೇಷದುರ್ಬಲಮಕಾರಣಪಾಟಲೇನ
ಸಂಸೃಜ್ಯಮಾನಮಪಿ ಗಂಡತಲಂ ಕರೇಣ .

ಆಪಾಂಡುರಚ್ಛವಿ ಬಭೂವಮೃಗೇಕ್ಷಣಾಯಾಃ
ಸಂಸರ್ಗಜಾ ಇತಿ ಮೃಷೈವ ಗುಣಾಶ್ಚ ದೋಷಾಃ .. 6..
ಸಮ್ಮಾನಪಾತ್ರಮಹಮಸ್ಮ್ಯಮೃತಾಂಶುಮೌಲೇ
ಯಾ ಸತ್ಯಮಿತ್ಯಧಿಕಚಿದ್ಧಿತಕೌತುಕೈವ .

(?)ಅನ್ಯಾ ವಧೂರಪಹರಾತ್ಪರಿಕರ್ಶನೇನ
ಸಾಕಂ ಶಶಾಂಕಕಲಯಾ ಸಮಮೇವ ಧತ್ತೇ .. 7..
ಕಸ್ಯಾಶ್ಚಿರಗ(ರಂ ಗ್ಲ)ಪಿತಚಂಪಕಕಾಂತಿ ಗಾತ್ರಂ
ಜಾತಂ ಹರೇಣ ವಿರಹೇ ಘನಸಾರಗೌರಂ .

(?)ನಿಃಶೃಂಖಲಪ್ರಭೃತಿಭಿಸ್ತದಸನ್ನಿಧಾನೇ
ವ್ಯಾಪ್ತಂ ಮನೋಭವಯಶೋಗಿರಿವಾ(ರಾ)ಬಭಾಸೇ .. 8..
ದೃಷ್ಟೇ ಪುರಾ ಪುರವಿರೋಧಿತ(ನಿ)ಕಾಚಿದಂಗೈ-
ರ್ಯಾ ಕಂಠಕೋಗತಿಮಯೀಂ(?)ಹ ರತಿಂ ಪ್ರಪೇದೇ .
ತಾನ್ನೈವ ಜಾತು ವಿರಹೌ(?)ವಿರಹೇಽಪಿ ತಸ್ಮಿ-
ನ್ನಂತರ್ಹಿತೇಽಪಿ ಸವಿತರ್ಯರವಿಂದನೈ(ತೈ)ವ .. 9..

ತುಲ್ಯಾ ಶಶಾಂಕಕಲಯೇತಿ ಮೃಗೇಕ್ಷಣಾಯಾಃ
ಸ್ಥೌಲ್ಯಾತಿರೇಕಮಣಿತಾವಪರಃ ಪ್ರಕಾರಃ .
ಅಂಗಾನಿ ಶಂಕರವಿಯೋಗಭುವಾಂ ತನಿಮ್ನಾ-
ಮಧ್ಯಂಗಸಾಮ್ಯಮಿತರಾಣ್ಯಪಿ ಶೋಚ್ಯಮಾಪುಃ .. 10..

ಆತ್ಮೀಯ ಏವ ಸತಿ ಧಾರ್ಯದೃಶಾಂ ಪ್ರಪನ್ನೇ
ಕಸ್ತಸ್ಯ ಧಾರಣಮೃತೇ ಪರಧಾರಣಾಯ .

ಯತ್ಖೇದಪಾಂಡರಮಥಾ(?)ಮುಖಪದ್ಮಮೇಕಾ
ಹಸ್ತೋದಕೈರ್ವಿರಹಿಣೀ ನ ತು ಕೇಲಿಪದ್ಮಂ .. 11..

ಕಸ್ಯಾಶ್ಚಿದಶ್ರುಸಲಿಲೇಷು ಹಿತಾಭಿಷೇಕಂ
ಶೋಕಾನಲೇನ ಸದಯಜ್ವಲಿತೇನ ತಪ್ತಂ .

ಗೌರೀಪತೇರುಪರಿ ಲಬ್ಧುಮಿವ ಪ್ರದೇಶಂ
ತೀವ್ರಂ ತಪಃ ಪೃಥುಕುಚದ್ವಯಮಾಚಚಾರ .. 12..

ನಾಲಂಕೃತೌ ನ ಶಯನೇ ನ ಮಿಥಃ ಪ್ರಲಾಪೇ
ನ ಕ್ರೀಡನೇಷು ನ ಚ ಭೋಜನಪಾನಯೋರ್ವಾ .

ಆಸ್ಥಾವತೀ ಶಿವಸಮರ್ಪಿತಚೇತನೈಕಾ
ರಾಗೋ ನಿರತ್ಯಯಸುಖೋಽನ್ಯವಿರಕ್ತಿಹೇತುಃ .. 13..
ಇತ್ಯುತ್ಪ್ರೇಕ್ಷಾವಲ್ಲಭಕೃತೌ ಭಿಕ್ಷಾಟನಕಾವ್ಯೇ ವಿರಹಿಣ್ಯವಸ್ಥಾಪದ್ಧತಿಶ್ಚತುರ್ವಿಂಶತಿಃ .

ಪಂಚವಿಂಶೀ ಪದ್ಧತಿಃ .ಅತಿದೀನೋಕ್ತಿಪ್ರಯುಕ್ತಿಃ
ನಿಷ್ಪ್ರಾಪ ಏವ ಗಿರಿಶೇ ವಿಹಿತಸ್ಪೃಹಾಣಾಂ
ವಾಮಭ್ರುವಾಮತಿವಿಭೇದನಕಾರಣೇನ .

ಆಪ್ತೋ ಜನೋ ರಹಸಿಯಾನಿ ಜಗಾದ ತಾನಿ
ಪ್ರತ್ಯೂಷಿರೈ(?)ಸಹ ವದಾಮಿ ಪುನಸ್ತದೀಯೈಃ .. 1..
ಇಂದೀವರಾಕ್ಷಿ ವಿಷಮಾಕ್ಷ ಇತಿ ಪ್ರಸಿದ್ಧೇ
ಮಾ ತ್ವಂ ಕೃಥಾಃ ಪುರವಿರೋಧಿನಿ ಪಕ್ಷಪಾತಂ .

ವೈರೂಪ್ಯಮೇವ ಸಖಿ ತಸ್ಯ ಚಿರಾಯ ಕಾಂಕ್ಷೇ
ಯೇನಾಯಮನ್ಯವನಿತಾಜನವರ್ಜನೀಯಃ .. 2..
ಕಂಠೇ ಹರಸ್ಯ ನ ವರಂ ಪರಿರಂಭಣಂ ತೇ
ಹಾರೋರಗೇಣ ನ ಕದಾಪಿಯದೇಷ ಶೂನ್ಯಃ .
ತ್ರಾತಾ ಪಯೋಧಿಗರಲಾದಪಿಯೇನ ಲೋಕಾ-
ಸ್ತ್ರಾತುಂ ನ ಮಾಮಹಿವಿಷಾತಿಕಿಮಯಂ ಸಮರ್ಥಃ .. 3..
ಯಃ ಕಾಮದೇಹದಹನಾದ್ವಿರಸಃ ಪ್ರಸಿದ್ಧ-
ಸ್ತಸ್ಮೈ ಕುತಃ ಸ್ಪೃಹಯಸಿ ತ್ರಿಪುರಾಂತಕಾಯ .

ಕೋಽನ್ಯಃ ಕ್ಷಮೇತ ಮದನುಗ್ರಹಮಂತರೇಣ
ರಕ್ಷಾಂ ವಿಧಾತುಮಿವಮನ್ಮಥಪೀಡಿತಾನಾಂ .. 4..

ಆಶ್ಲೇಷಣೇಷು ಕಥಮಿಚ್ಛಸಿ ಶಂಕರಸ್ಯ
ಭಸ್ಮಕ್ರಯಂ ಸುರಭಿಣಾ ಕುಚಕುಂಕುಮೇನ .

ನ್ಯೂನಾರ್ಧಮೇವ ಭಸಿತಾದಪಿ ಕುಂಕುಮಂ ತ-
ದರ್ಧಸ್ಥಿತಿಃ ಪರಮಭಿಜ್ಞಮ(ಕೃ)ತೈಕಮಂತ್ರಾತ್ .. 5..

ಯೇನಾರ್ಧಗಾತ್ರಮನುರಾಗವಶಾದ್ವಿತೀರ್ಣಂ
ಕಸ್ಯೈಚಿದೇನಮಧಿಕಾಮರ(ಯ)ಸೇ ಕಿಮರ್ಥಂ .

ಚಕ್ರೇ ಧ್ರುವಂ ಸ ಪುನರರ್ಧಶರೀರದಾನಾ-
ದನ್ಯಾಂಗನಾಪ್ರಣಯಸಂಗಮನಾಭ್ಯನುಜ್ಞಾಂ .. 6..

ಭೂಲೋಕಭೃಂಗವನಿತಾ ಯದಿ ದಿವ್ಯಪುಷ್ಪ-
ಮಾಘ್ರಾತುಮಿಚ್ಛತಿ ತಥಾ ಹರಸಂಗಮಸ್ತೇ .
ಅಸ್ಮಾಕಮಕ್ಷಿವಿಷಯಃ ಸಹಸೈವಯೋಽಭೂ-

ತ್ಕಿಂ ಸಂಭವೇನ್ನ ವಿರಹೇಣ ಸಮಾಗಮೋಽಪಿ .. 7..

ಪಾಣಿಂ ಹರೇಣಯದಿ ವಾಂಛತಿ ಗೃಹ್ಯಮಾಣಂ
ಭೀರು ತ್ವಯಾಪ್ಯುರಗಕೌತುಕಮೇವ ಬದ್ಧಂ .

ಸತ್ಯಂ ತದೇವ ದೃಢಕೌತುಕಬಂಧಿನೇ(ನ್ಧನಂ)ಮೇ
ವ್ಯರ್ಥಃ ಕರೇ ಶಿಥಿಲಕೌತುಕತಂತುಬಂಧಃ .. 8..
ಭರ್ತಾರಮಿಚ್ಛಸಿ ಶಿವಂಯದಿ ತೇನ ಸಾರ್ಧಂ
ವಸ್ತವ್ಯಮಾಲಿ ನಿಯತಂ ಪಿತೃಕಾರಣೇ (ಕಾನನೇ)ಷು .
ಏಣೀದೃಶಾಂ ಹೃದಯವಲ್ಲಭಸನ್ನಿಧಾನೇ
ಸೌಧಸ್ಥಲಸ್ಯ ವಿಪಿನಸ್ಯ ಚ ಕೋ ವಿಶೇಷಃ .. 9..
ಹಿತ್ವಾ ತಪಾಂಸಿ ಪರುಷಾಣಿ ಹರೋ ದುರಾಪಃ
ಕರ್ತುಂ ಕ್ಷಮೇ ನ ಖಲು ತಾವಕಮಂತಮೇತತ್ .

ಮುಗ್ಧೇ ತದೀಯವಿರಹಾನಲತೀವ್ರತಾಪಾ-
ದಸ್ಮಾದಸಾತರಮಸ್ತಿ ತಪಃ ಕಿಮನ್ಯತ್ .. 10..

ಶೈಲಾತ್ಮಜೈವ ಹರಮರ್ಹತಿ ಕಾಮಿನೀಷು
ಮುಗ್ಧೇ ಕಥಂ ಕಥಯ ತೇನ ಸಮಾಗಮೇಚ್ಛಾ .
ಅರ್ಹೇತರಾಣಿ ಗಣನಾಪರವೇಷವಂತಿ
ಸರ್ವೋಽಪಿ ಸರ್ವಮಪಿ ವಾಂಛಿತುಮರ್ಹ ಏವ .. 11..

ಉನ್ಮಾದಿನೀ ತ್ವಮಿತಿ ನಿಶ್ಚಿತಮಾಲಿ ಕಿಂ ತು
ತನ್ಮಾತ್ರವೇಷಚರಿತೇ ಯದಿ ತೇ ರಿರಂಸಾ .

ಉನ್ಮಾದಿನೀ ಯದಿ ಭವೇಯಮಹಂ ತಥಾ ತ್ವಂ
ನೋ ಮಂತ್ರಶಿಕ್ಷಣವಿಧಿಃ ಪ್ರಕೃತಿಸ್ಥಿತಾನಾಂ .. 12..

ಗೌರೀಂ ವಿನಾ ಸಖಿ ಕದಾಪಿ ನ ಶಂಭುರಾಸ್ತೇ
ಕಾಲೋಽನ್ಯಯಾ ಸಹ ನ ತಸ್ಯ ಸಮಾಗಮಾಯ .

ರಾತ್ರ್ಯಾ ಸಹೈವ ಚರಿ(ರ)ತೋ ದಿವಸಸ್ಯ ನಿತ್ಯಂ
ಕಿಂ ಸಂಧ್ಯಯಾ ನ ಸಮಮಸ್ತಿ ಮುಹೂರ್ತಯೋಗಃ .. 13..
ವ್ರೀಡಾಂ ತನೋತಿ ಮದಿರಾಕ್ಷಿ ವಿಶೇಷತೋಽಪಿ
ವಾಮಭ್ರುವಾಮನನುರಾಗಿಣಿ ರಾಗಬಂಧಃ .
ಶ್ಲಾಘಾವಹೋ ಭವತಿ ನೈವ ಕಿಮಾಪಗಾನಾ-
ಮಂಭೋನಿಧೇರುಪರಿಯಸ್ತ್ವಯಮೇವ ಪಾತಃ .. 14..
ಕಾಮಂ ಹರಃ ಸುಲಭ ಏವ ವಿಹಾಯ ಭೂತಿಂ
ಸಾಪತ್ನ್ಯಮಿಚ್ಛಸಿ ಕಥಂ ಜಗತಾಂ ಜನನ್ಯಾಃ .
ಅಸ್ಥಾನಧಾವನಪರಸ್ಯ ಮನೋಭವಸ್ಯ
ಪ್ರಾಯೇಣ ನೈವ ಹಿ ಜಲಸ್ಥಲಯೋರ್ವಿಪಾತಃ .. 15..
ಗೌರ್ಯಾಃ ಪುರೋ ವಹತಿಯಃ ಶಿರಸೈವ ಗಂಗಾಂ
ವಿಸ್ರಂಭಭೂಮಿರಿಯಮಾಲಿ ಕಥಂ ಪರಸ್ಯ .
ಸ್ತ್ರೀಶಬ್ದಮಾತ್ರತರಲೇ ತರುಣೇಂದುಮೌಲೌ
ತಸ್ಮಿನ್ಮಮಾಪಿ ಖಲು ಪಾಕ್ಷಿಕಲೋಭಶಂಕಾ .. 16..

ಇತ್ಯುತ್ಪ್ರೇಕ್ಷಾವಲ್ಲಭಕೃತೌ ಭಿಕ್ಷಾಟನಕಾವ್ಯೇಽತಿದೀನೋಕ್ತಿಪ್ರಯುಕ್ತಿಪದ್ಧತಿಃ
ಪಂಚವಿಂಶತಿಃ .

ಷಡ್ವಿಂಶೀ ಪದ್ಧತಿಃ .ಉದ್ಯಾನಚರಿತಂ
ಉದ್ಯಾನಮಾಶು ವಿವಿಶುರ್ಹರವಿಪ್ರಯುಕ್ತಾ
ನಾರ್ಯೋ ನಿಜಾತಿಪರಿಹಾರಮತಿಭ್ರಮೇಣ .

ಪೂರ್ವಂ ನಿಗೂಢಪತನೈಶ್ಚ ಶರೈ . . . . . .
ಸ್ತಸ್ಯಾಥ ದೃಶ್ಯಪತನೈಶ್ಚ ಸುಸಂಸ್ಕೃತೈವ .. 1..

ಕಾಚಿನ್ನಿಜೋಪವನ ಏವ ವಿಯೋಗರುಗ್ಣಾ
ಪುಷ್ಪಾಣಿ ವೀಕ್ಷ್ಯ ವಿಕೃಪಾ ನಿಭೃತಂ ದುದೂಯೇ(?) .
ಹಸ್ತೋ ನಿಜಸ್ಯ ನಿಜಚಾಪಲದರ್ಶನಃ ಸ
ಸವ್ಯಸ್ಮರಾತುರಜನೈರ್ನತು ಪುಷ್ಪಹಾಸಃ .. 2..
ಆಲೋಲಕಿಂಶುಕತರೋಸ್ತರುಣಂ ಪ್ರಸೂನ-
ಮಾಪಾಟಲಂ ಪರಿಜಹಾರ ಭಯೇನ ಕಾಚಿತ್ .

ನಿರ್ಭಿನ್ನಕಾಮಿಹೃದಯಕ್ಷತಜಾವಸಕ್ತಂ

ನೂನಂ ಸ್ಮರಾಸ್ತ್ರಮಿದಮಿತ್ಯುಪಜಾತಬುದ್ಧಿಃ .. 3..
ಕಾಚಿದ್ವಧೂಃ ಶಮಯ ಶಂಭುವಿಯೋಗತಾಪ-

ಮಿತ್ಯಾದರೇಣ ಮಲಯದ್ರುಮಮಾಲಿಲಿಂಗ .

ಲೇಭೇ ಸ ಸಿದ್ಧಿಮತುಲಾಂ ತರುಣೈರಲಭ್ಯಾಂ
ನೈಷಾ ಸ್ಮರಾರ್ತಿಶಮನಂ ಫಲಮಾಪ ಕಿಂಚಿತ್ .. 4..

ಕಂದರ್ಪಬಾಣನಿಕಷಚ್ಯುತಚೂರ್ಣಕಲ್ಪಂ
ಸದ್ಯಃ ಪರಾಗಮವಲೋಕ್ಯ ದಿಶಾಸು ಪೌಷ್ಪಂ .

ಆಸೂಚಿತಾಖಿಲವಿಯೋಗಿಜನವ್ಯಪಾಯ-

ಮುಪ್ತಾತಪಾಂಸು(?)ಮಪರಾ ಗಣಯಾಂಚಕಾರ .. 5..

ಕಾಚಿದ್ಗತಾ ವಿರಹಿಣೀ ಸಹಕಾರಮೂಲ-

ಮಾಕರ್ಣ್ಯ ಶಬ್ದಮಶನಿಸ್ವನನಿರ್ವಿಶೇಷಂ .

ಸದ್ಯಃ ಕಿಮಿತ್ಯುಪರಿ ಲೋಚನಮರ್ಪಯಂತೀ
ಪಾಪಾದವೈಕ್ಷತ ಭಯಂಕರಮನ್ಯಪುಷ್ಟಂ .. 6..

ಕಂಠೇ ಕಯಾಪಿ ಕರಪಲ್ಲವಮರ್ಪಯಂತ್ಯಾ
ಭೃಂಗಸ್ವನವ್ಯಥಿತಯಾ ಗೃಹವಾಟಿಕಾಯಾಂ .

ವ್ಯಾಖ್ಯಾತಮೇವ ಚ ಸಖೀಜನದೀರ್ಘಮಾನ-
ಕರ್ಣಾವತಂಸನವಪಲ್ಲವನೈವ(?)ರಮ್ಯಂ .. 7..

ದೃಷ್ಟ್ವಾ ಪಲಾಶಮುಕುಲಾನ್ಕುಟಿಲಸ್ವಭಾವಾ-
ನ್ಕಾಚಿದ್ಭಯಾದಪಸಸರ್ಪ ಸುದೂರತೋಽಪಿ .

ಮಿಥ್ಯಾ ಪ್ರಕಾಶ್ಯ ಕಥನೇ ನಿಜಸೌಮನಸ್ಯಂ
ಕೌಟಿಲ್ಯಮಾತ್ಮನಿ ಭವನ್ಪರಿವರ್ಜನೀಯಃ .. 8..
ಆಲಂಬಿತೋ ವಿರಹದುಃಖಿತಯಾ ಕಯಾಚಿ-

ದಾಮ್ರದ್ರುಮಸ್ಯ ಸಹಸಾ ತರುಣಪ್ರವಾಲಂ .

ಕೃಷ್ಣಚ್ಛವಿರ್ಯದಭವನ್ನನು ಯುಕ್ತಮಸ್ಯ
ಪ್ರಾಗೇವ ಪಾಣಿತಲಶೋಣಿಮತಸ್ಕರಸ್ಯ .. 9..
ಯಸ್ಯೈವ ಚಂಪಕತರೋಮ(ರ)ಪನೀಯ(?)ಪೂರ್ವಂ
ಮೂಲೇ ದದೌ ತ(ವಿ)ಮಲಶೀತಲವಾರಿಧಾರಾಂ .

ತಸ್ಯೇತರಾಕುಸುಮಿತಸ್ಯ ವಿನಿಶ್ಚಿಕಾಯ
ದಾತುಂ ಪುನರ್ವಿರಹಿಣೀ ನಿಶಿತಾಸ್ತ್ರಧಾರಾಂ .. 10..

ಭೃಂಗಸ್ವನಾಸ್ಯ(ಢ್ಯ)ಕುಸುಮೇ ಕುರವೇ ಪುರಸ್ಥೇ
ಗಾಢಂ ನಿಮೀಲ್ಯ ನಯನೇ ವಿರಹಿಣ್ಯಯತ್ನಾತ್ .

ಕರ್ಣದ್ವಯೇ ತು ನಿಜಸಿದ್ಧಿವಿಧಾನಹೀನೇ

ಕಾಚಿನ್ನನಂದ ಚ ನಿನಿಂದ ಚ ಪದ್ಮಯೋನಿಂ .. 11..

ಕಾಚಿತ್ಪುರಾ ಪ್ರತಿದಿನಂ ಪರಿವೃದ್ಧಿಹೇತೋ-
ರ್ಯಸ್ಯೈ ದಿದೇಶ ಸಲಿಲಂ ನವಮಾಲಿಕಾಯೈ .
ಸಾ ಪುಷ್ಪಿತೈವ ಜಲಮಶ್ರುಮಿಷಂ ವಿಯೋಗೇ
ತಸ್ಯೈ ಪ್ರದಾಯ ಕಥಮಪ್ಯನೃಣಾ ಬಭೂವ .. 12..

ಪುಷ್ಪೇಷು ಸಂಸ್ತುತಿಮತೀಂ ಕ್ವಣಿತಾಲಿಮಾಲಾ-
ಮಾಲೋಕ್ಯ ಕಾಪಿ ಮಹದೇವ ಭಯಂ ಪ್ರಪೇದೇ .
ಶಂಭೋಸ್ತೃತೀಯನಯನಾನಿ(ನ)ಲಧೂಮನೀಲಾ
ಸಾ ಮನ್ಮಥಸ್ಯ ಧನುಷೋ ಯತ ಏವಮೌರ್ವೀ .. 13..

ಯೋ ಲಂಬಿತೋ ವಿರಹಧರ್ಮಿತಯಾ ಕದಾಚಿ-

ದುದ್ಯಾನಚೂತವಿಟಪೋ ಮಧುಸಂಭ್ರಮಶ್ರೀಃ .
ಮಾನಪ್ರವಾಲಕುಸುಮೇಕ್ಷಣಮೇವ ಜಾತ-
ಸ್ಪರ್ಶೋಽಪಿ ಕಾಮುಕಜನೈಃ ಕುರುತೇ ವಿಪತ್ತಿಂ .. 14..

ಅಂಗಾರಸಂಚಯಮತಿರ್ವಿರಹಾತುರಾಯಾಃ
ಪುಷ್ಪೇಷ್ವಜಾಯತ ಪಲಾಶಮಹೀರುಹಸ್ಯ .
ಸಾ ಸ್ಥಾಪಿತೈವ ಮಧುಪೈಃ ಪುನರೇವ ಲೀನೈಃ
ಕಿಂಚಿತ್ಪ್ರಶಾಂತ್ಯುಚಿತಕಾರ್ಷ್ಣ್ಯಧಿಯಂ ವಿಧಾಯ .. 15..

ಮಾ ಪುಷ್ಪಿತೋಽಯಮಿತಿ ನೈವ ಚಕಾರ ಕಾಚಿ-

ದುದ್ಯಾನಭಾಜಿ ಪದಘಾತಮಶೇಷಯೂನಿ .

ನ್ಯಕ್ಕಾರಕೃತ್ಯಮಪಿ ನಾಭಿಲಷಂತಿ ಕರ್ತುಂ
ಪ್ರಾಯಃ ಪ್ರಸಾದವಿಷಯಾದಪರತ್ರ ನಾರ್ಯಃ .. 16..
ಕಾಮಾಸ್ತ್ರಮೇತದಿತಿ ಜಾತರುಷಾ ಲತಾಸು
ವಿಶ್ಲೇಷಿಣೀ ಸುಮನಸಾ ಹರಣೇ ಪ್ರವೃತ್ತಾ .
ಕಾಮಾಸ್ತ್ರರಕ್ಷಕಜನೈರಿವ ಸದ್ಯ ಏವ
ಸೈಷಾ ನ್ಯರೋಷಿ(ಧಿ)ಕೃತಹುಂಕೃತಿಭಿರ್ದ್ವಿರೇಫೈಃ .. 17..
ಸ್ನಿಗ್ಧೇನ ಕೋಕಿಲರುತೇನ ನವೋದ್ಗತೇನ
ಚೂತಾಂಕುರೇಣ ಪವನೇನ ಚ ಮಾಲಯೇನ .

ಕಾಲಂ ವಸಂತಮವಲೋಕ್ಯ ಜನೋಪಕಂಠೇ
ಕಾಲಂ ವಸಂತಮಪರಾ ಕಲಯಾಂಚಕಾರ .. 18..

ಆಲಂಬಿತಾ ವಿರಹಧರ್ಮಿತಯಾ ಕಯಾಚಿ-

ತ್ಕ್ಲಾಂತಪ್ರವಾಲಕುಸುಮಾಭವದಾಮ್ರಶಾಖಾ .

ತಾಂ ವೀಕ್ಷ್ಯ ತಾದೃಶದಶಾಂ ಪ್ರಣಯಿನ್ಯಥಾಸ್ಯಾಂ

ದೀರ್ಘಂ ಸ್ವಕೀಯಮಜುಗುಪ್ಸತ ಬಂಧುಭಾವಂ .. 19..

ಆಮೂಲಪುಷ್ಪಿತಮವೇಕ್ಷ್ಯ ಪಲಾಶಮನ್ಯಾ
ವಿಶ್ಲೇಷಿಣೀ ಜ್ವಲಿತಬುದ್ಧಿರಿಮಂ ಶಶಾಪ .

ಅಂಗಾರಕಾರಕರಗೋಚರ ಏವ ಪೂರ್ವಂ
ಪಶ್ಚಾತ್ತ್ವಮೇವಮರುಣಚ್ಛವಿರಾಶು ಭೂಯಾಃ .. 20..
ಯಸ್ಯಾಶ್ಚಿರಾಯ ವಿದಧೇ ಗೃಹಯೂಥಿಕಾಯಾಃ
ಪುಷ್ಪೋತ್ತಮಾಯ ಬಹುದೈವತ(ತ)ರ್ಪಣಾನಿ .

ತಾಂ ಪುಷ್ಪಿತೇನ ಪರಿಗೃಹ್ಯ ಚಕಾರ ಕಾಚಿ-

ದ್ವಿಶ್ಲೇಷಿಣೀಯುವತಿಜಾತಿಸಮಾನಕಕ್ಷ್ಯಾಂ .. 21..

ಅಪ್ಯಾಶ್ಮನೀಪರಿಹೃತೇನ ಮುಖಂ ಸಮೀಕ್ಷೇ
ದೃಷ್ಟ್ವಾ ವಸಂತಸಮಯೇ ಲಕುಲಂ ಸಪುಷ್ಪಂ .

ಕಾಚಿವ್ದ್ಯಥಾಂ ವಿರಹಿಣೀ ಮಹತೀಂ ಪ್ರಪೇದೇ
ಸತ್ಯಂ ನಹಿ ಪ್ರತಿನಿಧಿರ್ಭವಿತವ್ಯತಾಯಾಃ .. 22..
ಇತ್ಯುತ್ಪ್ರೇಕ್ಷಾವಲ್ಲಭಕೃತೌ ಭಿಕ್ಷಾಟನಕಾವ್ಯ ಉದ್ಯಾನಚರಿತಪದ್ಧತಿಃ ಷಡ್ವಿಂಶತಿಃ .

ಸಪ್ತವಿಂಶೀ ಪದ್ಧತಿಃ .ಉದ್ಯಾನೋಕ್ತಿಃ
ಉದ್ಯಾನ ಏವ ನನು ಪುಷ್ಪಿತಶಾಲವರ್ಗೇ
ವಿಶ್ಲೇಷಿತಪ್ರಮನಸಾಂ ಮದಿರೇಕ್ಷಣಾನಾಂ .

ತಂ ತಂ ವಿನೇಯಮನುಭೂಯ ವಿಷಾದವೇಗಾ-
ದ್ವಾಕ್ಯಾನಿ ವಕ್ತ್ರಗಲಿತಾನಿ ವಿಜೃಂಭಯಾಮಃ .. 1..
ಯನ್ನಾಮ ತೇ ಜಗತಿ ಗೂಢಮಯಾತವೃತ್ಯಾ(?)
ಜಾತಂ ಪುರಾ ಕುರಬಕದ್ರುಮ ವಾಚ್ಯಮೇವ .

ಭೂಯಸ್ತದದ್ಯ ಭವತಾ ಕೃತಮನ್ವಿತಾರ್ಥಂ
ವಾಚಾಲಮತ್ತಮಧುಪಾವಸಥಂ(?)ಪ್ರದಾಯ .. 2..

ಉದ್ಯಾನಭೂಷಣ ತವೇದಮನುಕ್ತರೂಪಂ
ಛಾಯಾಪ್ರದಾನಹೃತತಪ್ತಜನಶ್ರಮಸ್ಯ .
ಅಸ್ಮಿಂಜನೇ ವಿರಹಪಾವಕತಾಪವೃದ್ಧ್ಯಾ
ಶೋಕಾತುರೇಽಪಿ ದಯಸಿ ತ್ವಮಶೋಕ ಏವ .. 3..

ವಾಚಾಲಕೋಕಿಲತಯಾ ಮಧುರಾಣಿ ಪೂರ್ವ-
ಮಾಪೀಡಯೇತಿ ವಿಧುರಂ ತವ ಕೂಜಿತಾನಿ .

ಧಾನ್ಯಂ ಧಿನೋತಿ ವಚನೈಃ ಶ್ರವಣಾನುಕೂಲೈ-

ರನ್ಯಂ ದುನೋತಿ ಪರುಷೈಃ ಪರಪುಷ್ಟಜಾತಿಃ .. 4..
ಕಿಂ ಕಿಂಶುಕ ತ್ವಮಪಿ ಸಂಪ್ರತಿ ಪೀನಲಜ್ಜಃ
ಕರ್ತ(ರ್ತುಂ)ವ್ಯವಸ್ಯಸಿ ರುಜಂ ಕುಸುಮೈರಗಂಧೈಃ .
ಅಭ್ಯರ್ಥಿತೋಽಹಮಿತಿ ವಿಕ್ಲವಮಾನಸಾನಾ-
ಮಸ್ತ್ಯೇವ ದಾರ್ಕ್ಷ್ಯ(ಕ್ಷ್ಯ)ಮಸತಾಂ ಪರಿ(ರ)ಪೀಡನೇಷು .. 5..
ಭೃಂಗಾಂಗನೇ ಸಖಿ ತವಾಪಿ ಮಮಾಪಿ ತುಲ್ಯಾ
ಶ್ರೀಕಂಠ(ಕಂಠ)ರುಚಿರತ್ರ ಹಿ ಕೋಪ(ಽಪಿ)ಭೇದಃ .
ಪುಷ್ಪೇಷುಚೇಷ್ಟಿತಮತೀವ ತವಾನುಕೂಲಂ
ಸತ್ಯಂ ತದೇವ ಹಿ ಮಮ ಪ್ರತಿಕೂಲಮಾಸೀತ್ .. 6..

ಆಪೀಯಸೀಷು(?)ರಸಮಾಗಲಮುನ್ಮಿಷತ್ಸು
ಪುಷ್ಪೇಷ್ವಮೀ ತತ ಇತಶ್ಚರಕಾಯಿತೇಷು .
ಮನ್ಯೇ ಕಲಧ್ವನಿಮಿಷೇಣ ಮನೋಭವಸ್ಯ
ಗಾಯಂತಿ ಮತ್ತಮಧುಪಾ ವಿಜಯಪ್ರಶಸ್ತಿಂ .. 7..

ಪೂರ್ವಂ ಮಯಾ ಚಿರತರಂ ಸಹಕಾರಬುದ್ಧ್ಯಾ
ಯಃ ಪೋಷಿತಃ ಪ್ರತಿವಿಧಾನಮುಖೈಃ ಪ್ರಯತ್ನೈಃ .
ಜಾತಃ ಸ ಸಂಪ್ರತಿ ಜಗತ್ತ್ರಯನಾಶಹೇತು-
ರಾ ಹಂತ ಪುಷ್ಪಸಮಯೇ ವಿಷ ಏವ . . . . .. 8..

ನೃತ್ತೋದ್ಯಮೋಽಸಿ ಫಣಿಸಂಗಮನಿರ್ಭಯೋಽಸಿ
ಬರ್ಹಿನ್ಯದಪ್ಯಸಿತಬಂಧುರಕಂಧು(ನ್ಧ)ರೋಽಸಿ .

ತೈಸ್ತೈರ್ಗುಣೈರನುಕರೋಷಿ ಪಿನಾಕಪಾಣಿಂ
ಹಂತುಂ . . . . ಮೋ(?)ಕಿಮಧುನಾ ಕಥಮಕ್ಷಮೋಽಸಿ .. 9..

ಅಂಭೋನಿಧೌ ನಿಪತಿತೋ ಯದಿ ಸೇತುಹೇತೋಃ
ಶೈಲೋಽಪಿ ದಕ್ಷಿಣಸಮೀರಣಜನ್ಮಭೂಮಿಃ .
ಸೀತೈಕಕಾಂತವಿರಹೇಣ ಕ(ವ)ರಂ ಕಪೀಂದ್ರೈಃ
ಸಂರಕ್ಷಿತಾ ಯುವತಯಃ ಸಕಲಾ ಭವೇಯುಃ .. 10..
ಯತ್ತೇ ನಿಸರ್ಗಲಘಿಮಾಯದಭೂಲ್ಲತಾನಾಂ
ಸಂಸೃಜ್ಯ ಪುಷ್ಪರಜಸಾ ತವ ಧೂಸರತ್ವಂ .

ಮೈತ್ರಂ ಚಯತ್ತವ ಜಲೈರುಚಿತಂ ತದಾ ತೈ-
ರ್ಮಂದಾನಿಲ ತ್ವಮಸಿಯತ್ಪ್ರತಿಕೂಲವೃತ್ತಿಃ .. 11..
ಆರಗ್ವಧಾದನಿಲ ಕೋರಕಮಾಹರ ತ್ವಂ
ಸದ್ವಾ ಪ್ರಸೂನಮಥವಾ ದಲಮೇತದೀಯಂ .

ಸೌರಭ್ಯಮೇವಯದಿ ವಾ ಕರುಣಾ ತವಾಹೋ

ಕಿಂ ನಾಂಜನೇಯಜನಕಸ್ಯ ವಿಯೋಗಿನೀಷು .. 12..
ಅತ್ಯುಚ್ಛ್ರಿತಾಸು ಸಹಕಾರಮಹೀರುಹಾಣಾಂ
ಶಾಖಾಸು ಪುಷ್ಪನಿಬಿಡಾಸ್ವಧಿರೂಢವಂತಃ .
ಪ್ರಾಯಃ ಕುಹೂರಿತಿ ಪಿಕಾ ನಿಜಕೂಜಿತೇನ
ಪಥ್ಯಾಂ ನಿಶಾಮಭಿವದಂತಿ ವಿಯೋಗಿನೀಭ್ಯಃ .. 13..
ಪೋಷಂ ಸ್ವಕೀಯಜನನೀಪರಿವರ್ಜಿತಾನಾಂ
ಕುರ್ವಂತಿಯೇ ಬಲಿಭುಜಃ ಪಿಕಪೋತಕಾನಾಂ .

ತೈಃ ಸಮ್ಯಗೇವ ವಿದಿತಂ ಪರಿರಕ್ಷ್ಯಪಾತ್ರಂ
ಕೃಷ್ಣಾತ್ಮನಾಂ ಸುಕೃತರೂಪಮಪಿ ಕ್ರಿಯಾಸು .. 14..
ಪೂರ್ವಂ ಮದೀಯವದನಾಸವಪುಷ್ಪಿತಸ್ತ್ವ-
ಮದ್ಯಾಹಮಸ್ಮಿ ವಿಧಿನಾ ಹರವಿಪ್ರಯುಕ್ತಾ .
ಹಾ ಹಂತ ಪೀಡಯಸಿಮಾಂ ಬಕುಲ ಪ್ರಸೂನೈ-
ರ್ಭೋಕ್ತವ್ಯಮಾತ್ಮಕೃತದುಷ್ಕೃತಮಾತ್ಮನೈವ .. 15..

ಬಾಣಃ(?)ಸುವರ್ಣವಿಜಯೀ ಶುಚಿರೇಷ ಗಂಧ(ಧಃ)
ಸಂಭಾವನಾ ಶಿರಸಿ ತೇ ಪರಮೇಶ್ವರೇಣ .

ಏತತ್ತಥಾಪಿ ಕೃತಮಾಲ ತವಾಸ್ತಿ ದೋಷೋ
ಯತ್ಸಂಗತೋಽಸಿ ಮಲಿನೈರಸಕೃದ್ದ್ವಿರೇಫೈಃ .. 16..
ಉದ್ಯಾನಕೇಲಿಕಮಲಾನಿ ಚ ತಾನಿ ಹಿತ್ವಾ
ಶಂಭೋಃ ಪದಾಂಬುಜಯುಗೇ ಯದಿ ತೇ ರಿರಂಸಾ .

ಗೀರ್ವಾಣನಾಥಗಣಕಸ್ಯ ಜನಾರ್ದನಾದೇ-
ರಾರುಹ್ಯತಾಂ ಸಪದಿ ಲಾಲತ(?)ಮೌಲಿಮಾಲಾ .. 17..

ಕ್ವಾಪ್ಯುಚ್ಚಯಃ ಸುಮನಸಾಂ ಕುಹಚಿತ್ಪರಾಗೋ
ಗಂಧಃ ಕ್ವಚಿತ್ಕ್ವಚನ ದಕ್ಷಿಣಗಂಧವಾಹಃ .
ದಿಷ್ಟ್ಯಾ ವಸಂತಸಮಯೇಮರಣಾಭ್ಯುಪಾಯ(ಯಃ)
ಸಾರ್ವತ್ರಿಕೋ ವಿರಹದುರ್ಭರಜೀವಿತಾನಾಂ .. 18..

ಪೂರ್ವಂ ಪ್ರವಾಲಮಥ ಪುಷ್ಪಮಥೋ ನು ಗಂಧಂ
ಪಶ್ಚಾನ್ಮಧುವ್ರತಕುಲಂ ಪುನರಸ್ಯ ಶಬ್ದಂ .

ಚೂತೇ ವಿಧಾಯ ವಿಧಿರೇವಮಭದ್ರಮಾಲಾಂ
ಕಿಂ ಕಿಂ ಕರಿಷ್ಯತಿ ವಿಯುಕ್ತನಿರೂಢವೈರಃ .. 19..
ಇತ್ಯುತ್ಪ್ರೇಕ್ಷಾವಲ್ಲಭಕೃತೌ ಭಿಕ್ಷಾಟನಕಾವ್ಯ ಉದ್ಯಾನೋಕ್ತಿಪದ್ಧತಿಃ ಸಪ್ತವಿಂಶತಿಃ .

ಅಷ್ಟಾವಿಂಶೀ ಪದ್ಧತಿಃ . ಶಿಶಿರೋಪಚಾರಃ
ಉದ್ರಿಕ್ತಶಂಕರವಿಯೋಗವಿಷಾದಶಾಂತ್ಯೈ
ನಾನಾವಿಧೇ ಸಪದಿ ಬಂಧುಜನೈಃ ಪ್ರವೃತ್ತೇ .
ಶೀತಕ್ರಿಯಾಪ್ರಕರಣೇ ವರವರ್ಣಿತಾ(ನೀ)ನಾಂ
ಯದ್ಯದ್ಬಭೂವ ಚರಿತಂ ಕಥಯಾಮಿ ತತ್ತತ್ .. 1..

ಸಂಚಾರಿತೈಶ್ಚ ಕದಲೀದಲತಾಲವೃಂತೈ-
ರುತ್ಥಾಪಿತಃ ಪರಿಜನೈಃ ಶಿಶಿರಃ ಸಮೀರಃ .
ನಾಂತರ್ಜ್ವರಂ ಮೃಗದೃಶಾಂ ಶಮಯಾಂಬಭೂವು-
ರ್ಯತ್ನೇ ಕೃತೇಽಪಿ ನ ಫಲಾಯ ದುದುಃಖವಾದಃ(?) .. 2..
ಮಾಲಾಂ ನವೋತ್ಪಲಮಯೀಂ ವಿರಹೋಷ್ಮಿತಾಯಾಃ
ಸಖ್ಯಾ ನಿಧಾಯ ಹೃದಯೇ ಕೃತಮಾನುಕೂಲ್ಯಂ .

ಪುಷ್ಪಾಸ್ತ್ರಮೋಚನಪರಸ್ಯ ಮನೋಭವಸ್ಯ
ವಿಸ್ರಂಭಣಂ ನ ವನಿತಾಸು ಕದಾಪಿ ಕಾರ್ಯಂ .. 3..

ಯಃ ಕಲ್ಪಿತಃ ಕುಚತಟೇ ವಿರಹಾತುರಾಯಾಃ
ಶೈತ್ಯಾಯ ಸಾಂದ್ರತರಚಂದನಪಂಕಲೇಪಃ .
ಅಂತಃ ಸತಾಮಧಿಕೃತಂ ಜನಯನ್ನಯಾಸೀ-
ದಾಪಾಕಲಾಸ್ಯನವಕರ್ದಮಲೇಪಕಕ್ಷ್ಯಾಂ .. 4..

ಕಸ್ಯಾಶ್ಚಿದೀಶವಿರಹೇ ಶಯನೀಕೃತಾನಿ
ಪಂಕೇರುಹಾಣ್ಯಪಿ ತಯಾ ಸಹ ಶೋಕಮಾಪುಃ .
ಅನ್ಯಾರ್ತಿನಿರ್ವೃತಿಮಶಕ್ನುವತಾಂ ವಿಧಾತು-
ರ್ಮಾನಿಷ್ವಯಂ ಸುಮನಸಾಮುಚಿತೈವ ವೃತ್ತಿಃ .. 5..
ಧಾರಾಗೃಹಂ ವಿರಹವಹ್ನಿಶಮಾಯ ತನ್ವ್ಯಾ
ಭೂಯೋಽಪಿ ಮುಗ್ಧಪರಿವಾರಜನಶ್ಚಕಾರ .

ತಸ್ಯಾಃ ಸದಾ ಕುಚತಟೇ ಪತಿತಾಂಬುಧಾರೇ
ಧಾರಾಗೃಹತ್ವಮಧಿಕುರ್ವತಿ ನೇತ್ರ ಏವ .. 6..

ಹಾರಃ ಪಯೋಧರಯುಗೇ ವಿಹಿತಃ ಕಯಾಪಿ
ವಿಶ್ಲೇಷಿತಾಪಜುಷಿ ನೀಲದೃಶಾಮವಾಪುಃ .
ಸಂತಾಪಶಾಂತಿಕರಣಾಕ್ಷಮತಾಪವಾದ-

ಮಾಧಾತುಮಿಂದ್ರಮಣಿಮೂರ್ಧನಿ ಬಂಧ ಏವ .. 7..

ವಿಸ್ರಂಭಿತಾ ಪ್ರಿಯಸಖೀವಚನೇಷು ರಂಭಾ-
ಮಾಶ್ಲಿಷ್ಯತಿ ಸ್ಮ ವಿರಹೋಷ್ಮಶಮಾಯ ಕಾಚಿತ್ .

ಕಸ್ಯಾಶ್ಚನ ಸ್ತನಯುಗೇ ನಿಶಿತಂ ಮೃಣಾಲ-

ಸಾನ್ನಿಧ್ಯತೇನ(?)ಸುಷುವೇಽಮ್ಬುಜಮಾನನಸ್ಯ .. 8..
ಆಪೀತರಕ್ತಕಪಿಶಾ ಕಿಮು ಜಾಲಜಿಹ್ವಾ
ಜ್ವಾಲಾ ಕಿಮದ್ಯ ಜಗತಃ ಕಿಮುತ ಕ್ಷಯಾಗ್ನೇಃ .
ಆಲೋಕ್ಯ ಕಾಚಿದತಿಸಂದಿದಿಹೇ ಸಖೀಭಿ-

ರ್ನೀತಾನಿ ಶಂಭುವಿರಹೇ ನವಪಲ್ಲವಾನಿ .. 9..

ಹಾರಾದಿಭೂಷಣವಿಧಿಃ ಸರಸೈರ್ಮೃಣಾಲೈಃ
ಪತ್ತ್ರೈರ್ನಿತಾಂತಪೃಥುಭಿರ್ವ್ಯಜನೋಪಯೋಗಃ .
ಪದ್ಮೈಶ್ಚ ಕಲ್ಯ(ಲ್ಪ)ರಚನಾ ವಿರಹಾತುರಾಯಾ-
ಸ್ತತ್ಪದ್ಮಿನೀವಿಧಿರಹೋ ವಿರಹೈಕಶೇಷಃ .. 10..
ಕಸ್ಯಾಶ್ಚಿದಾಂತರಘನಜ್ವರಶಾಂತಿಹೇತೋ-
ರಾಲೀಜನೇನ ವಿಹಿತೇ ಶಿಶಿರೋಪಚಾರೇ .
ರೇಜೇ ಕುಚೋಪಚಿತಚಂದನಪಂಕಲಗ್ನಾ
ಮುಕ್ತಾವಲೀ ಬಿಸಲತೇವ ಮುಖಾಂಬುಜಸ್ಯ .. 11..
ಸಖ್ಯಾರ್ಪಿತೇನ ಕುಚಯೋರ್ನವಚಂದನೇನ
ಭೂರಿಜ್ವಲಾ ವಿರಹಿಣೀ ಕುಪಿತಾ ಕ್ಷಣೇನ .

ತಸ್ಯಾಸ್ತು ದೇವಘನಸನ್ನಹನಾವಿ(ದಿ)ಲೇಪ್ತುಂ
ಕಾಚಿತ್ಕೃಪಾಮೃದುಮನಾ ನ ವೃಥಾ ಚಕಾರ .. 12..

ಕಸ್ಯಾಶ್ಚಿದೀಶವಿರಹಾನಲತಾಪಶಾಂತ್ಯೈ
ವಾಂಛಾಂ ವಿಭೋರ್ಬಹುಮತೇ ಭಸಿತೇ ವಹಂತ್ಯಾ .
ಭಸ್ಮಾತ್ಮನಾ ಪರಿಣತಃ ಕ್ವಥಿತೋಽಙ್ಗಸಂಗಾ-
ತ್ಸಖ್ಯಾ ಕೃತಃ ಸರಸಚಂದನಲೇಪ ಏವ .. 13..

ಕಲ್ಹಾರಸಾರಘನಸಾರಹಿಮಾದಿ ವಸ್ತು
ಯತ್ಪಠ್ಯತೇ ಹೃದಯತಾಪಹರಂ ವಿದಗ್ಧೇ .
ತತ್ಸರ್ವ(ಮೇವ ಸ)ಮಭೂತ್ಕುಚಯೋಃ ಪರಸ್ಯಾಃ
ಕಿಂ ಚೌಷಧಂ ಗಿರಿಶಶಬ್ದಿತಮೇವ ಶಿಷ್ಟಂ .. 14..

ಜಿತ್ವಾ ಸರೋಜನಿಲಯಾಮಲಯಾಗೃಹೀತಾಂ
ಸೌರ್ಯಂ ತಮಃ ಕಮಲಿನೀನಿಯತಂ ಪರಸ್ಯಾಃ .
ಪದ್ಮೈರಕಾರಿ ಶಯನಂ ವ್ಯಜನಂ ವಿಶಾಲೈಃ
ಪತ್ತ್ರೈರ್ಮೃಣಾಲರಚಿತಾನಿ ವಿಭೂಷಣಾನಿ .. 15..

ಇತ್ಯುತ್ಪ್ರೇಕ್ಷಾವಲ್ಲಭಕೃತೌ ಭಿಕ್ಷಾಟನಕಾವ್ಯೇ ಶಿಶಿರೋಪಚಾರಪದ್ಧತಿರಷ್ಟಾವಿಂಶತಿಃ .

ಏಕೋನತ್ರಿಂಶೀ ಪದ್ಧತಿಃ .ಸಖ್ಯುಪಾಲಂಭಃ
ನಾರೀಜನೋ ಹರವಿಯೋಗಮಹೋಪಶಾಂತ್ಯೈ
ಶೀತಕ್ರಿಯಾಂ ಪ್ರಿಯಸಖೀಷು ವಿತನ್ವತೀಷು .
ನಿಃಶೃಂಖಲದ್ವಿಗುಣವರ್ಧಿತತೀವ್ರತಾಪ-

ಸ್ತತ್ಕೃತ್ಯಭೂಷಣಪರಾಮಿತಿ ವಾಚಮೂಚೇ .. 1..
ಶೀತಕ್ರಿಯಾಂ ಫಲವತೀಂ ಯದಿ ಕರ್ತುಮಾಸ್ಥಾ
ಸಖ್ಯೌ ಮದೀಯಮುಖತಃ ಶೃಣುತಾಭ್ಯುಪಾಯಂ .

ಆನೀಯ ಶಂಕರಮಿಹಾದ್ಯ ಮದೀಯಪಾರ್ಶ್ವೇ
ಕಾರ್ಯಾಸ್ತತೋ ನು ವಿವಿಧಾಃ ಶಿಶಿರೋಪಚಾರಾಃ .. 2..
ಸತ್ಯಂ ತ್ವಯಾ ಪ್ರಕಟಿತೋ ಮಯಿ ಭಾವಬಂಧಃ
ಶೀತಕ್ರಿಯಾಸು ವಿರಮಾದ್ಯ ವೃಥಾಪ್ರವೃತ್ತೇಃ .
ಶಕ್ನುಃ(ಕ್ಯಃ)ಕಥಂ ಶಮಯಿತುಂ ಸಖಿ ನಿರ್ವಿಕಲ್ಪ-
ಕಲ್ಪಾವಸಾನದಹನಶ್ಚುಲುಕೋದಕೇನ .. 3..

ಜೀಹಾಗಧೇನ(?)ಹರಿಚಂದನಸೌರಭೇಣ
ಸಾಂದ್ರೇಣ ಕಿಂ ತವ ದಿಗಂತವಿಜೃಂಭಿತೇನ .

ಬದ್ಧಾದರಃ ಪುರುಷಭಸ್ಮವಿಲೋಚ(ಲೇಪ)ನೇಽಪಿ
ಯತ್ತತ್ಪರಾಙ್ಮುಖಮನಾ ಜಗದೇಕನಾಥಃ .. 4..
ಕಿಂ ಚಂದನೇನ ಕಿಮು ಪಲ್ಲವಸಂಸ್ತರೇಣ
ಕಿಂ ಮು(ಮೌ)ಕ್ತಿಕೈರ್ಬಿಸಗುಣೈರಥ ಭೂಷಣೈರ್ವಾ .

ಮೂಢೇ ಸಖಿ ಪ್ರಿಯಸಮಾಗಮ ಏವಯದ್ವಾ
ಮಾರಜ್ವರಸ್ಯ ಮರಣಂ ಶಿಶಿರೋಪಚಾರಃ .. 5..
ಪ್ರಾರಭ್ಯತೇ ಪ್ರತಿವಿಧಿಃ ಸಖಿಯೋ ಭವತ್ಯಾ
ಮೂರ್ಛಾಸು ಮೇ ಹರಸಮಾನಧನಂ ವಿನಾನ್ಯಃ .
ಕಾರಾಗ್ರಹಾಜ್ಝಟಿತಿ ನಿರ್ಗಮತೋ ಜನಸ್ಯ
ದ್ವಾರೋಪರೋಧ(ನಪರೇಣ)ಶಠೇನ ತುಲ್ಯಃ .. 6..
ಆದಿತ್ಯತಾಪಸದೃಶಂ ವಿರಹೋಷ್ಮತಾಪಂ
ಬುದ್ಧ್ವೇವಯಾ ಪ್ರಯತತೇ ಶಿಶಿರೋಪಚಾರೇ .
ಸಾ ತ್ವಂ ಪಯೋಧಿಸಲಿಲೈರ್ವಡವಾಮುಖಾಗ್ನೇಃ
ಶಾಂತಿ ಕರೋಷ್ಯಪರವಹ್ನಿ ಸಸಂಭ್ರಮೇಣ .. 7..

ಸಾಮ್ಯಂ ಪ್ರತೀತ್ಯ ಸಖಿ ಸಾಂಪ್ರತಮನ್ಯರೋಗೈ-

ಸ್ತಸ್ಯೇದೃಶಃ ಪ್ರತಿವಿಧಾನಮನೋರಥಸ್ತೇ .
ಸೋಽಯಂ ಪುನಃ ಸ್ಮರಗತೋ ವಿಪರೀತವೃತ್ತಿ-
ರ್ಯಸ್ಯೈಕ ಏವ ಜನಕಶ್ಚ ನಿವಾರಕಶ್ಚ .. 8..
ಕ್ರೀಡಾಶುಕಂ ಸಖಿ ಕಲೀನವಚಾಂಸ್ಯಜಸ್ರಂ
ಜಲ್ಪಂತಮೇನಮಪಸಾರಯ ಶೀಘ್ರಮೇವ .

ಅಸ್ಯಾ ನ ಶಿಕ್ಷಣಗಿರಂ ಮುಹುರುದ್ಗಿರಂತ್ಯಾ
ಕಾರ್ಯಸ್ತ್ವಯಾಪಿ ಮಮ ಸನ್ನಿಧಿತೋಽಪಸಾರಃ .. 9..
ನಿರ್ವಾಪಣಂ ಸರಸವಸ್ತುಭಿರೇವ ಕರ್ತುಂ
ಮೂಢೈಃ ಕಿಮಸ್ಯ ಸಖಿ ವಾಂಛಸಿ ಚಂದನಾದ್ಯೈಃ .
ಕಿಂ ತ್ವಂ ನ ವೇತ್ಸಿ ಸರಸೇಷು ಮನೋಭವಾಗ್ನಿ-
ರ್ವೃದ್ಧಿಂ ಪ್ರಯಾತಿ ಸುತರಾಮಿತಿ ಲೋಕವಾದಃ .. 10..
ಔರ್ವಾನಲಂ ಜಲನಿಧೇರ್ನಹಿ ಶ(ಕ್ಯತೇ ಯೈ)-
ರ್ಹೇತುಂ ದವಾಗ್ನಿಮಥವಾ ನ ವನದ್ರುಮಾಣಾಂ .

ತೈರ್ಮೋಕ್ತಿಕೈಃ ಕಿಸಲಯೈರಪಿ ತೈರಿದಾನೀಂ
ಶಕ್ಯಃ ಕಥಂ ಶಮಯಿತುಂ ಸಖಿಮನ್ಮಥಾಗ್ನಿಃ .. 11..
ಯೇ ಶೀತಲಪ್ರಕೃತಯೋ ಭುವನೇ ಪದಾರ್ಥಾ-
ಸ್ತೇಽಪ್ಯದ್ಯ ಹಂತ ಮಯಿ ತಾಪಕರಾ ಮದಾದ್ಯಾಃ .
ಯಃ ಸರ್ವಸರ್ಗನಿಕರೇ ನಿಪುಣಃ ಸ ವೇಧಾಃ
ಕರ್ತುಂ ಕ್ಷಮೋ ನ ಕಿಮಯಂ ಗುರುವೈಪರೀತ್ಯಂ .. 12..

ಶಯ್ಯಾಂ ಕರೋಷಿ ಮಮ ತಾಪನಿವೃತ್ತಯೇ ಚೇ-
ದಾದಿತ್ಯಮೈತ್ರ್ಯಜನಿತೌಷ್ಣ್ಯಗುಣೈಃ ಸರೋಜೈಃ .
ಸಖ್ಯಾವಯೋರ್ಹೃದಯಜೀವಿತಯೋರಭೇದಾ-
ನ್ಮಾರಜ್ವರೋ ಮಯಿಘನಸ್ತ್ವಯಿ ಹಂತಮೋಘಃ .. 13..
ಯಂ ಪನ್ನಗಾರಿನಿವಿಷೋಷ್ಮನಿತಾಂತತಪ್ತಾಃ
ಶ್ರೀಕಂಠಪಾದಪಮಿವಾನಿಶಮಾಶ್ರಯಂತೇ .
ಅಂತರ್ಜ್ವರಂ ಶಮಯಮೇ ಸಖಿ ತಸ್ಯ ಶಂಭೋಃ
ಕಾರಾಗ್ರಹಾನ್ನಹಿ ವರಃ ಶಿಶಿರೋಪಚಾರಃ .. 14..
ನೈವಾಮುನಾ ಶ್ರುತಿಕಟುಕ್ವಣನಾ ಶುಕೇನ
ನೈವ ತ್ವಯಾನುಪಮ . . . . ವ್ಯದಧಾನಯಾಪಿ .

ನೀತೌ ಯುವಾಂ ಹಿತವಿಧಾಯಿ ಪದಂಯಥೈವ
ಮನ್ಯೇ ಮಯೈವ ಸಖಿ ಸಂಪ್ರತಿ ಮೇಽಪರಾದ್ಧಂ .. 15..

ಹಾರಸ್ತ್ವಯಾ ಸಖಿ ಕೃತೋ ಯದಿಮೇ ಮೃಣಾಲೈ-
ರ್ವೀರೇ ನ ಕೇನಯದಿ ವಾ ವಿದಿತಂ ಮಯೈವ .

ನಾಥೇನ ವಕ್ಷಸಿ ಧೃತೋ ಯದತೋ ಮಮಾಶು
ಸಂತಾಪಹಾರ್ಯಪಿ ಭವೇತ್ಸ ಭುಜಂಗಹಾರಃ .. 16..
ಮತ್ತೇವ(ತ್ತೋಽವ)ಗಚ್ಛ ಸಖಿ ಸಂಪ್ರತಿ ಶೀತವಿದ್ಯಾಂ
(ಮತ್ತೇವ(ತ್ತೋಽವ)ಗಚ್ಛ ಸಖಿ ಶೀತವಿಧಾನವಿದ್ಯಾಂ)
ವಿಶ್ಲೇಷಿಣೀಮಲಮಲಂ ವಿಫಲಕ್ರಿಯಾಭಿಃ .
ಲೋಕೇ ಸುಖಪ್ರದತಯಾ ಪ್ರಥಿತಾನಿಯಾನಿ
ತೈರ್ವಸ್ತುಭಿರ್ವರಣ ಏವ ಪರಂ ಭಿಷಜ್ಯಾ .. 17..
ಪ್ರಾರಂಭತೋಽಪಿ ಪುರತಃ ಪರಪೀಡನಾನಾಂ
ಯಾಂತ್ಯಾ ಪದಂ ಸ್ವಯಮಕಾರಣರೂಢವೈರಾಃ .
ಯನ್ಮಾಂ ವಿಯೋಗವಿಧುರಾಂ ಪರಿತಪ್ತುಕಾಮೋ
ನಿಷ್ಪೀಡ್ಯತೇ ಮಮ(?)ಯತೋ ಭವತೀಭಿರದ್ಯ .. 18..
ವಾಕ್ಯೇಽಪಿಯಾರ್ಜನಕಭೂರ್ವಿರಭಂಗ(?)ದೀಯೋ
. . . . ರಾಕ್ಷಸೀಭಿರನಿಶಂ ನ ವೃತಾ ಸಖೀಭಿಃ .
ತಸ್ಯಾ ಅಪಿ ಪ್ರಿಯಸಖೀಜನಸಂಗಮ ಚೇ-
ಚ್ಚಿತ್ರಂ ಕ್ರಿಯಾಮಹಮಿವಾನುಭವೇದಸಸ್ಯಾಂ(?) .. 19..
ಇತ್ಯುತ್ಪ್ರೇಕ್ಷಾವಲ್ಲಭಕೃತೌ ಭಿಕ್ಷಾಟನಕಾವ್ಯೇ ಸಖ್ಯುಪಾಲಂಭಪದ್ಧತಿರೇಕೋನತ್ರಿಂಶತಿಃ
.

ತ್ರಿಂಶತೀ ಪದ್ಧತಿಃ .ಪ್ರದೋಷಚರಿತಂ
ತಾಪಂ ಸರೋರುಹದೃಶಾಮಚಿಕಿತ್ಸನೀಯಂ
ವಿಜ್ಞಾಯ ಶೀತಲವಿಧಾಭಿರಪಿ ಕ್ಷಣೇನ .

ಅಂತರ್ದಧೇ ಕರುಣಯಾ ಕಿಲ ತಿಗ್ಮಭಾನು-
ಸ್ತಾಸಾಂ ಪುನಶ್ಚರಿತಮದ್ಯ ವಯಂ ವದಾಮಃ .. 1..
ತಿಗ್ಮದ್ಯುತಾವಪರದಿಕ್ಪ್ರಣಯಪ್ರವೃತ್ತೇ
ದುಃಖಂ ವಿಭಾವ್ಯ ರಜನೀಮುಖಭಾವತೀವ್ರಂ .

ಕಸ್ಯಾಶ್ಚಿದಂಶುಮಲಿನಂ ವಿರಹಾತುರಾಯಾಃ
ಪೂರ್ವಂ ಮುಖಂ ತದನು ಪೂರ್ವದಿಶಸ್ತಮೋಭಿಃ .. 2..
ಜಾಲಾಂತರೇಣ ಪವನಃ ಪ್ರವಿಶನ್ಕಯಾಪಿ
ಕ್ರು(ರು)ದ್ಧೋ ಮೃದು . . . . ಢಕವಾಟಸಮರ್ಪಣೇನ .

ಲಪ್ತೇ ಯಥಾತ್ಮನಿ ತಥಾ ವಿಶತಿ ಸ್ವಗೇಹೇ

ಮಂದಾನಿಲೇನ ವಿರಹಿಣ್ಯವರೋದವಜ್ರಾಂ .. 3..

ಕಸ್ಯಾಶ್ಚಿದಸ್ತಮಯಲಂಬಿತಪಾಟಲಿಮ್ನಾ
ಪೂಷ್ಣಾ ಸಹೈವ ಪತತ . . . . ಮಾಯಾಂ .

ಸಖ್ಯಾ ವಿಯೋಗಪರಗಾರನಿಯು(ರು)ದ್ಯಮಾಯಾಃ(?)
ಕೋಪಾತ್ಪಪಾತ ಶನಕೈರರುಣಃ ಕಟಾಕ್ಷಃ .. 4..
ಭೀತಿಂ ಯದೈವ ವಿದಧೇ ಕುಸುಮೈರ್ಹಸದ್ಭಿಃ
. . . . ತೋಯದತಟಾಂತರಿತಸ್ವರೂಪಾ .

ವಾಮಭ್ರುವೋ ವಿರಹದರ್ವಿ . . . . ತಾಶಯಾಯಾಃ
ಪ್ರಾದುರ್ಭವನ್ನಪಿ ಪುನರ್ನತ . . . . ಹಿಮಾಂಶುಃ .. 5..
ಆಲಂಬತೇ ದಿನಮಣಿಃ ಸಖಿ ಪಶ್ಚಿಮಾಯಾಂ
ಸದ್ಯಃ ಕಯಾಪಿ ವಿ(ಪ್ಯಭಿ)ಹಿತಾ ಹರಮಾನಯೇತಿ .

ಕಾಚಿತ್ಸರಃಸರಸಿಜಂ ಮುಕುಲಾಯಮಾನ-
ಮಾಲೋಕ್ಯ ಪಾಣಿಕಮಲಂ ಮುಕುಲೀಚಕಾರ .. 6..

ಯಃ ಪಾವಕಃ ಪ್ರಣಯಿಭಿರ್ದಿವಸೇ ಪೃಥಿವ್ಯಾ-
ಮಾದಾಯಿ ಚಂಡಮಹಸಃ ಕಿರಣೈರನೇಕೈಃ .
ಸರ್ವೋಽಪಿ ಹಂತ ನಿಶಿ ಮನ್ಮಥಪೀಡಿತಾಯಾಃ
ಕಸ್ಯಾಶ್ಚಿದಾಶು ಹೃದಯಂ ಸ ವಿವೇಶ ತಾಪಃ .. 7..
ಯಾ ತುಂಗಸೌಧಶಬಲೀಭಿಧಿತಾ(?)ವಿಯುಕ್ತಾ
ಯಾ ತತ್ಸಮೀಪಗತಮಂಗಲದೀಪಿಕಾ ಚ .

ಸಖ್ಯಃ ಪ್ರಮಾದಮಭಿಶಂಕಯ ತಯೋರ್ವಿನೇತು-
ರ್ಜಾಲಪ್ರವಿಷ್ಟಪವನಂ ಸಮತೇವ(?)ರಕ್ಷಾಂ .. 8..

ಕಾಚಿತ್ಸಹಾಯರಚಿ(ಹಿ)ತಾಂ ನಿಶಿ ಚಕ್ರವಾಕೀಂ
ದೃಷ್ಟ್ವಾ ಸತೀಷ್ವಪಿ ಸಖೀಷ್ವನುರಾಗಿಣೀಷು .
ತಸ್ಯೈ ಶನೈರಕಥಯನ್ನಿಜಕಾಮಪೀಡಾಂ
ನೂನಂ ದಶಾಸದೃಶತಾ ಪ್ರಣಯಸ್ಯ ಹೇತುಃ .. 9..
ಭೀಮಂ ತಮಸ್ತದಪಿ ಕಾಪಿ ನನಂದ ತಸ್ಮಾ-
ದ್ಯಸ್ಮಾತ್ರಿಲೋಚನಗಲಸ್ಮೃತಿಮಾತತಾನ .

ಕಾಚಿದ್ವಿಲೋಕ್ಯ ಕಮಲಾನಿ ನಿಮೀಲಿತಾನಿ
ವಿಶ್ಲೇಷಿಣೀ ವಿಕಸಿತಾನಿ ಚ ಕೈರವಾಣಿ .. 10..

ಶೋಕಃ ಸತಾಂ ಪರವಿಪದ್ಯಸತಾಂ ಚ ಹರ್ಷೋ
ಧಾತ್ರೇ ಚ(ತ್ರೈವ)ಸೃಷ್ಟ ಇತಿ ಕಾಪಿ ವಿನಿಶ್ಚಿಕಾಯ .

ಗೌರೀಪತೇರಭಿಸೃತಿಂ ಸುದೃಶಾ ಕಯಾಪಿ

ಕರ್ತುಂ ಪ್ರಸಾಧನಮಶಂಕಿತಮಾಚರಂತ್ಯಾ .. 11..
ನಾಬಂಧಿ ರತ್ನರಶನಾ ವಿಪುಲೇ ನಿತಂಬೇ
ವಾಚಾಲತಾ ಗುಣವತಾಮತಿದೂಷಣಾಯ .

ಸಂಧ್ಯಾನಭಶ್ಚರಮಸೀಮನಿ ಕಾಪಿ ಪಾಂಸುಂ
ಸಂಸರ್ಪಿಣೀ ವಿರಹಿಣೀ ಸಹಸಾ ನಿರೀಕ್ಷ್ಯ .. 12..

ಮೇನೇ ಜಗತ್ತ್ರಿತಯನಿರ್ಜಯವೈಜಯಂತೀಂ
ಕಾಮಸ್ಯ ರತ್ನಪಟಿಕಾಂ ಭವವಿಹ್ವಲೈವ .

. . . . . . . . . . . . . . . . . . . . . .

. . . . . . . . . . . . . . . . . . . . . . .. 13..

ಇತ್ಯುತ್ಪ್ರೇಕ್ಷಾವಾಲ್ಲಭಕೃತೌ ಭಿಕ್ಷಾಟನಕಾವ್ಯೇ ಪ್ರದೋಷಚರಿತಪದ್ಧತಿಸ್ವಿಂಶತಿಃ .

ಏಕತ್ರಿಂಶೀ ಪದ್ಧತಿಃ .ಪ್ರದೋಷೋಕ್ತಃ
ಪ್ರಾಪ್ತಃ ಪ್ರದೋಷ ಇತಿ ವೀಕ್ಷ್ಯ ನಿರರ್ಗಲೇನ
ಪುಷ್ಪಾಯುಧೇನ ಭೃಶಪೀಡಿತಮಾನಸಾನಾಂ .

ವಾಮಭ್ರೂವಾಂ ವಿರಹತಾಪವಿಜೃಂಭಿತಾನಿ
ವಾಕ್ಯಾನಿ ವಕ್ತುಮಭಿವಾಂಛತಿ ಚೇತನಾ ಮೇ .. 1..
. . . . . . . . . . . . . . ಸ್ವಯಮೇವ ಭೀತಿಂ
ವಿಧ್ಯಂತಿ ಮುಗ್ಧಹರಿಣಾನ್ವಿಜನೇ ಪುಲಿಂದಾಃ .
ಆಚಾರ್ಯಮುಚ್ಚರಿತಗೋಪತಿವಂಶಗೀತಂ
ಕಾಮಸ್ತು ವಿಧ್ಯತಿ ವಿಯೋಗ(ಗಿ)ಜನಂ ಪ್ರಪೇದೇ(ಪದ್ಯ) .. 2..
ತುಭ್ಯಂ ನಮೋ ಭವತು ವಾಸರಲೋಪಸಂಧ್ಯೇ
ನಾಂತಃಶ್ಲಥಾಮನುಕರೋಷಿ ಜಟಾಂ ಶಿವಸ್ಯ .
ಆಶಾಸ್ಮಹೇ ವಯಮಮೀ ತತ ಏವ ಹೇತೋ-
ರ್ಮಾ ಭೂತ್ಕದಾಪಿ ಶಶಿನಃ ಶಕಲಾ . . . . .. 3..

ನೇಯಂ ನಿಶಾ ಹತನಿಶಾಚರಯೋಷಿದೇಷಾ
ಹಂತುಂ ವಿಯೋಗವಿಧುರಂ ಜನಮಾಜಗಾಮ .

ಅಸ್ಯಾ ಮುಖೇ ಸಪದಿಯಃ ಪ್ರಥತೇ ಪ್ರಕಾಮಂ
ರಾಗಃ ಸ ಕೋಪಜನಿತೋ ನ ತು ಸಾಂಧ್ಯರಾಗಃ .. 4..
ಸಂಧುಕ್ಷಯತ್ಯವಿರತಂ ಹೃದಯಂ ಮದೀಯ-

ಮಂತಃ ಪ್ರವಿಶ್ಯ ಮದನಾಗ್ನಿರಸೌರಮೀರಃ(ಮಸೌ ಸಮೀರಃ)(?) .
ಅಸ್ಮಿನ್ನಮುಷ್ಯ ವಿಷಮಾಸ್ತ್ರವಿಮುಕ್ತಬಾಣೈ-

ರಾಪಾದ್ಯಮಾನವಿವರೇ ಸುಕರಃ ಪ್ರವೇಶಃ .. 5..
. . . . ಪಶ್ಚಿಮೇ ಕ್ಷಣಮದರ್ಶಿ ನಭಃಪ್ರದೇಶೇ
ರಾಗಃ ಕ್ವ ಯಾತ ಇತಿ ಸಂಪ್ರತಿ ಮೇ ವ(ವಿ)ಶಂಕಾ .

ಸತ್ಯಂ ಹರೇಣ ವಿರಹೇ ಹರಿಣೇಕ್ಷಣಾನಾಂ
ಚಿತ್ತೇಷು ಪುಷ್ಪಧನುಷಾ ಕೃತಸಂವಿಭಾಗಃ .. 6..
ಆಸನ್ನಚಂದ್ರರಮಣಪ್ರಣಯಾವಿ(ವ)ಲಿಪ್ತಾ
ಕಾಮವ್ಯಥಾಂ ಮನಸಿ ಕೈರವಿಣೀ ಕರೋತು .
ಅಂಭೋಜಿನಿ ತ್ವಮಪಿ ಸಂಪ್ರತಿ ವಲ್ಲಭೇನ
ವಿಶ್ಲೇಷಿಣೀಮಯಿ(ಧಿ)ಕಥಂ ರುಜಮಾದಧಾಸಿ .. 7..

ದಗ್ಧುಂ ಜಗತ್ತ್ರಯಮಯಂ ಕಿಲ ಕೋಽಪಿ ವಹ್ನಿ-
ರುಜ್ಜೃಂಭತೇ ವಿಯತಿ ಸಾಂಧ್ಯಮಹಶ್ಛಲೇನ .

ಇತ್ಥಂ ನ ಚೇತ್ಕಿಮಪಿ ಸಂಪ್ರತಿ ವಾರಿ ವಿಪ್ರಾಃ
ಸಶ್ರದ್ಧಮಂಜಲಿಭಿರೂರ್ಧ್ವಮಮೀ ಕ್ಷಿಪಂತಿ .. 7..

ಯಸ್ಯ ಪ್ರಯಾಣಸಮಯೇ ಪ್ರಕಟಾನುರಾಗಃ
ಸೋಽವಶ್ಯಮೇಷ್ಯತಿ ಪುನಃ ಸವಿತೇತಿ ಸುಪ್ತಿಂ .

ಅಂಭೋಜಿನೀ ವ್ರಜತಿ ಸುಪ್ತಿಕಥಾ ಕಥಂ ಸ್ಯಾ-
ನ್ನಿಃಸಂಗ ಏವ ಗಿರಿಶೇ ಮಮ ಭಕ್ತಿಮತ್ಯಾಃ .. 9..
ಸಾಸ್ವೇ(?)ಸ ವಾಸರಪತಿರ್ದಿಶಿ ಪಶ್ಚಿಮಾಯಾಂ
ತೇಜಃಕ್ಷಯಂ ಮಯಿವಶೇನ ಬಭೂವ ರಕ್ತಃ .
ಸಾ ಹಂತ ಪಾತಯತಿ ಸಾ ತಮಿಯಂ ವರಾಂಗೀ
ಕಸ್ಯಾಪದೇ ಜಗತಿ ನಾನ್ಯತರಾನುರಾಗಃ .. 10..
ಮನ್ಯೇಽಹಮಿತ್ಥಮುದಯಾರುಣಚಂದ್ರನಾಮಾ
ಸ್ವೀಕಾರಿಣಃ ಪ್ರಲಯಕಾಲಹುತಾಶನಸ್ಯ .
ಧೂಮೋಽಯಮಗ್ರಜನಿತಸ್ತಿಮಿರಚ್ಛಲೇನ
ವಿಶ್ಲೇಷಿಸಾರ್ಥನಯನಾಶ್ರುನಿಪಾತಹೇತುಃ .. 11..
ಏಕಸ್ಯ ರಾತ್ರಿಮುಖವೇಷವಿಷದ್ರುಮಸ್ಯ
ಸಂಜಾತಸಾಂಧ್ಯಕಿರಣಾರುಣಪಲ್ಲವಸ್ಯ .
ಆಗಾಮಿಪೂರ್ಣಶಶಿಬಿಂಬಮಹಾಫಲಸ್ಯ
ತಾರಾಗಣಂ ವಿಗಣಯಾಮಿ ನವಪ್ರಸೂನಂ .. 12..

ಅತ್ಯುಚ್ಛ್ರಿತಾದನಿಲ ತೇ ಮಲಯಾತ್ಪ್ರಸೂತಿ-
ರ್ನಿತ್ಯಂ ಯತಃ ಪರಿಚಯಂ ಸುಮನೋಭಿರೇವ .

ದಾಕ್ಷಿಣ್ಯವಾನಿತಿ ಜಗದ್ವಿದಿತೋಽಸಿ ತಸ್ಮಾ-

ನ್ಮಾ ಜಾತು ಜಾರಸರಣೀಂ ವ್ರಜ ನೀಚಸೇವ್ಯಾಂ .. 13..

ಪೂರ್ಣೇಂದುಪೂರಮರುದತ್ರ ಹಿಮಾಂಬುಗರ್ಭೋ
ಗಂಧೋಽಯಮಸ್ಯ ಮುಕುಲಸ್ಯ ವಿಜೃಂಭಮಾಣಃ .
ನಾಮ ಪ್ರದೋಷ ಇತಿ ದೋಷಸಮಗ್ರಭಾವಾ-
ತ್ಸ್ರಷ್ಟಾ ಯಥಾರ್ಥಮಕರೋದ್ರಜನೀಮುಖಸ್ಯ .. 14..
ಧನ್ಯಾ ಹಿ ಸಾ ಭಗವತೀ ದಿವಸಾಂತಸಂಧ್ಯಾ
ಯಾಮಂ ಗತಾಂ ಭುವಿ ಸುವೀಕ್ಷ್ಯ ಪಿನಾಕಪಾಣಿಃ .
ವಿಶ್ಲಿಷ್ಟಬಂಧನಜಟಾಭರಣಸ್ಯ ಹರ್ಷಾ-
ಗೌರ್ಯಾಃ ಸಮಕ್ಷಮಪಿ ಕೃ(ನೃ)ತ್ಯತಿ ವೀತಶೋಕಃ .. 15..
ಇತ್ಯುತ್ಪ್ರೇಕ್ಷಾವಲ್ಲಭಕೃತೌ ಭಿಕ್ಷಾಟನಕಾವ್ಯೇ ಪ್ರದೋಷೋಕ್ತಪದ್ಧತಿರೇಕತ್ರಿಂಶತಿಃ .

ದ್ವಾತ್ರಿಂಶೀ ಪದ್ಧತಿಃ .ಚಂದ್ರೋದಯಃ
ಕಂದರ್ಪಶಾಸನವಿಲಂಘ್ರಿವಿಜನೇಷು ರೋಷಾ-
ದ್ರೂಪಾದಿವೇಂದುಮುದಯಸ್ಥಮವೇಕ್ಷ್ಯ ತಾಮ್ರಂ .

ಜಜ್ಞೇ ಹರೇಣ ವಿರಹೇ ವನಿತಾಜನಸ್ಯ
ಯಚ್ಚೇಷ್ಟಿತಂ ತದಧುನಾ ಕಥನೀಯಮಾಸ್ತೇ .. 1..
ಉಷ್ಣಾಯಮಾನಮುದಯಾರುಣಮಿಂದುಬಿಂಬಂ
ಕಾಚಿದ್ರವೇ(?)ವಿರಹಿಣೀ ನ ಶಶಾಕ ಭೇತ್ತುಂ .

ತಸ್ಯಾ ವಿವೇಕಮತಿದಾಯಿತಯಾ ತದಾನೀಂ
ತಸ್ಯೋಪಯೋಗಮಹಿತಂ ಶಶಲಾಂಛನತ್ವಂ .. 2..

ಅನ್ಯಾ ವಿಹಾಯಮದನಾತುರ(?)ಜೀವಿತಾಶಾ
ಜಾತಸ್ಪೃಹಾ ಮರಣಶಬ್ದಿತಮಂಗಲಾಯ .

ಲಬ್ಧಃ ಶಿವೋ ಭವತು ಮೇ ಪರಜನ್ಮನೀತಿ
ಚಂದ್ರಾತಪೇ ವಿರಹಿಣೀ ಸಹಸಾ ಪಪಾತ .. 3..

ಆಲೋಕ್ಯ ಕಾಚಿದುದಯಾರುಣಮಿಂದುಬಿಂಬಂ
ವಿಶ್ಲೇಷಿಣಾಮವಿಷಹಂ ಶಿಶಿರಂ ಪರೇಷಾಂ .

ದ್ರೋಹೀ ನ ವಾ ಖಲು ಮಮೇತಿ ಜನಂ ಬಿಭಿತ್ಸೋಃ
ಕಾಮಾಸ್ತ್ರತಃ ಪರಗವೀಗಣನಾಂ ಚಕಾರ .. 4..

ಜ್ಞಾತೋ ಜನೈರ್ವಿರಹತಾಪಜುಷಃ ಪರಸ್ಯ
ನೇತ್ರದ್ವಯಸ್ಯ ನಲಿನಸ್ಯ ಚ . . . . ತಿ ಭೇದಃ .
ಪದ್ಮೇಷು ಚಂದ್ರಕಿರಣೈರ್ಮುಕುಲೀಕೃತೇಷು

ಯಜ್ಜಾಗರೂಕಮಭವನ್ನಿಶಿ ನೇತ್ರಯುಗ್ಮಂ .. 5..

ಚೂಡಾಮಣೇ ಪಶುಪತೇರಿತಿ ಜೃಂಭಿತಾಸ್ತಾ(?)
ತಾಪಾವಹೋ ವಿರಹಿಣಾಮಿತಿ ಜಾತಭೀತಃ .
ಚಂದ್ರಸ್ಯ ಕಾಚಿದುಭ(ದ)ಯೇ ವಿಧುರಾ ನಿಜಾಕ್ಷ್ಣೋ-
ರುನ್ಮೀಲನೇಽಪಿ ನ ಶಶಾಕ ನಿಮೀಲನೇಽಪಿ .. 6..

ಭಿಕ್ಷಾಟನಂ ಪಶುಪತಿಃ ಕೃತವಾನಿಹೇತಿ
ಯಾಂ ಹಾತುಮಹ್ನಿ ಗಲಿತೇಽಪಿ ಹಿ ನ ಕ್ಷಮಾಭೂತ್ .

ತಾಂ ವೀಥಿಕಾ ನಿಶಿ ಮಯೂಖಭಯಾದ್ವಿಹಾಯ
ಛಾಯೇವ ಕಾಪಿ ಶನಕೈರ್ವಸತಿಂ ವಿವೇಶ .. 7..

ಕಸ್ಯಾಶ್ಚಿದೀಶವಿರಹವ್ಯಥಿತಾಶಯಾಯಾಃ
ಕಾಮಂ ವದಂತು ಮುಖಮೇವ ಹಿ ಚಂದ್ರಕಾಂತಂ .

ತಸ್ಯಾ ದೃಶೋ ಯುಗಲಮಪ್ಯುದಯೇ ಹಿಮಾಂಶೋ-
ರ್ನಿರ್ದಿಶ್ಯಮಾನಬಹಲೋದಕಮಿಂದುಕಾಂತಿ(ನ್ತ)ಮ್ .. 8..

ಯಾವಾಂದಿನೇಶಪತನೇ ವಿರಹಾತುರಾಯಾ-
ಸ್ತಾವಾನ್ಹಿಮತ್ವಿಷಿ ಮನಾಗುದಿತೇ ವಿತಾಪಃ .
ಪಾತೋ ಯಥಾ ಪರಹಿತಾಯಯಥಾರ್ತಿಭಾಜಾಂ
ಖೇದಾಯ ನೂನಮುದಯೋಮಲಿನಾಶಯಸ್ಯ .. 9..
ಪ್ಲುಷ್ಟಿರ್ಮನಾಗ್ವಿರಹಿಣೀಸ್ತನಮಿಂದುಪಾತೈಃ
ಕಾಚಿದ್ದದೌ ಪ್ರಿಯಸಖೀಮುಖಮಾರುತಾಯ .

ಪಾರಬ್ಧಮನ್ಯದಪರಂ ಪಲಿತೇಕ್ಷಣೇನ
ಜಜ್ವಾಲ ಹಂತ ಹೃದಯೇ ಮದನಾಗ್ಮಿರಸ್ಯಾಃ .. 10..
ಏಕಾ ಶಶಾಂಕಕಿರಣೋಪನಿಪಾತಭೀತ್ಯಾ
ವಾತಾಯನಾಂತರವಿಧಾ(ನ)ಕೃತಪ್ರಯತ್ನಾ .
ಆಮೀಲನವ್ಯವಹೃತೇಂದುಕರಪ್ರಯತ್ನಾ-
ಲ್ಲಕ್ಷ್ಮ್ಯಾ ಸರೋಜವಸತಿಂ ಮನಸಾ ನಿನಿಂದ .. 11..

ಸ್ಪಷ್ಟಂ ಮುಹುರ್ಭುವನಜಾಲಕೃತಪ್ರವೇಶೈ-
ರಿಂದೋಃ ಕರೈರ್ವಿರಹಿಣೀ ವ್ಯಥಯಾಂಚಕಾರ .

ಸ್ಪಷ್ಟಂ ಜಗತ್ಪ್ರಕೃತಿ ರಾಜತಿ ಕಾಮಿನೀನಾ-
(?)ಮಂಗಂ ಮನಸ್ಥಿತಿಮನಾಕ್ಕಲಯಾನ್ಕರೇಣ .. 12..

ಇತ್ಯುತ್ಪ್ರೇಕ್ಷಾವಲ್ಲಭಕೃತೌ ಭಿಕ್ಷಾಟನಕಾವ್ಯೇ ಚಂದ್ರೋದಯಪದ್ಧತಿರ್ದ್ವಾತ್ರಿಂಶತಿಃ .

ತ್ರಯಸ್ತ್ರಿಂಶೀ ಪದ್ಧತಿಃ .ಚಂದ್ರೋದಯಃ
ಚಂದ್ರೋದಯೇ ವಿರಹವಿಹ್ವಲಮಾನಸಾನಾಂ
ಯಾ ನಿರ್ಗತಾಃ ಫಣಿತಯೋ ವದನಾದ್ವಧೂನಾಂ .

ಮಾಧುರ್ಯಯೋಗಪುನರುಕ್ತಸುಧಾನ್ವಿತಾನಾಂ
ತಾಸಾಮಿಹಾಸ್ಮಿ ಕಥನೇನ ವಿದಗ್ಧಮನ್ಯಃ .. 1..
ಕಿಂ ಕೃತ್ಯಮದ್ಯ ಸಖಿ ಪಶ್ಯ ಜಗತ್ಸಮಸ್ತಂ
ವ್ಯಾಪ್ನೋತಿ ಸಾಂದ್ರಮಪಹೃತ್ಯ ನಿಶಾಪ್ರಕಾರಂ .

ತ್ರೈಲೋಕ್ಯಸಂಹರಣಕರ್ಮಣಿ ಕಾಮಶತ್ರೋಃ
ಕೋಪಾಟ್ಟಹಾಸ ಇವ ಕೋಽಪಿ ಶಶಿಪ್ರಕಾಶಃ .. 2..
ಏತಸ್ಯ ಚಂದ್ರಹತಕಸ್ಯ ಕಠೋರಭಾವಂ
ಸಖ್ಯಸ್ತದೇವ ಗಮಯೇತಿ ವಿಕಲ್ಪಮೇವ .

ಅಂಭೋನಿಧೇರಖಿಲರಕ್ಷಣಜಾಗರೂಕೋ
ಜಗ್ರಾಹ ಯತ್ಪಶುಪತಿರ್ಗರಲೇನ ಸಾಕಂ .. 3..

ಅನ್ಯೇಷು ಜಂತುಷು ಸುಧಾಸಹಜತ್ವಮಿಂದೋ
ವ್ಯಕ್ತೀಕರೋಷಿ ಕಿರಣೈರಿತಿ ಶೀತಪಾತೈಃ .
ಅಸ್ಮಾದ್ರತೇಷು ತು ಪುನರ್ವಿಧಿವಂಚಿತೇಷು
ತೈರ್ದುಃಸಹೈರ್ಗರಲಸೋದರಭಾವಮೇವ .. 4..

ವೇಧಾಃ ಸುಖೀ ಭವತು ಸಾಂಪ್ರತಮಾತ್ಮಶಿಷ್ಟಂ
ಕೃತ್ವಾ ಜಗತ್ತ್ರಿತಯಮಿಂದುಸಮಾನನೇನ .

ಸದ್ಯೋನಿಮೀಲಿತಜನಾರ್ದನನಾಭಿಪದ್ಮೇ
ಗೂಢಂ ಸ್ಥಿತಸ್ಯ ನಿಹಿತಸ್ಯ ಶಶಾಂಕಭೀತಿಃ .. 5..
ಕಿಂ ರಾವಣಾಂಕವಲಿತಃ ಕಿಮು ಚಂದ್ರಮೌಲೇಃ
ಸರ್ವಾತ್ಮನಾಮಟನಭಾವಮಲಂಕರೋತಿ .

ನಿರ್ಮೂಲ ಏವ ಕಿಮು ಶೀಕರತಃ ಪ್ರಲೀನೋ
ಯ(ದ್ದ)ತ್ತರಾಜ್ಯಮಯಮುಷ್ಣಕರಃ ಕರೋತಿ .. 6..

ಪೂರ್ತಂ ವಿಹಾಯ ನಿಹತದ್ಯುತಿಮದ್ಯ ಶೋಚ್ಯಂ
ಕಾರ್ಶ್ಯಂ ತದೇವ ಕುಮುದೈಕಪತೇ.ಭಜಸ್ವ .
ಯಸ್ಮಿಂಸ್ತ್ವಯಾ ನಿಖಿಲಚಂದನಹೇತುಭೂತಂ
ಪ್ರಾಪ್ತಂ ಪುರಾರ್ದನಕಪರ್ದಿನ್ಶಿಖಾಮಣಿತ್ವಂ .. 7

(ಪ್ರಾಪ್ತಂ ಪುರಾರ್ದನಃ ಪುರಾರಿಃ ಶಿವಃ ಮಣಿತ್ವಂ) .. 7..
ಅಂಗಾರಗರ್ಭಕರಮಿಂದುಮಿಮಂ ವಿಧಾಯ

ಯಾದೃಚ್ಛಿಕಾಗಮನ . . . . ಕುರು ಮೇಽದ್ಯ ರಕ್ಷಾಂ .

ಕಾಲಪ್ರತೀಕ್ಷಣಪರೋ ಭುವನೋಪಕಾರೇ
. . . . ಜಾತಿರಿತಿ ಮಾ ಸ್ತುತಯೇಽಪವಾದಃ .. 8..
ಅಂತಃಕಲಂಕಮುದಯಾಶ್ರಿತಶೋಣಭಾವ-

ಮಾಲೋಚಯಾಮಿ ಸಖಿ ಸಂಪ್ರತಿ ಚಂದ್ರಬಿಂಬಂ .

ಅಂಗಾರಚಕ್ರಮುಪಶಾಂತಕರಾಲಮಂತಃ
ಕಾಮಸ್ಯ ದು(ದ)ಗ್ಧವಪುಷಸ್ತ್ರಿಪುರಾಂತಕೇನ .. 9..

ಕಿಂ ಕ್ಷೇಮಮದ್ಯ ಸಖಿ ನಃ ಕಥಯಾಂಬುರಾಶೇಃ
ಸೇ(ಸೋ)ಽಯಂ ಕಲಾಭಿರಖಿಲಾಭಿರುದೇತಿ ಚಂದ್ರಃ .
ಶೈಲಾತ್ಮಜಾವಪುರಭೇದಫಲಾಂ ಸ್ಮರಾಜ್ಞಾ-
ಮೇಕೈವ ವರ್ತಯತಿ ಕಸ್ಯ ಕಲಾಭರೇಽಪಿ .. 10..

ಶಾಣೋಪಲಂ ಮಕರಕೇತನಸಾಯಕಾನಾಂ
ಪೂರ್ಣೇಂದುಬಿಂಬಮಿದಮಾಲಿ ವಿತರ್ಕಯಾಮಿ .

ನೋ ಚೇತ್ತಥಾ ಕಥಮಿದಂ ನಿಶಿ ತತ್ತ್ವಮೇಷಾ-
ಮಸ್ಮಿನ್ನುದಂಚತಿ ಕಥಂ ಚ ಪುನಃ ಕ್ಷಯೋಽಸ್ಯ .. 11..
ಇಂದುಚ್ಛಲೇನ ಜಲಧೇಃ ಪ್ರಲಯಾನಲೋಽಯ-

ಮುಜ್ಜೃಂಭತೇ ಸಖಿ ವಿಯೋಗಿಜನಕ್ಷಯಾಯ .

ಮೂರ್ಧ್ನಾ ಬಿಭರ್ತಿ ಸರಿತಂ ಪರಮೇಶ್ವರೋಽಪಿ
ಕಾಲೇಯಚಂದ್ರಿತಕಲಾಪರಿತಾಪಗೀತಃ .. 12..
ಯದ್ಯಾನಿಯಂ(?)ಯದಿ ಸ ಸಂಪ್ರತಿ ರಾಹುರಿಂದುಂ
ದಿಷ್ಟ್ಯಾ ಭವೇದ್ವಿರಹಿಣಾಮಪಿ ಜೀವಲಾಭಃ .
ಭುಜ್ಯಾ ಸ್ವಯೈವಯದಿ ಭೂರಿಫಲಂ ಪರೇಷಾಂ
ಮನ್ಯೇ ಕದಾಚಿದಪಿ ಹಂತ ಖಲೋ ನ ಭುಂಕ್ತೇ .. 13..
ಪಾತ್ರಂ ಕರಾಲಗರಗರ್ಜಿ(ರ್ಮಿ)ತದೇವ ಸತ್ಯಂ
ನೈವೇಂದುಬಿಂಬಮಿದಮಾಲಿಯತಶ್ಚಿರಾಯ .

ಉತ್ಕಂಠತೇ ಮಮಮನಃ ಶಿವಕಂಠಮೇವ
ಯಃ ಕಾಲಕೂಟಗರಲಾಮ(ರಮಪ್ಯ)ಖಿಲಂ ರರಕ್ಷ .. 14..

ಹೃದ್ಯಾನಿ ಮೀಲಯಸಿ ಹಂತ ಸರೋರುಹಾಣಿ
ಹಾ ಚಂದ್ರ ಜೃಂಭಯಸಿ ಸಂಪ್ರತಿ ಕೈರವಾಣಿ .

ಯುಕ್ತಂ ತವೈತದುಭಯಂಮಲಿನಾಶಯಸ್ಯ
ಹವ್ಯಾವಧೀರಣ . . . . ಮಭಾಜನಂ ಚ .. 16..

ಆಲೋಕಿತಂ ರಮಣಭೂಷಣಮಂಗನಾನಾಂ

ತಾಪಂ ವಿಯೋಗಸಮಯೇಽಹಮಿತೀತಿ ವಾದಃ .
ಚೂಡಾಮಣಿಃ ಪಶುಪತೇಮಿಯ(?)ಮಿಂದುರಾಶಿಂ
ಹಾ ಹಂತ ವರ್ಧಯತಿಮೇ ವಿಧಿನಾ ಶಠೇನ .. 16..

ಇತ್ಯುತ್ಪ್ರೇಕ್ಷಾವಲ್ಲಭಕೃತೌ ಭಿಕ್ಷಾಟನಕಾವ್ಯೇ ಚಂದ್ರೋದಯಪದ್ಧತಿಸ್ತ್ರಯಸ್ತ್ರಿಂಶತ್ .

ಚತುಸ್ತ್ರಿಂಶೀ ಪದ್ಧತಿಃ .ದೂತೀಪ್ರೇಷಣಂ
ಅವ್ಯಾಜದುಸ್ತರನಿಶೀಥಪಯೋಧಿಮಧ್ಯೇ
ವೈರಾಯಮಾಣವಿಧಿನೈವ ನಿಪಾತಿತಾನಾಂ .

ಏಣೀದೃಶಾಂ ಹರಭಯಾಪ್ಲವಕಾಙಕ್ಷಿಣೀನಾಂ
ದೌತ್ಯತ್ವಯಾನಿ(?)ಚರಿತಾನಿ ಜನಃ ಶೃಣೋತು .. 1..
ಕಾಮಾತುರೋ ನಹಿ ನಿರೂಪಯತಿ ಸ್ವದೈನ್ಯಂ
ಕಾಚಿತ್ಸಮಸ್ತವನಿತಾಜನಪೂಜನೀಯಾ .

ದೂತ್ಯಾನ್ಮುಹುಃ ಸಕೃದಪಿ ತ್ರಿಪುರಾಂತಕಸ್ಯ
ಕಂಠಗ್ರಹಾಯ . . . . ವರಣಂ ಚಕಾರ .. 2..

ಯಃ ಪಾಂಡುರಸ್ತ್ವಯಮಥಾಬ್ಧಿವಿಷಂ ನಿಲೀ(ಪೀ)ಯ
ನೈಲ್ಯಂ ಬಿಭರ್ತಿ ಭುವನತ್ರಯರಕ್ಷಣಾಯ .

ದೌತ್ಯಂ ತಥಾವಿಧತಥಾ(ಯಾ)ರ್ಹಸಿ ಶಂಕರಸ್ಯ
ತಸ್ಯೇವ ಕಾಪಿ ನವಮಂಬುಧರಂಯಯಾಚೇ .. 3..
ಕಲ್ಯಾಣಬಾಂಧವಪರೋ ಜಗತೀಹ ಮಾತು-
ರನ್ಯೋ ಜನೋಽಯಮಿತಿ ಜೀವಸಖೀಷು ರೂಕ್ಷಾ .

ಕಾಚಿತ್ಸ್ವಮಾತರಮಯಾಚತ ಶಂಭುದೌತ್ಯಂ
ಕಿಂ ನೈವ ಕಾರಯತಿ ಕಾಮಭವೋ ವಿಕಾರಃ .. 4..
ಸಾಮೋಕ್ತಿಭಿಃ ಪ್ರಿಯಸಖೀಮನುಚರ್ಯ ಕಾಚಿ-

ದ್ದೌತ್ಯಾಯ ವಾಚ್ಯಮನಯಾ ಪರಿಪೃಚ್ಛ್ಯಮಾನಾ .

ತೂಷ್ಣೀಮಜಾತನಿಜಸಂಗಮನೇ ವೃಷಾಂಕೇ
ವಕ್ತವ್ಯಹಾನಿಪರಿದೂಯಮನಾ ಬಭೂವ .. 5..

ಯಾಮೇವ ಜೀವಿತಸಖೀಂ ಪರಿರಭ್ಯ ಗಾಢ-

ಮೀಶೋಪಕಂಠಗಮನೇ ತ್ವರಯಾಂಚಕಾರ .

ತಾಂ ಪ್ರಸ್ಥಿತಾಂ ಸಪದಿ ವೀಕ್ಷ್ಯ ರುರೋಧ ಕಾಚಿ-

ದೀಶಾಂತಿಕಾನ್ಯವನಿತಾಗಮನಾಸಹಿಷ್ಣುಃ .. 6..
ಸಂದೇಶಗರ್ಭಿತಪುಟೇ ಸ್ಮರಲೇಖಪಾತ್ರೇ

ವಿನ್ಯಸ್ತಸಾಂದ್ರನವಚಂದನಪಂಕಮೃತ್ಕೇ .
ಶಂಭೋರ್ಭವಿಷ್ಯತಿ ಕರಪ್ರಣಯೀತಿ ಕಾಚಿ-

ನ್ಮುದ್ರಾಂ ವ್ಯಥಾವಿರಹಿಣೀ ಕುಚಚೂಚುಕೇನ .. 7..

ಮಾ ಗಾಸ್ತ್ವಮದ್ಯ ಹರಸನ್ನಿಧಿಮಸ್ಮದರ್ಥೇ
ಪ್ರಾಣಾಸಿಕಾ ಯದಸಿಮೇ ತದಿಹಾಸಿತವ್ಯಂ .

ಪ್ರಾಣಾಃ ಪ್ರಯಾಂತು ಸುಖಮದ್ಯ ಮಮೇತಿ ಕಾಚಿ-

ತ್ಸ್ನೇಹೋಕ್ತಿಭಿಃ ಪ್ರಿಯಸಖೀಂ ತ್ವರಯಾಂಚಕಾರ .. 8..

ನ ಪ್ರೇಷಿತಾ ಪ್ರಿಯಸಖೀ ಗಿರಿಶಸ್ಯ ಪಾರ್ಶ್ವಂ
ಸಾ ಸ್ತ್ರೀತಿ ಶಂಕಿತಧಿಯಾ ಸುದೃಶಾ ಕಯಾಪಿ .

ಮತ್ವಾ ನಪುಂಸಕಮಿತಿ ಪ್ರಹಿತಂ ಮನೋಽಭೂ-

ತ್ತಚ್ಚಾಪಿ ತತ್ರ ರಮತೇ ಕಿಮಯಂ ವಿಧತ್ತಾಂ .. 9..

ಕೃತ್ವಾಧರಂ ರಚಿತಚಿಹ್ನಮಲಕ್ತಕೇನ
ತಸ್ಯಾಃ ಕುಚಾಗ್ರಮಪಿ ಕುಂಕುಮಕರ್ದಮೇನ .

ಕಾಚಿದ್ಗಭೀರಹೃದಯಾ ಹರಸನ್ನಿಧಾನಂ
ಗಂತುಂ ಪುನಃ ಪ್ರಿಯಸಖೀಂ ವನಿತಾ ನ್ಯಯುಂಕ್ತ .. 10..
ಯೋಽಪೀದೃಶಂ ವಿತನುತೇ ಪರಕೀಯಮಿಷ್ಟಂ
ತಾದೃಕ್ಫಲಂ ಸ ಫಲ(ಲಭ)ತೇ ಪುನರಿತ್ಯಭಿಜ್ಞಾಂ .

ಮಾಮದ್ಯಯೋಜಯ ಹರೇಣ ವಿಧಾಯ ದೌತ್ಯ-
ಮಿತ್ಯಾಜಗಾದ ವಿಧುರಾ ನಿಶಿ ಚಕ್ರವಾಕೀಂ .. 11..

ರಾಗಃ ಶಠೋ ನಿಯತಮನ್ಯತರಾನುರಾಗಃ
ಸ್ವಸ್ಥಃ ಸ ಏವ ಪುರುಷಸ್ಯ ನಿರಂಕುಶಸ್ಯ .
ಮಾನಗ್ರಹೋ ಹಿ ಮರಣಾಯ ವಧೂಜನಸ್ಯ
ಆಚಕ್ಷ್ವ ನಾಥಮಿತಿ ಕಾಪಿ ಜಗಾದ ದೂತೀಂ .. 12..

ವಾರ್ತಾಹರೀಮನಧಿಗಮ್ಯ ಹರೇಃ ಶುಚಾನ್ಯಾ

ಸರ್ವಜ್ಞತಾ ನಿರುಪಯಿಚ್ಛ(?)ಕೃಪಾಪಿ ಸಿದ್ಧೇ-

ತ್ತಸ್ಯಾಸ್ತ್ವದೀಯವಿರಹಪ್ರಚಿತೋ ಹುತಾಶಃ .. 8..
ಯಾಚೇ ಭವಂತಮಿದಮದ್ಯ ಜಟಾಕಲಾಪೇ
ಪೂರ್ಣಂ ನಿಧೇಹಿ ಶಶಿನಂ ವಿಕಲಂ ವಿಹಾಯ .

ತಸ್ಯಾ ಗಲೇ ವಿನಿಹಿತಾ(?)ಮಸವಃ ಪ್ರಯಾಣೇ
ಪ್ರಾರಂಭಿಣೀ(?)ಪುನರಿಮಂ ನ ವಿಲಂಘಯೇಯುಃ .. 13..
ಗೌರೀಕುಚಾರ್ಪಣಮಹಾವಲಯಾಹಿಧನ್ಯೇ

ತತ್ರ ಸ್ವ(ತ್ವ)ಯಾರ್ಪಿತಮವೇಕ್ಷ(ನವೇನ)ಭುಜಂಗಮೇನ
ತಸ್ಯಾ ಭುಜೋಽಪಿ ಘಟತಾಮಿತಿ ನಾಥಯಾಚೇ .. 14..
ಕುರ್ವಂತು ತಾಪಮವರೇ ವಿರಹಾಃ ಪರೇಷಾಂ
ಯಾಚ್ಯಾವಿಭಂಜನಮಿದಂ ತವ ನೈವಯುಕ್ತಂ .

ಶಂಭೋ ಯತಸ್ತ್ವಮಪಿ ವೇತ್ಸಿ ವಿರೋಹಭಿಕ್ಷುಂ
ನಿತ್ಯಂ ಸುದುರ್ವಿಷಮಯಾಚನಭಂಗಪೀಡಾಂ .. 15..

ತ್ವತ್ಸಂಶ್ರುತಾಪಿ ಭವತೈವಮುಪೇಕ್ಷಿತಾ ಚೇ-
ತ್ಸಾ ನಃ ಸಶೇಃ(?)ವರದ ಹಂತ ತವೈವ ಹಾನಿಃ .
ಯನ್ನೀಲಿಮಾ ತವ ಗಲೇ ಸಹಸೈವ ಜಸ್ಯಾತ್(?)

ಕಾರುಣ್ಯಹೇಮನಿಕಷೋಪಲಶೈಲಲಕ್ಷ್ಮೀಃ .. 16..
ಸಾ ಪದ್ಮಚಾರುನಯನಾ ವಿಷಮೇಕ್ಷಣಸ್ತ್ವಂ
ಸಾ ಕುಂಚಿತಾಲಕಭರಾ ಹರ ಧೂರ್ಜಟಿಸ್ತ್ವಂ .

ಸಾ ಸದ್ಗುಣೈಕವಸತಿರ್ಗುಣವರ್ಜಿತಸ್ತ್ವಂ
ತಸ್ಯಾಸ್ತಥಾಪಿ ಕಿಮಿದಂ ತವ ದುರ್ಲಭೋಽಸಿ .. 17..

ಯಾ ವೀಕ್ಷ್ಯ ನಾಥ ಗರಲಂ ತವ ಕಂಠಮೂಲೇ
ಯಾ ಪನ್ನಗೇಂದು(ನ್ದ್ರ)ಮಪಿ ತತ್ರ ಪುರಾ ನಿನಿಂದ .

ಜಾತಸ್ಪೃಹೈವ ಭಗವನ್ಭವತೀಯಮಾತ್ರೇ(ರ್ತಾ)
ಪಾಪಾದಿಯಂ ನ ಸಹತೇ ವಿರಹಂ ತ(ತ್ವ)ದೀಯಂ .. 18..

ಸಖ್ಯಾಸ್ತ್ವದೀಯವಿರಹಪ್ರಚಿತೋ ನಿವಾರ್ಯಃ .. 20..
ಇತ್ಯುತ್ಪ್ರೇಕ್ಷಾವಲ್ಲಭಕೃತೌ ಭಿಕ್ಷಾಟನಕಾವ್ಯೇ ದೂತೀವಚನಪದ್ಧತಿಃ ಪಂಚತ್ರಿಂಶತ್ .

ಷಟ್ತ್ರಿಂಶೀ ಪದ್ಧತಿಃ . ರಜನೀಯಾಪನೋಕ್ತಿಃ

ಚಂದ್ರಕ್ಷಯಂ ಭವಮುಹುರ್ಭುಜಗಾಮಿಷಸ್ಯ(?)

ಕಸ್ಯಾಶ್ಚಿದಿತ್ಯಪುನರುಕ್ತಮುದೀರಿತಾಭಿಃ
ಶಾಪೋಕ್ತಿಭಿಃ ಸಹ ನಿಶಾವಿರತಿಂ ಪ್ರಪೇದೇ .. 4..
ತಚ್ಚ್ಚಿಂತನೈಸ್ತದನುಬಂಧಿಕಥಾಪ್ರಸಂಗೈ-
ಸ್ತತ್ಸಂಗಮಾನುಗುಣಕರ್ಮನಿರೂಪಣಾಭಿಃ .
ತನ್ನಾಮಭಾಷಿಶುಕಸಂಹನನೈಶ್ಚ ಕಾಚಿ-

ದ್ರಾತ್ರಿಂ ನಿನಾಯ ರಹಿತಾ ಪರಮೇಶ್ವರೇಣ .. 5..

ಪರ್ಯಾಪ್ತಶೀಕರ . . . . ಮಂಡಲತಾಲವೃಂತಾ
ನೀರಂಧ್ರಸಂಸ್ತವದೃಢಪ್ರಣಯಾ ಸಖೀವ .

ಕಸ್ಯಾಶ್ಚಿದೀಶವಿರಹವ್ಯಸನೇ ಪ್ರವೃತ್ತೇ
ಪಾರ್ಶ್ವಂ ನ ಜಾತು ವಿಜಹೌ ವಿಪುಲಾ ತ್ರಿಯಾಮಾ .. 6..

ಸಂತಪ್ತಮೂರ್ತಿರತಿಶೀತಲರಾಜರಂಭಾ
ಶಂಭೋಸ್ತತಾರ ರಜನೀಚರಿತಂ ವಿಯುಕ್ತಾ .
ಕಿಂತು ಚ್ಯುತೇ ದಯಿತಪೋತದೃಢೌಪಗೂಢೇ
ಯಸ್ಮಾನ್ನ ಭಾವಿ ಪುನರುತ್ತರಣಂ ವಧೂನಾಂ .. 7..

ವ್ಯಾಜೋಕ್ತಿಭಿಶ್ಚ ಗಮನಾಯ ಗತಿಪ್ರಸಕ್ತಾ-
ಮಾಹೂಯ ಶಂಕರವಶೀಕೃತಿಶಾಸ್ತ್ರಿಭಿಶ್ಚ .
ದೂತೀಂ ಪ್ರಕೃತ್ಯ ಪುನರೇವ ಪುನಃ ಕೃತಾಭಿ-

ರ್ಯಾತಾ ನಿಶಾ ಮೃಗದೃಶೋ ನ ತು ಸಾ ಪ್ರಯಾತಾ .. 8..

ಪೌಷ್ಪೈಃ ಶರೈಃ ಪ್ರಹರತೋ ರತಿನಾಯಕಸ್ಯ
ಪುಷ್ಪಾಸ್ತ್ರವಿದ್ಧವಪುಷಶ್ಚ ಮೃಗೇಕ್ಷಣಾಯಾಃ .
ಪ್ರಾಯೇಣ ನೈವ ನಿಶಿ ಸುಪ್ತಿರಭೂತ್ತಥಾಪಿ
ಮೂರ್ಛಾಸು ಸಾ ವಿರಹಿತಾಪಿ ನಿಮೀಲಿತಾಕ್ಷೀ .. 9..
ಕಿಂ ಕಾಲರಾತ್ರಿರಥವಾ ಕಿಮು ಕಾಲದೂತೀ
ಕಿಂ ಪಾಪಸಂಹತಿರನೇಕವಿಧಪ್ರವೃತ್ತಾ .
ಕಿಂ ಮರ್ಮಕೃಂತನಕರೀ ಶಿತಹೇತಿರೇಷೇ-
ತ್ಯೇಕಾ ವ್ಯಲಂಘಯದಪೋಕ್ತಿಭಿರೇವ ರಾತ್ರಿಂ .. 10..

ಚಂದ್ರಾಭಿಧಾನವಡವಾಗ್ನಿಮದೃಷ್ಟಪಾರಂ
ಕಂದರ್ಪಕೇತುಮಕರಭ್ರಮಣಾತಿಭೀಮಂ .

ಅಚ್ಛಿನ್ನಬಂಧಹರಚಿಂತನಸೇತುನೈವ
ಕಾಚಿದ್ಗಭೀರರಜನೀಜಲಧಿಂ ತತಾರ .. 11..

ಶೈತ್ಯಾರ್ಥಿನೀ ಕುಸುಮತಲ್ಪಮವಾಪ ಪೂರ್ವಂ
ಪಶ್ಚಾತ್ಪ್ರವಾಲಶಯನಂ ತದಪಿ ಪ್ರಮುಚ್ಯ .
ಶ್ರೀಕಂಠಕಂಠಸರಸೀಮತಿಶಕ್ಯಹೇತೋಃ
ಕಾಚಿದ್ಗತಾಮಭಿನವೈಶ್ಚ ನಿಶಾಂ ನಿನಾಯ .. 12..

ವಾಪೀಮವಾಪ ನವಚಂದನಪಂಕಲಿಪ್ತಾ
ಪ್ರತ್ಯಗ್ರಪುಷ್ಪಶಯನಾತ್ಪುನರೇತದಸ್ಯಾಃ .
ಇತ್ಥಂ ದ್ವಯೋರಪಿ ತಯೋರರತಿಂ ವಹಂತೀ
ಕಾಚಿದ್ಗತಾಗತಗತೇನ ನಿಶಾಂ ನಿನಾಯ .. 13..

ಯಸ್ಯಾಃ ಕ್ಷಣಾದಪಗತಿಂ ಹರವಿಪ್ರಯುಕ್ತಾ
ಯಸ್ಯಾಶ್ಚ ಕಾಚನ ಸಮಾಗಮಮಾಶಶಂಸ .

ನ ಪ್ರಸ್ಥಿತಾ ಚ ರಜನೀ ನ ಸಮಾಗತಾ ವಾ
ನಿದ್ರಾವಿಧಾತರಿ ವಿರೋಧಿನಿ ನೇಷ್ಟಸಿದ್ಧಿಃ .. 14..
ಏಕಕ್ಷಣಪ್ರತಿಸ . . . . ದಿವಸಾರ್ಜವೇನ
ಯೋಗಾನ್ನಿಶಾ ಚ ವಿರಹಾದಪನಾಮದೀರ್ಘಃ .
ತಾಭ್ಯಾಂ ವಿವರ್ಜಿತರಹೋ ದಿವಸಕ್ಷಪಾಭ್ಯಾಂ
ದೇಹಂ ವಿಚಿಂತ್ಯ ವಿರಹಿಣ್ಯಪರಾ ಚಚಾರ .. 15..

ಆಲಂಬಿತೇ ಪ್ರಿಯಸಖೀಭಿರಥಾತ್ಮನಾಪಿ
ಪರ್ಯಾಯತಃ ಕ್ಷಣಮಶಾಂತಿವಶೇನ ಮುಕ್ತೈಃ .
ಬಾಲಾ ಶಿಲಾಮಿವ ವಿಶಾಲತಮಾಂ ಕಥಂಚಿ-

ತ್ಕಾಚಿದ್ಗುಣೈಃ ಪುರಜಿತೋ ರಜನೀಂ ಚಕಾರ .. 16..

ಶಕ್ಯೇತರಾಯ ಗಿರಿಶಾಯ ರುಚೈರ್ವಚೋಭಿ-

ರ್ದೌತ್ಯಾಯ ಜೀವಿತಸಖೀಮಪರಾ ನ್ಯಯುಂಕ್ತ .
ಪ್ರಾಣವ್ಯಯೇ ವಿರಹಿಣೀ ರಜನೀಮಶೇಷಾಂ
ತಸ್ಯಾಶ್ಚಿರಾಯಿತವಶೇನ ಚಿರಾಯತೇ ಸ್ಮ .. 17..
ಗೌರೀಪತೇರಥ ಚ ಚೌರ್ಯಮವೇಕ್ಷ್ಯ ಕಾಚಿ-

ದ್ರಾತ್ರಿಂ ನಿನಾಯ ನಿಖಿಲಾಮಪಿ ಜಾಗರೇಣ .

ಲಬ್ಧೇಽಪಿ ರಕ್ತಕುಮುದಿನ್ಯವಿತಂದ್ರಗಂಗಾ
ಜಾಗರ್ತಿ ತಸ್ಕರಜನೋ ನಿಶಿ ಪುಷ್ಕಲೋಽಪಿ .. 18..

ಕಾಚಿತ್ಕ್ಷಪಾಂ ಕ್ಷಪಯಿತುಂ ವಿಪುಲಾಂ ಸಖೀಭಿಃ
ಸಂಪ್ರಸ್ತುತಸ್ಯ ವೃಷವಾಹನಕೀರ್ತನಸ್ಯ .
ಆಕರ್ಣನೇನ ಚರಮೇತರಯೋಃ ಪ್ರವೃತ್ತಾಂ
ಸಂಧ್ಯಾಂ ದ್ವಯೋರಪಿ ತಯೋರ್ಯುಗಪದ್ದದರ್ಶ .. 19..

ಇತ್ಯುತ್ಪ್ರೇಕ್ಷಾವಲ್ಲಭಕೃತೌ ಭಿಕ್ಷಾಟನಕಾವ್ಯೇ ರಜನೀಯಾಪನೋಕ್ತಿಪದ್ಧತಿಃ
ಷಟ್ತ್ರಿಂಶತ್ .

ಸಪ್ತತ್ರಿಂಶೀ ಪದ್ಧತಿಃ . ರಜನೀಯಾಪನೋಕ್ತಿಃ
ದೀರ್ಘಾಂ ನಿಶಾಂ ಶಮಯಿತುಂ ವಿರಹೇ ಹರೇಣ
ನಿದ್ರಾಪ್ರಸಕ್ತಿರಹಿತಸ್ಯ ವಧೂಜನಸ್ಯ .
ನಾನಾವಿಧಾನಿ ಚರಿತಾನಿ ಸಖೀಂ ಪ್ರಕೃತ್ಯ
ಜಾತಾನಿಯಾನಿ ಕಥಯಾಮ್ಯಹಮದ್ಯ ತಾನಿ .. 1..

ಆಹೂತ ಏವ ನ ಸಮೀಪಮುಪೈತಿ ಭಿಕ್ಷಾಂ
ಗೃಹ್ಣಾತಿ ನೈವ ಮುಹು . . . . ಮ್ಬಯತೇ ತಥಾಪಿ .

ಯತ್ತೇ ಚಿರಾದನುಸೃತೋಽಪಿ ನ ಚಾಭಿಮುಖ್ಯಂ
ಭಿಕ್ಷು ಮೃಗಾಕ್ಷಿ ವದ ಕೋಽಯಮದೃಷ್ಟಪೂರ್ವಂ .. 2..

ಭಿಕ್ಷಾಪ್ರದಾನಸಮಯೇ ನ ಮಯಾ ತದಾನೀ-
ಮಾಲಿಂಗಿತೋಽಭವದಹಂ ಪುನರದ್ಯ ದೂಯೇ .
ಚಿಂತಾಮಣಿಂ ಕರತಲಸ್ಥಮುಪೇಕ್ಷಯೋರ್ವ್ಯಾಂ-
ಸದ್ಯೋ ನಿಪಾತ್ಯ ಮೃಗಯೇ ತಮಿತಸ್ತತೋಽಪಿ .. 3..

ಭಿಕ್ಷಾತಿಸರ್ಜನಮಿಷಾದಹಮಿಂದುಮೌಲೇ
ವಕ್ಷಃಸ್ಥಲೇನ ಮಮಯೋಜಯಿತುಂ ಪ್ರವೃತ್ತಾ .
ಅತ್ರಾಂತರೇ ಶ್ವಸಿತಮೂರ್ಜಿತಮುತ್ಸಸರ್ಜ
ಹಾರೋ ಹರಸ್ಯ ಸಖಿ ಭಾಗ್ಯವಿಪರ್ಯಯೇಣ .. 4..

ಭಿಕ್ಷಾಂ ದದಾತ್ಯಭವತೀ(?)ಮುದಿತೇ ಶಿವೇನ
ತಾಂ ದಾತುಮೋದನಮಯೀಂ ಮಯಿ ಸೋಽದ್ಯ ಮಾಯಾಂ .

ಯತ್ತಸ್ಯ ಗರ್ಭಿತ . . . . ರರಹಃಪ್ರವೃತ್ತ-
ಮಂದಸ್ಮಿತಂ ಸಖಿ ನ ತೇ ಹೃದಯಾದಪೈತಿ .. 5..

ಗಾತ್ರಂ ವಿಕರ್ಷಿತಮಭೂದ್ಗಿರಿಶಾನವಾಪ್ತ್ಯಾ
ವಾರ್ಧಾಸ್ರಮೀಕ್ಷಣಮದರ್ಶನತಃ ಶಿವಸ್ಯ .
ಲಬ್ಧ್ವಾ ಶಿವಂ ಸತತಮಾಹಿತಸನ್ನಿಧಾನಂ
ಸಂತಪ್ಯತೇ ಸಖಿ ಕಥಂ ಹೃದಯಂ ಮದೀಯಂ .. 6..

ಯದ್ಯಾಗಮಿಷ್ಯತಿ ಮದೀಯಗೃಹೋಪಕಂಠಂ
ಭಿಕ್ಷಾಟನಾಯ ಗಿರಿಶಃ ಸಮನಂತರೇಽಪಿ .

ತಸ್ಯೋಪಗೃಹನವಿಧಿರ್ಭವಿತವ್ಯ ಏವ
ದಾತುಂ ಪ್ರದಾನಸಮಯೇ ಸ್ವವಶೋ ಹಿ ಭಿಕ್ಷುಃ .. 7..
ನಾಟ್ಯೇ ಕೃತಶ್ರಮಮಿವಾಸ್ಯ ಪದಂ ಗತೇನ
ದೇಹೀತಿ ದೀನಪದಮಪ್ಯನುಷಕ್ತರಾಗಂ .

ಪತ್ರಾವಲಂಬ್ಯಹಿಕರಃ ಕರಣಪ್ರವೀಣಃ
ಪ್ರಾಯೇಣ ಕೋಽಪಿ ನಟ ಏಷ ನ ಭಿಕ್ಷುರೇಷಃ .. 8..
ಇಕ್ಷುರ್ಧನುರ್ಮಧುಕರಾವಲಿರೇವ ಮೌರ್ವೀ
ಶಸ್ತ್ರಾಣಿ ಪಂಚ ನವಪುಷ್ಪಮಯಾನಿ ಕಸ್ಯ .
ಲೋಕತ್ರಯಂ ವಿಜಯತೇ ಮದನಸ್ತಥಾಪಿ
. . . . ಮಯಾಯ ನಿಜಧೈರ್ಯಮತಂತ್ರಮೇತತ್ .. 9..

ಪುಷ್ಪಾಯುಧೋ ಗಿ(ರಿ)ಶನೇತ್ರಹುತಾಶನೇನ
ಪ್ರಾಗ್ಭಸ್ಮಸಾತ್ಕೃತ ಇತಿ ಸ್ಮ ಕಥಾ ವೃಥೈವ .

ಆಲಿಂಗಿತಾನನಮಮುಷ್ಯ ತಯೋಪದಿಷ್ಟೋ
ಮನ್ಯೇ ವಿಯೋಗಿಜನದಾಹವಿಧಿಪ್ರಕಾಶಃ .. 10..
ಬದ್ಧಾ ಜಟಾ ನಯನಮಪ್ಯಸಮಂ ಚಿತೈಸ್ತ-
ನ್ನೀತಂ ವಪುಶ್ಚ ಭಸಿತೈರತಿಧೂಸರತ್ವಂ .

ಏವಂಯ . . . . ನೋಹ . . . . ಭೈಕ್ಷಚಾರೇ
ಕಾಂತೀವಿಗೂಹಿತಮಹೋ ವಿಬಭೂವ ಶಂಭುಃ .. 11..
ತಾಂ ಪಾರ್ವತೀಂ ಮನಸಿ ಮೇ ಪರಮೇಶ್ವರೇಣ
ಯೋಯೇನಯೋಜಯಿತುಮಕ್ಷಮತಾಂ ಪ್ರಪೇದೇ .
ತೇನೈವ ಮಾಂ ಶಮಯಿತುಂ ಯತತೇ ಮುಧೈವ
ಕಾಮೋಽಪಿ ಕಾಮುಕವದೇವ ವಿವೇಕಹೀನಃ .. 12..
ವೀಥ್ಯಾಂ ತಥಾ ಪುರತ ಏವ ಜನಸ್ಯ ಶಂಭುಂ
ಕಂಠೇ ಗ್ರಹೀತುಮಭಯಂ ವಿಹಿತೋದ್ಯಮೇವ .

ಲಜ್ಜಾ ರುರೋಧ ಸಖಿಮಾಂ ಸಹಸಾ ಕಿಮನ್ಯ-
ತ್ಸ್ತ್ರೀವಾತ್ರ ಸಾಪ್ಯಭವದೇವ ಹಿ ಮೇ ಸಪತ್ನೀ .. 13..
ಸ್ತ್ರೀಜಾತಿಮಾತ್ರಹೃದಯಾರ್ತಿಕಕೇ ವೃಷಾಂಕೇ
ಕಂದರ್ಪದೌತ್ಯಮನುತಿಷ್ಠತಿ ಕೇವಲಸ್ಯಾಃ(?) .
ಕ್ರೀಡಾಶುಕಃ ಶರಣಮನ್ಯತಮೋ ಮಮಾಯಂ
ಲೋಕೇ ಪುನಃ ಫಲಿತಮಾತ್ರವಚಾನ(?)ದೂತಃ .. 14..
ಸಾಕ್ಷಾತ್ಪುರಸ್ಥಿತಮಪೋಹ್ಯ ವೃಷಾಂಕಮದ್ಯ
ಚಿತ್ರೇ ನಿವೇಶ್ಯ ಪರಿರಂಭಣಮಾಚರಂತೀ .
ಭಿತ್ತ್ವಾ ವಿಹಾರಸರಸೀಂ ಪರಿವೃದ್ಧಪೂರಾಂ
ವಾಂಛಾಮಿ ಗಾಹಿತುಮಹಂ ಮೃಗತೃಷ್ಣಿಕಾಯಾಂ .. 15..

ಇತ್ಯುತ್ಪ್ರೇಕ್ಷಾವಲ್ಲಭಕೃತೌ ಭಿಕ್ಷಾಟನಕಾವ್ಯೇ ರಜನೀಯಾಪನೋಕ್ತಿಪದ್ಧತಿಃ
ಸಪ್ತತ್ರಿಂಶತ್ .

ಅಷ್ಟತ್ರಿಂಶೀ ಪದ್ಧತಿಃ .ಸ್ವಪ್ನಃ
ನೀರಂಧ್ರಮುಕ್ತಶರಪೀಡಿತಮಾನಸಾನಾ-
ಮೇಣೀದೃಶಾಮಕರುಣೇನ ಮನೋಭವೇನ .

ವಿಶ್ಲೇಷಸುಪ್ತಿವಿಷಯಾಣಿ ನಿಶಾವಿರಾಮೇ

ಜಾತಾನಿಯಾನಿ ಚರಿತಾನಿ ವದಾಮಿ ತಾನಿ .. 1..

ನಿದ್ರಾವತೀಂ ಗಿರಿಜಯಾ ಕೃತದೇಹಸಂಧಿ-

ರಪ್ಯಾಜಗಾಮ ವಿಧುರಾಂ ಸ್ವಯಮಿಂದುಮೌಲಿಃ .
ಅಪ್ಯನ್ಯಯೋಷಿದುಪಧಾನಪದೇ ನಿರುದ್ಧ-
ಪ್ರೀತ್ಯಾ ಧ್ರುವಂ ಪ್ರಭುಜನೋ ಭವ(ಜ)ತೇಽನ್ಯನಾರೀಂ .. 2..

ವಾಮೇ ವಿಧೌ ಭವತಿ ಬಂಧುಜನೋಽಪಿ ವೈರೀ
ಸುಪ್ತಾಂ ಕಥಂಚಿದಪಿ ಜೀವಸಖೀಂ ನಿಶಾಂತೇ .
ಮೂರ್ಛಾಭಯಾದ್ವಿರಹಿಣೀಂ ಪ್ರತಿಬೋಧಯಂತೀ
ವಿಚ್ಛಂತಿ(?)ಮಾಶು ವಿದಧೇ ಹರಸಂಗಮಸ್ಯ .. 3..
ಲಾಭಂ ಪರಾರ್ಥಮಪರತ್ರ ನಯೇದ್ವಿಧಾತಾ
ಸುಪ್ತ್ಯಾಗತೇ ವಿಧುರಯಾ ಗಿರಿಶೇ ಕಯಾಚಿತ್ .

ಗಾಢೋಪಗೂಹನವಿಧೇರಸಕೃತ್ಕೃತಸ್ಯ
ಪಾರ್ಶ್ವೋಪಧಾತಮಭವತ್ಸಹಸೈವ ಪಾತ್ರಂ .. 4..

ರೋಮಾಂಚಿತೈರವಯವೈಃ ಸ್ಫುರಿತಾಧರೇಣ
ಕಿಂಚಿದ್ವಿಲಗ್ನನವತಾ ಚ ಕುಚದ್ವಯೇನ .

ಜ್ಞಾತ್ವಾ ಸಖೀ ಹರಸಮಾಗಮನಂ ಚರಂತೀ
ನಿದ್ರಾಂ ಸ್ವಕೀಯಹರನಿರ್ವಹಣಾಂ ನನಂದ .. 5..

ಕಾಚಿತ್ಕಥಂಚನ ನಿಶಾವಿರತಿಪ್ರಸುಪ್ತ್ಯಾ
ಸಮ್ಮೀಲಿತಾಕ್ಷಿಯುಗಲಾಪಿ ಶಿವಂ ದದರ್ಶ .

ಯಾ ಪುಂಡರೀಕವದನಾ ಚ ಮೃಗಾಯತಾಕ್ಷೀ
ತಸ್ಯಾ ವಿರುದ್ಧಚರಿತಾಸ್ಪದತಾಪಿಯುಕ್ತಾ .. 6..
ಸಾಕ್ಷಾತ್ಕೃತೇ ಪಶುಪತೌ ನ ಕದಾಪಿ ಶೋಚ್ಯಾ
ಜಾಯೇತ ಮೀಲನದಶಾ ನಿಯತಂ ನರಾಣಾಂ .

ಯದ್ದೃಷ್ಟವದ್ಗಿರಿಶಮಹ್ನಿ ತದಾಯತಾಕ್ಷ್ಯಾ
ಯತ್ನಂ ವಿನೈವ ನಿಶಿ ಮೀಲಿತಮಕ್ಷಿಯುಗ್ಮಂ .. 7..

ಜಾತಪ್ರಬೋಧಜನಲಭ್ಯನಿಜಾನುಭೂತಿಂ
ಸುಪ್ಯೈ(ಪ್ತ್ವೈ)ವ ಕಾಪ್ಯನುಬಭೂವ ಶಿವಂ ವಿಯುಕ್ತಾ .
ಸ್ನೇಹಃ ಶಿವೇ ಯದಿ ಭವೇದಮಿತೋ ನರಾಣಾಂ
ಮಾರ್ಗೇಣ ವಿಧ್ಯತಿ ನ ಕರ್ಷವತಾಪಿ ಶಂಭುಃ .. 8..
ಯತ್ಸುಪ್ತಿಭಂಗಕರಣಂ ಸ್ಮೃತಿಭಿರ್ನಿಷಿದ್ಧಂ
ತೇನೈವ ಸರ್ವವಿಷಯಂ ವಿರಹಾರ್ತಲಕ್ಷ್ಯಂ .

ಸಖ್ಯಾ ಪ್ರಭಾತಮಿತಿ ಕಾಪಿ ನಿಬೋಧಯಂತ್ಯಾ
ಹಾ ಹಂತ ಭಂಜಿತಶಿವಾನುಭವಾ ಬಭೂವ .. 9..

ಉದ್ದಿಶ್ಯ ಕಾಪಿ ವಿಧುರಾ ಗಿರಿಶಾನುಭೂತಿಂ
ಸುಪ್ತ್ಯೈವ ಲೋಚನನಿಮೀಲನಮಾಚಕಾಂಕ್ಷೇ .
ತಸ್ಯಾಸ್ತದೇತದುಚಿತಂ ಖಲು ಯೇನ ಸರ್ವೇ
ಪಶ್ಯಂತಿ ತಂ ಶಮಮನಾ(ನೋ)ವಿನಿಮೀಲಿತಾಕ್ಷಃ(ಕ್ಷಾ) .. 10..
ಆಲಿಂಗನಂ ಕಿಮಥವಾಧರಪಾನಮಸ್ಯ
ಮಂದಸ್ಮಿತಂ ಕಿಮುತ ವಾ ಸ್ಥಿತಿರೇವ ತೃಷ್ಣೀಂ .

ಅನ್ಯಕ್ರಿಯಾ ಕಿಮಪಿ ಕಾಪಿ ಸಖೀಮಪೃಚ್ಛ-
ತ್ಸ್ವಪ್ನಾಗತೇನ ಗಿರಿಶೇನ ರತಿಂ ಚಿಕೀರ್ಷುಃ .. 11..
ಸರ್ವೋಽಪಿ ಚೌರ್ಯಮಪರಾ(?)ವನಿತಾಸು ಕುರ್ವ-
ನ್ಕಾಮೀ ಸಮೀಪ್ಸತಿ ಪರಸ್ಯ ಜನಸ್ಯ ಸುಪ್ತಿಂ .

ಆಶ್ಚರ್ಯಮೇತದಚಲೇಂದ್ರಸುತಾಭಯೇನ
ಯತ್ಸುಪ್ತಯೈವ ವಿದಧೇ ರಸಚೌರ್ಯಮೇವ .. 12..

ಯೋಗಪ್ರಬುದ್ಧಹರಿನಾಭಿಸರೋಜಸೃಷ್ಟೌ
ಸಂಭಾವ್ಯತೇ ನ ಖಲು . . . . ಗಿರಿಜಾಪರೇಣ .

ಸೃಷ್ಟ್ಯಂತರೇ ಕುರು ತದಾಗಮನಪ್ರಧಾನಂ
ಸುಪ್ತ್ಯೇತಿ ಕಾಪಿ ನಯನಾಂಬುರುಹಂಯಯಾಚೇ .. 13..
ವಾಮಭ್ರುವಾಂ ಹರಸಮಾನಯನಾಯ ನಿದ್ರಾ
ನಾಭ್ಯರ್ಥಿತಾ ತದಪಿ ಸೈವ ನ ಮಾನನೀಯಃ .
ಅಭ್ಯರ್ಥಿತಾಪಿ ವಿದಧೇ ನ ಸಖೀತಿ ದೃಷ್ಟಂ
ಕಿಂ ಕಸ್ಯ ಕೇನ ಫಲಮಿತ್ಯುಪತರ್ಕ್ಯಮೇವ .. 14..

ಪಾರ್ಶ್ವೇ ತವೇಂದುಮುಖಿ ಶಂಕರಮಾನಯೇತಿ
ವಿಶ್ವಸ್ಯ ಮಾಂ ನಯನಮೀಲನಮಾಚರೇತಿ .

ಸ್ವಪ್ನೇ ಸಮಾಗಮಮನೇನ ವಿಬುಧ್ಯ ತನ್ವ್ಯಾ
ನಿದ್ರಾವತೀಂ ಪ್ರಿಯಸಖೀ ವಿದಧೇ ವಿಯುಕ್ತಾಂ .. 15..

ಜಾಗ್ರತ್ಪ್ರಪಂಚವಿಪರೀತವಿಧಾನದಕ್ಷೇ
ದೇವ್ಯದ್ಯ ಮೇ ನಯನಯೋಃ ಕ್ಷಣಮಾತ್ರಮಾಸ್ಸ್ವ .

ಕಾಮ್ಯಾರ್ಥಸಿದ್ಧಿರಿಯತೈವ ಮಮೇತಿ ನಿದ್ರಾ-
ಮಂತರ್ನಿಗದ್ಯ ವಿಧುರಾ ನ ಚ ತಲ್ಪಮಾಪ .. 16..

ಇತ್ಯುತ್ಪ್ರೇಕ್ಷಾವಲ್ಲಭಕೃತೌ ಭಿಕ್ಷಾಟನಕಾವ್ಯೇ ಸ್ವಪ್ನಪದ್ಧತಿರಷ್ಟತ್ರಿಂಶತ್ .

ಏಕೋನಚತ್ವಾರಿಂಶೀ ಪದ್ಧತಿಃ .ಸ್ವಪ್ನೋಕ್ತಿಃ
ಸಂಗತ್ಯ ರಾತ್ರಿವಿರತೌ ಕಥಮಪ್ಯವಾಪ್ತ-
ನಿದ್ರಾಪ್ರಸಾದಸುಲಭೇನ ಮಹೇಶ್ವರೇಣ .

ಸ್ವಪ್ನೋಪಭೋಗಮವದನ್ಪ್ರಮದಾಃ ಪ್ರಮೋದ-

ತ್ಸದ್ಯೋ ಹರಸ್ಯ ಹಿ ಮತಾಯ ಸಖೀಜನಾಯ .. 1..

ಸ್ವಪ್ನೋ ಹರೇಣ ರತಿಮದ್ಯ ವಿಧಾತುಮೀಷ-

ತ್ಸಕ್ತಸ್ತ್ವಯಾರತಕೃಪಯಾ ಪ್ರತಿಬೋಧಿತಾಹಂ .

ಸುಪ್ತಿಂ ವ್ರಜೇಯಮಧುನಾಸ್ಯ ಸಮಾಗಮಾಯ
ಭೂಯೋಽಪಿ ನೈವ ಸಖಿಮೇ ಪ್ರತಿಬೋಧಿನೀ ಭೂಃ .. 2..
ಆಲಿಂಗಿತಾಂಗಮಭಯಂ ಶಶಿಭೂಷಣೇನ
ಸ್ವಪ್ನೇ ಮಯಾ ತು ನ ಸಯನ್ನ ಗಲೇ ಗೃಹೀತಃ .
ಬ್ರೀಡಾವಶಸ್ತಿಮಿತಯಾ ಸಖಿ ಹಂತ ಪಾಪಾ-
ನ್ನೋಽಜ್ಞಾಸಿಷಂ ಕಿಮಿತಿ ಸುಪ್ತಿವಿಜೃಂಭಿತಂ ತತ್ .. 3..

ಸ್ವಪ್ನೇ ಹರೇಣ ವಿಹಿತೇಽಪಿ ತಥೈವ ಭಾಗೇ
ನಾಸೀತ್ಕ್ಷತಂ ವಪುಷಿ ಮೇ ಸಖಿ ಹಾ ಹತಾಸ್ಮಿ .
ಯನ್ನೈವ ಕೃಷ್ಟಮಧರಂ ನ ರತಿಕ್ಷತಸ್ಯ
ಕ್ಷತ್ತ್ರಂ ತದೇವಮುಭಯಂ ಫಲಹೀನಮೇತತ್ .. 4..

ಯಃ ಪ್ರಸ್ಥಿತೋ ಗತಘೃಣಃ ಸಖಿ ಚಂದ್ರಮೌಲಿಃ
ಸ್ವಪ್ನಾಗತಃ ಪ್ರಥಮಮೇವ ಮಯೋಪಗೂಢಃ .
ವೀಥೀಗತೋ ಯದಿ ಭವೇತ್ತ್ರಪಯಾಭಿಭೂತಾ
ತಸ್ಯಾಗ್ರತೋ ನಹಿಯಥೈವ ಪುರಾ ಭವೇಯಂ .. 5..

ಸುಸ್ವಪ್ನದರ್ಶನಫಲಂ ಭವತಿ ಪ್ರಬೋಧೇ
ಪಶ್ಚಾದಿತಿ ಸ್ಮ ಕಥಯಂತಿ ತದನ್ಯಥಾಪಿ .

ಸ್ವಪ್ನೇ ಶಿವಸ್ಯ ನಿಶಿ ವೀಕ್ಷಣಮಾಲಿ ಜಾತಂ
ತಸ್ಯೋಪಗೂಹನವಿಧಿಂ ತದಸೂತ ಸದ್ಯಃ .. 6..
ಸ್ವಪ್ನೇ ಹರೇಣ ಪರಿಭೋಗರಸೇಪ್ಸುನಾ ಮೇ
ವಾಸೋ ಗೃಹೀತಮಿದಮೇವ ತದಾ ವಿಬುದ್ಧಂ .

ಸಖ್ಯಾವಯೋರುಪರಿಯಾನಿ ವಿಚೇಷ್ಟಿತಾನಿ
ಜ್ಞಾತಾ ಪರಂ ವಿಷಮಸಾಯಕ ಏವ ತೇಷಾಂ .. 7..

ಯನ್ಮೇ ಹರೇಣ ಸಹ ಸಂಗಮಸೌಖ್ಯಹೇತೌ

ನೇತ್ರೋನ್ನಿಮೀಲನದಶಾಂ ಸ್ವಯಮಾಸಸಾದ .

ಸೋಢಾ ಸ್ವಯಂ ವಿಪದಮರ್ತ್ಯಪಹಾರಕೃತ್ಯಂ
ನೇತ್ರೋಪಮಸ್ಯ ಚರಿತೇ ಕಿಮುತ ಸ್ವದೃಷ್ಟೇಃ .. 8..
ಸ್ವಪ್ನೋಪಲಂಭನದಶಾ ಮಮ ಸೈವ ನಿತ್ಯಂ
ಭೂಯಾತ್ಪ್ರಜಾಗರದಶಾ ಸಖಿಮಾದದಾಪಿ (?) .

ಯಸ್ಯಾಮವಾಪದಚಲೇಂದ್ರಸುತೈಕಶೇಷಂ (?)

ವಕ್ತುಃ ಪ್ರಜಾಗರಸುದುರ್ಲಭಮೀಶ್ವರಸ್ಯ .. 9..
ಸ್ವಪ್ನೇ ಶಿವಃ ಸುದತಿ ಸಂಪ್ರತಿ ದೇಹಿ ಭಿಕ್ಷಾ-
ಮಿತ್ಯೂಚಿವಾನಹಮದಾಮವಿಲಂಬ್ಯ ತಸ್ಮೈ .

ನೈವಾದದೇ ನ ಗತ(ವಾನ್)ಸ್ಮಿತಮೇವ ಚಕ್ರೇ
ದತ್ತಾ ಮಯಾಸ್ಯ ತು ಗಲೇ ದೃಢಮಂಕಪಾಲೀ .. 10..
ಯೋ ವೀಕ್ಷಿತೋಽಹ(ನಿ)ನಿಶಿ . . . . ಸುಪ್ರಲಬ್ಧ-
ಶರ್ಯಾಪ್ತ(?). . . . ಮಧಿರಿರಂಸುರಿವಾಸಸಾದ .

ದೃಷ್ಟ್ವಾ ತಮಾಶು ಗಲತಾ ವಸನಾಂಶುಕೇನ
ಜಾರಾಯಿತಂ ಚಿರನಿತಂಬನಿಷೇವಿಣಾ . . . . .. 11..

ಆಲಂಬ್ಯಮಾನವಸನಾ ಸಕಲೇಶ್ವರೇಣ
ಮುಂಚೇತ್ಯವೋಚಮಪತಚ್ಛಿಥಿಲೋಽಸ್ಯ ಹಸ್ತಃ .
ಸ್ವಪ್ನೇ ಸಖಿ ಕ್ಷಣತ ಏವ ಹತೋ ಭುಜೋ ಮೇ
ಜಗ್ರಾಹ ಕಂಠಮಯಮಸ್ತದಯಸ್ಯ ತಸ್ಯ .. 12..
ಸ್ವಪ್ನೇ ಹರೇಣ ಸತಿ ನಿರ್ದಯಮಾರಯುದ್ಧೇ
ಲುಪ್ತೋ ನ ಚಂದನರಸಃ ಕುಚಯೋರಯಂಮೇ .
ನೈವಾಧರೇಽಪಿ ದಶನಕ್ಷತಮೀಕ್ಷ್ಯತೇ ಯ-

ಜ್ಜಾಗ್ರಗ್ಗತಾದಪಿ ವರಂ ಸಖಿ ಸುಪ್ತಭೋಗಃ .. 13..
ಆವಿಸ್ಮಿತೇನ ಗಿರಿಶೇನ ಹೃತಾ ಸ್ಮ ಲಜ್ಜಾ
ನಿದ್ರಾಗಮೇ ಸಖಿ ಗೃಹೀತಕರಾಭ(ಹ)ಮಾಸಂ .

ಆಮೂಲಕಂಟಕಿತಪಂಕಜನಾಲಕಲ್ಪ-
ಮದ್ಯಾಪಿ ಪಶ್ಯ ಚರಿತಾರ್ಥಮಿದಂ ಪ್ರಕೋಷ್ಟಂ .. 14..

ರತ್ಯುತ್ಸವಾಯಮಮ ಲಂಬಿತಮೀಶ್ವರೇಣ
ವಾಸೋಽನಿಶಂ ರತಿ . . . . ಸಮಾಗತೇನ .

ಬೋಧೇನ ತದ್ಗಲಿತಮೈಕ್ಷತ ಹಂತ ಗಂತುಂ
ಸೋಽಯಂ ಪುರಾ ನ ಖಲು ತಿಷ್ಠತಿ ಚಂದ್ರಮೌಲೀ(ಲಿಃ) .. 15..
ನಿದ್ರೇವ ಜೀವಿತಸಖೀಂ ಮನಸೈವ ಸಖ್ಯೋ

ಯೂಯಂಮೃಷಾಪ್ರಣಯಸಂವರಮಾಚರಂತ್ಯಃ .
ಯಾ ದುರ್ಲಭಂ ಗಿರಿಸುತಾವರಮದ್ಯ ದೂರಾ-
ದಾನೀಯಮೇ ಶಯನಮಧ್ಯಗತಂ ಚಕಾರ .. 16..

ನಿಮ್ನೀಕೃತಸ್ತನಯುಗಂ ವಿಹಿತೋಪಗೂಹ-

ಸ್ವಪ್ನಾಗತೇನಯದಹಂ ಪರಮೇಶ್ವರೇಣ .

ತೇನೈವ ಹಾರಗಲಿತಾಃ ಸಖಿ ಪಶ್ಯ ಮುಕ್ತಾಃ
ಸತ್ಯಂ ಭವತ್ಯನೃತಮೇವ ಕೃತಂ ಶಿವೇನ .. 17..

ಇತ್ಯುತ್ಪ್ರೇಕ್ಷಾವಲ್ಲಭಕೃತೌ ಭಿಕ್ಷಾಟನಕಾವ್ಯೇ ಸ್ವಪ್ನೋಕ್ತಿಪದ್ಧತಿರೇಕೋನಚತ್ವಾರಿಂಶತ್
.

ಚತ್ವಾರಿಂಶೀ ಪದ್ಧತಿಃ . ಗೌರೀಪ್ರಶಂಸಾ
ಸ್ವಪ್ನೇ ಮುಹೂರ್ತಮನುಭೂಯ ಪಿನಾಕಪಾಣಿಂ

ಸ್ತನ್ಮೌಲಿದಿವ್ಯತಟಿನೀಪತ(ತಟ)ಯೋರ್ನಿಪತ್ಯ .. 2..
ಸಾ ಪಾರ್ವತೀ ಸ್ತನವತೀ ಭುವನೇ ಪೃ(ವೃ)ಥಾನ್ಯಾಃ

ರ್ವಕ್ಷಃಸ್ಥಲೇಽಪಿ ವಿಹಿತಾ ರತಿಮರ್ದಮುದ್ರಾ .. 3..

ಸಾ ಪಾರ್ವತೀ ವಿಜಯತಾಂ ಭುವನಸ್ಯ ಮಾತಾ

ಧನ್ಯಾ ಗಿರೀಂದ್ರತನಯಾ ಖಲು ಯದ್ಭವೇನ

ಗೌರೀತ್ಯುದೀರ್ಯ ಕರಮೀಲನಮಾತನೋತಿ .. 12..

ಸಾ ನಾಯಿಕಾ ವಿಜಯತಾಂ ಪ್ರಣಯೇನ ರುಷ್ಟಾ

ಬಾಷ್ಪೈರಪೂರ್ವಸರಿತಂ ಪುನರಾತನೋತಿ .. 13..

ತಾಂ ಪಾರ್ವತೀಮನಿಶಮೇವ ಸದಾ ಸ್ವಮೇವ

92 sanskritdocuments.org



ಉತ್ಪ್ರೇಕ್ಷಾವಲ್ಲಭಕವಿವಿರಚಿತಂ ಭಿಕ್ಷಾಟನಕಾವ್ಯಂ

